
ይህ ጽሑፍ የሚሸጥ አይደለም። መጽሔቱ በዓለም አቀፍ ደረጃ መጽሐፍ ቅዱስን ለማስተማር ከሚታተሙት ጽሑፎች መካከል አንዱ ሲሆን ይህ የማስተማር ሥራ የሚደገፈው ደግሞ ሰዎች በፈቃደኝነት በሚያደርጉት መዋጮ ነው። መዋጮ ለማድረግ donate.jw.orgን ተመልከት።

ሌላ መግለጫ ካልተሰጠ በቀር በመጽሔቱ ላይ የተጠቀሱት ጥቅሶች የተወሰዱት ቀለል ባለ አማርኛ ከተዘጋጀው አዲስ ዓለም ትርጉም መጽሐፍ ቅዱስ ነው። ይህ መጽሔት የሚጠቀመው የአውሮፓውያንን የዘመን አቆጣጠር ነው።







ሽፋኑ፦

ባሕር ላይ ከባድ ማዕበል በገጠማቸው ወቅት፣ አንድ መልአክ በመርከቡ ላይ የተሳፈሩት ሁሉ ከዚህ አደገኛ ጉዞ እንደሚተርፉ ለጳውሎስ ማረጋገጫ ሰጥቶታል (የጥናት ርዕስ 46 አንቀጽ 5⁠ን ተመልከት)







የርዕስ ማውጫ


በዚህ እትም ውስጥ

የጥናት ርዕስ 45፦ ከጥር 4-10, 2021

 2  ሰዎች የክርስቶስን ትእዛዛት እንዲጠብቁ መርዳት የምንችለው እንዴት ነው?

 8  ወደ ትውልድ አገራቸው ተመልሰው የሚያገለግሉ ክርስቲያኖች የሚያገኙት የተትረፈረፈ በረከት

የጥናት ርዕስ 46፦ ከጥር 11-17, 2021

12  አትፍራ፣ ይሖዋ ረዳትህ ነው

የጥናት ርዕስ 47፦ ከጥር 18-24, 2021

18  መስተካከላችሁን ለመቀጠል ፈቃደኛ ናችሁ?

የጥናት ርዕስ 48፦ ከጥር 25-31, 2021

24  የወደፊቱን ጊዜ “በትኩረት ተመልከት”

30  የሕይወት ታሪክ​—“ይሖዋ አልረሳኝም”









የጥናት ርዕስ 45

ሰዎች የክርስቶስን ትእዛዛት እንዲጠብቁ መርዳት የምንችለው እንዴት ነው?


“ሂዱና . . . ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው።”—ማቴ. 28:19, 20

መዝሙር 89 ስማ፣ ታዘዝ፤ ትባረካለህ

ማስተዋወቂያ*




 1. በማቴዎስ 28:18-20 ላይ ኢየሱስ ምን ትእዛዝ ሰጥቷል?

ኢየሱስ ከሞት ከተነሳ በኋላ፣ በገሊላ ተሰብስበው ለነበሩት ደቀ መዛሙርቱ ተገለጠ። ሊነግራቸው ያሰበው አስፈላጊ ነገር ነበር። ምን ይሆን? የተናገረው ሐሳብ በማቴዎስ 28:18-20 ላይ ይገኛል።—ጥቅሱን አንብብ።

 2. የትኞቹን ጥያቄዎች እንመረምራለን?

2 በዛሬው ጊዜ ያለ እያንዳንዱ የአምላክ አገልጋይም ኢየሱስ ደቀ መዛሙርት ስለ ማድረግ የሰጠውን መመሪያ መታዘዝ ይጠበቅበታል። እንግዲያው ኢየሱስ ከሰጠን ኃላፊነት ጋር ተያያዥነት ያላቸው ሦስት ጥያቄዎችን እስቲ እንመርምር። አንደኛ፣ ለአዳዲስ ደቀ መዛሙርት አምላክ ምን እንደሚጠብቅባቸው ከማስተማር በተጨማሪ ምን ማድረግ ይኖርብናል? ሁለተኛ፣ በጉባኤ ውስጥ ያሉ አስፋፊዎች በሙሉ የመጽሐፍ ቅዱስ ተማሪዎች መንፈሳዊ እድገት እንዲያደርጉ ምን አስተዋጽኦ ማበርከት ይችላሉ? ሦስተኛ፣ የቀዘቀዙ የእምነት ባልንጀሮቻችን ደቀ መዛሙርት በማድረጉ ሥራ እንደገና መካፈል እንዲጀምሩ መርዳት የምንችለው እንዴት ነው?






ትእዛዛቱን እንዲጠብቁ አስተምሯቸው


 3. ኢየሱስ በሰጠው ትእዛዝ ላይ የትኛውን ነጥብ አካትቷል?

3 ኢየሱስ የሰጠው መመሪያ ግልጽ ነው። እሱ ያዘዘውን ነገር ለሰዎች ማስተማር አለብን። ሆኖም ኢየሱስ በሰጠው ትእዛዝ ላይ ልብ ልንለው የሚገባ አንድ አስፈላጊ ነጥብ አለ። ኢየሱስ ‘ያዘዝኳችሁንም ሁሉ አስተምሯቸው’ አላለም። ከዚህ ይልቅ “ያዘዝኳችሁንም ሁሉ እንዲጠብቁ [አስተምሯቸው]” ብሏል። ይህን መመሪያ ለመታዘዝ የመጽሐፍ ቅዱስ ጥናታችንን ማስተማር ብቻ ሳይሆን መምራትም ይኖርብናል። (ሥራ 8:31) እንዲህ ማድረግ የሚያስፈልገን ለምንድን ነው?

 4. አንድ ተማሪ የክርስቶስን መመሪያ እንዲጠብቅ ማስተማር የምንችለው እንዴት እንደሆነ በምሳሌ አስረዳ።

4 ታዲያ አንድ ሰው የኢየሱስን ትእዛዝ እንዲጠብቅ ማስተማር የምንችለው እንዴት ነው? ቀጥሎ የተጠቀሰው ምሳሌ ምን ማድረግ እንደሚያስፈልግ ይጠቁመናል። መኪና ማሽከርከር የሚያሠለጥን አንድ ሰው፣ ተማሪው የትራፊክ ሕጎችን እንዲጠብቅ የሚያስተምረው እንዴት ነው? መጀመሪያ ላይ፣ አስተማሪው ስለ ትራፊክ ሕጎች ክፍል ውስጥ ያስተምረው ይሆናል። ሆኖም ተማሪው እነዚህን ሕግጋት እንዴት እንደሚታዘዝ ለማስተማር ሌላም ማድረግ የሚጠበቅበት ነገር አለ። ተማሪው መኪና ለማሽከርከር ሲወጣ አብሮት ይሆናል። ከዚያም የተማረውን ተግባራዊ ለማድረግ ሲጥር መመሪያ ይሰጠዋል። ከዚህ ምሳሌ ምን ትምህርት እናገኛለን?

 5. (ሀ) በዮሐንስ 14:15 እና በ1 ዮሐንስ 2:3 መሠረት የመጽሐፍ ቅዱስ ጥናቶቻችን ምን እንዲያደርጉ ልናስተምራቸው ይገባል? (ለ) ጥናቶቻችንን ልንመራቸው የምንችለው በየትኞቹ መንገዶች ነው?

5 ሰዎችን መጽሐፍ ቅዱስ ስናስጠና አምላክ ምን እንደሚጠብቅብን እናስተምራቸዋለን። ይሁን እንጂ ሌላም ማድረግ የሚኖርብን ነገር አለ። የመጽሐፍ ቅዱስ ጥናቶቻችን የተማሩትን ነገር በዕለት ተዕለት ሕይወታቸው ተግባራዊ እንዲያደርጉ ማስተማር ይኖርብናል። (ዮሐንስ 14:15⁠ን እና 1 ዮሐንስ 2:3⁠ን አንብብ።) ጥናቶቻችን የመጽሐፍ ቅዱስ መሠረታዊ ሥርዓቶችን በትምህርት ቤት፣ በሥራ ቦታ ወይም በሚዝናኑበት ወቅት እንዴት ተግባራዊ ማድረግ እንደሚችሉ ምሳሌ ሆነን እናሳያቸው። የመጽሐፍ ቅዱስን መመሪያ ተግባራዊ ማድረጋችን ከጉዳት የጠበቀን ወይም ጥሩ ውሳኔ ለማድረግ የረዳን እንዴት እንደሆነ የራሳችንን ተሞክሮ እንንገራቸው። ጥናቶቻችን ባሉበት ስንጸልይ ይሖዋ በቅዱስ መንፈሱ አማካኝነት እንዲመራቸው እንለምን።—ዮሐ. 16:13

 6. ጥናቶቻችን የክርስቶስን ትእዛዛት እንዲጠብቁ ማስተማር ምን ይጨምራል?

6 ጥናቶቻችን የኢየሱስን ትእዛዛት እንዲጠብቁ ማስተማር ምን ይጨምራል? የመጽሐፍ ቅዱስ ጥናቶቻችን ደቀ መዛሙርት በማድረጉ ሥራ የመካፈል ፍላጎት እንዲያድርባቸው ልንረዳቸው ይገባል። አንዳንዶች በስብከቱ ሥራ ስለ መካፈል ሲያስቡ ራሱ ያስፈራቸው ይሆናል። በመሆኑም ስለ መጽሐፍ ቅዱስ እውነቶች ያላቸው ግንዛቤ እንዲጨምር በትዕግሥት መርዳታችንን መቀጠል ያስፈልገናል። የተማሩት ነገር ልባቸውን ሲነካው በስብከቱ ሥራ ለመካፈል ይነሳሳሉ። ታዲያ ጥናቶቻችን ምሥራቹን ለሌሎች የመናገር ፍላጎት እንዲያድርባቸው ለመርዳት የትኛውን ዘዴ መጠቀም እንችላለን?

 7. ጥናታችን ምሥራቹን ለሌሎች የመናገር ፍላጎት እንዲያድርበት ልንረዳው የምንችለው እንዴት ነው?

7 ጥናታችንን* እንዲህ እያልን ልንጠይቀው እንችላለን፦ “የመጽሐፍ ቅዱስን ትምህርት ተግባራዊ ማድረግህ ሕይወትህን ያሻሻለው እንዴት ነው? ሌሎች የመጽሐፍ ቅዱስን መልእክት መስማታቸው እንደሚጠቅማቸው ይሰማሃል? እነሱን ለመርዳት ምን ማድረግ ትችላለህ?” (ምሳሌ 3:27፤ ማቴ. 9:37, 38) በማስተማሪያ መሣሪያዎቻችን ውስጥ የሚገኙትን ትራክቶች ለጥናትህ አሳየው፤ ከዚያም ቤተሰቦቹን፣ ጓደኞቹን ወይም የሥራ ባልደረቦቹን ሊማርኳቸው የሚችሉ ትራክቶችን እንዲመርጥ ጋብዘው። ለጥናትህ የተወሰኑ ትራክቶች ስጠው። ትራክቱን በደግነት እንዴት ማበርከት እንደሚችል አለማምደው። በእርግጥ ጥናታችን ያልተጠመቀ አስፋፊ በሚሆንበት ጊዜ አብረነው አገልግሎት በመውጣት ልንመራው ይገባል።—መክ. 4:9, 10፤ ሉቃስ 6:40






ጉባኤው የመጽሐፍ ቅዱስ ተማሪዎች እድገት እንዲያደርጉ ሊረዳቸው የሚችለው እንዴት ነው?


 8. ጥናቶቻችን ለአምላክና ለባልንጀራቸው ጥልቅ ፍቅር ማዳበራቸው አስፈላጊ የሆነው ለምንድን ነው? (“ጥናቶቻችን ለአምላክ ያላቸው ፍቅር እንዲያድግ መርዳት የምንችለው እንዴት ነው?” የሚለውን ሣጥንም ተመልከት።)

8 ኢየሱስ፣ ያዘዘውን “ሁሉ እንዲጠብቁ” ሰዎችን እንድናስተምር መመሪያ እንደሰጠን እናስታውስ። ኢየሱስ ካዘዛቸው ነገሮች መካከል፣ ሁለቱ ታላላቅ ትእዛዛት እንደሚገኙበት የታወቀ ነው፤ እነሱም አምላክንና ባልንጀራን መውደድ ናቸው። እነዚህ ትእዛዛት ደግሞ ከስብከቱና ደቀ መዛሙርት ከማድረጉ ሥራ ጋር በጥብቅ የተያያዙ ናቸው። (ማቴ. 22:37-39) የሚያያዙት እንዴት ነው? በስብከቱ ሥራ ለመካፈል የሚያነሳሳን ዋነኛው ምክንያት ለአምላክና ለባልንጀራችን ያለን ፍቅር ነው። እርግጥ አንዳንድ የመጽሐፍ ቅዱስ ጥናቶች በስብከቱ ሥራ መካፈል ያስፈራቸው ይሆናል። እንዲህ ላሉት ጥናቶች፣ በይሖዋ እርዳታ ቀስ በቀስ የሰው ፍርሃትን ማሸነፍ እንደሚችሉ ልናረጋግጥላቸው እንችላለን። (መዝ. 18:1-3፤ ምሳሌ 29:25) በዚህ ርዕስ ላይ የሚገኘው ሣጥን፣ ጥናታችን ለአምላክ ያለው ፍቅር እንዲያድግ ልንወስዳቸው የምንችላቸውን እርምጃዎች ያብራራል። አዳዲስ ደቀ መዛሙርት ለአምላክና ለሰዎች ያላቸው ፍቅር እንዲያድግ በመርዳት ረገድ ጉባኤውስ ምን አስተዋጽኦ ማድረግ ይችላል?

ጥናቶቻችን ለአምላክ ያላቸው ፍቅር እንዲያድግ መርዳት የምንችለው እንዴት ነው?




[image: አንዲት እህት ለመጽሐፍ ቅዱስ ጥናቷ በጥናታቸው ወቅት ቪዲዮ ስታሳያት።]

አንቀጽ 8⁠ን ተመልከት*





እንዲያነቡ አበረታቷቸው





[image: ጥናቷ የመጽሐፍ ቅዱስ ንባብ ፕሮግራም ይዛ መጽሐፍ ቅዱስ ስታነብ።]



ጥናቶቻችሁን፣ ለጥቂት ደቂቃዎች ብቻ ቢሆንም እንኳ በየዕለቱ መጽሐፍ ቅዱስን እንዲያነቡ አበረታቷቸው። የመጽሐፍ ቅዱስ ንባብ ፕሮግራም ስጧቸው። (jw.org ላይ የመጽሐፍ ቅዱስ ትምህርቶች > የመጽሐፍ ቅዱስ ማጥኛ መሣሪያዎች በሚለው ሥር የሚገኘውን የሚታተም “የመጽሐፍ ቅዱስ ንባብ ፕሮግራም” ተመልከት።) የመጽሐፍ ቅዱስ መጻሕፍት ማስተዋወቂያ ቪዲዮዎችን እንዲመለከቱ አበረታቷቸው፤ እንዲሁም እነዚህ ቪዲዮዎች ድረ ገጻችን ላይ የሚገኙበትን ቦታ አሳዩአቸው።

እንዲያሰላስሉ እርዷቸው



[image: ጥናቷ ባነበበችው ነገር ላይ ስታሰላስል።]



ጥናቶቻችሁን በአምላክ ቃል ላይ እንዲያሰላስሉ እርዷቸው። በአዲስ ዓለም ትርጉም መግቢያ ላይ “ከአምላክ ቃል ጋር ተዋወቅ” በሚለው ሥር የሚገኘውን ጥያቄ 20⁠ን አሳዩአቸው። ርዕሱ “ከመጽሐፍ ቅዱስ ንባብህ የተሻለ ጥቅም ማግኘት የምትችለው እንዴት ነው?” ይላል። በዚህ ርዕስ ላይ የሚገኙት አራት ጥያቄዎች፣ ለማሰላሰል የሚረዷቸው እንዴት እንደሆነ አብራሩላቸው። በእነዚህ ጥያቄዎች ተጠቅመው ማሰላሰል የሚችሉት እንዴት እንደሆነ ለማሳየት አንድ የመጽሐፍ ቅዱስ ክፍል አብራችሁ አንብቡ፤ ከዚያም ለአራቱ ጥያቄዎች መልስ ለመስጠት ሞክሩ። ለጥናቶቻችን ይህን ዘዴ ማሳየታችን የመጽሐፍ ቅዱስ ዕንቁዎችን በራሳቸው ማግኘት እንዲችሉ ይረዳቸዋል። ይህ ደግሞ ደስታ የሚያስገኝላቸው ከመሆኑም ሌላ ወደ ይሖዋ ይበልጥ እንዲቀርቡ ያስችላቸዋል።

እንዴት እንደሚጸልዩ አስተምሯቸው



[image: ጥናቷ ስትጸልይ።]



ጥናቶቻችሁን ወደ ይሖዋ እንዲጸልዩ አበረታቷቸው፤ እንዲሁም በጸሎታቸው ላይ ምን ማካተት እንደሚችሉ እንዲገነዘቡ እርዷቸው። እንደ መዝሙር 25:4, 5 እንዲሁም 1 ዮሐንስ 5:14, 15 ያሉ ጥቅሶችን ተጠቅማችሁ፣ ወደ ይሖዋ መጸለይ በጣም አስፈላጊ የሆነው ለምን እንደሆነ አብራሩላቸው። ጥናቱን ስትጀምሩም ሆነ ስትደመድሙ በምታቀርቡት ጸሎት ላይ የምትፈልጉትን ነገር ለይታችሁ ጥቀሱ። ለጥናታችሁ ያላችሁን ፍቅር የሚያሳይ ሐሳብ በጸሎታችሁ ላይ አካትቱ። የምናቀርበው ልባዊ ጸሎት ለይሖዋ ያለንን ፍቅር የሚያሳይ ከሆነ ጥናታችንም ለአምላክ ልባዊ ጸሎት ለማቅረብ ይነሳሳል። እንዲህ ያለው ጸሎት ደግሞ ይሖዋን ለመታዘዝና የክርስቶስን ትእዛዛት ለመጠበቅ ያለው ፍላጎት እንዲያድግ ይረዳዋል።





 9. መኪና መንዳት ስለሚማረው ሰው ባነሳነው ምሳሌ ላይ ተማሪው ጠቃሚ ትምህርት ማግኘት የሚችለው በየትኞቹ መንገዶች ነው?

9 መኪና ማሽከርከር ስለሚማረው ሰው ያነሳነውን ምሳሌ እስቲ መለስ ብለን እንመልከት። ይህ ተማሪ ከአስተማሪው ጋር ሆኖ በሚያሽከረክርበት ወቅት ትምህርት መቅሰም የሚችለው በየትኞቹ መንገዶች ነው? አስተማሪው የሚነግረውን በማዳመጥ እንዲሁም ሌሎች ጠንቃቃ ሹፌሮች የሚነዱበትን መንገድ በመመልከት ነው። ለምሳሌ አስተማሪው፣ ለሌላ መኪና በደግነት ቅድሚያ የሚሰጥን ሹፌር ያሳየው ይሆናል። አሊያም ደግሞ ከፊት የሚመጡ አሽከርካሪዎች እንዳይቸገሩ ሲል የፊት መብራቱን የሚቀንስን ሹፌር ይጠቁመው ይሆናል። ተማሪው እንዲህ ያሉ ምሳሌዎችን በማየት፣ በሚነዳበት ወቅት የሚጠቅመው ትምህርት ያገኛል።

10. አንድ የመጽሐፍ ቅዱስ ተማሪ መንፈሳዊ እድገት እንዲያደርግ የሚረዳው ምንድን ነው?

10 በተመሳሳይም በሕይወት ጎዳና ላይ መጓዝ የጀመረ አንድ የመጽሐፍ ቅዱስ ጥናት፣ ትምህርት የሚቀስመው ከአስተማሪው ብቻ ሳይሆን ሌሎች የይሖዋ አገልጋዮች ከሚተዉት ግሩም ምሳሌም ነው። ታዲያ የመጽሐፍ ቅዱስ ተማሪዎች መንፈሳዊ እድገት እንዲያደርጉ ትልቅ አስተዋጽኦ የሚያበረክተው ምንድን ነው? በክርስቲያናዊ ስብሰባዎቻችን ላይ መገኘታቸው ነው። እንዲህ የምንለው ለምንድን ነው? በስብሰባዎቻችን ላይ የሚያገኙት ቅዱስ ጽሑፋዊ ትምህርት እውቀታቸው እንዲያድግ፣ እምነታቸው እንዲጠነክር እንዲሁም ለአምላክ ያላቸው ፍቅር እንዲጨምር ያደርጋል። (ሥራ 15:30-32) በተጨማሪም የመጽሐፍ ቅዱስ ተማሪው በጉባኤ ስብሰባዎች ላይ በሚገኝበት ወቅት፣ አስተማሪው እንደ እሱ ዓይነት ሁኔታ ካላቸው ወንድሞችና እህቶች ጋር ሊያስተዋውቀው ይችላል። ተማሪው በጉባኤ ውስጥ ሌሎች ክርስቲያናዊ ፍቅር ሲያሳዩ የመመልከት አጋጣሚ ያገኛል። እስቲ የሚከተሉትን ሁኔታዎች እንደ ምሳሌ እንመልከት።

11. አንድ የመጽሐፍ ቅዱስ ተማሪ ጉባኤ ውስጥ ምን ዓይነት ምሳሌዎችን የማየት አጋጣሚ ያገኛል? ይህስ ምን እንዲያደርግ ሊያነሳሳው ይችላል?

11 ነጠላ ወላጅ የሆነች አንዲት የመጽሐፍ ቅዱስ ጥናት፣ በጉባኤ ውስጥ እንደ እሷ ዓይነት ሁኔታ ያላትን እህት ትመለከታለች። ተማሪዋ፣ እህታችን ትናንሽ ልጆቿን ይዛ ወደ ስብሰባ አዳራሹ ለመምጣት የምታደርገውን ጥረት ስትመለከት ልቧ ይነካል። ሲጋራ ማጨሱን ለማቆም የሚታገል አንድ የመጽሐፍ ቅዱስ ተማሪ፣ እንዲህ ያለውን ሱስ ማሸነፍ ከቻለ አስፋፊ ጋር ይተዋወቃል። አስፋፊው ለይሖዋ ያለው ፍቅር እያደገ መሄዱ ትእዛዛቱን ለመጠበቅ እንዴት እንደረዳው ለተማሪው ይነግረዋል። (2 ቆሮ. 7:1፤ ፊልጵ. 4:13) አስፋፊው የራሱን ተሞክሮ ከነገረው በኋላ “አንተም ሊሳካልህ ይችላል” ሲለው ተማሪው ይበልጥ ይበረታታል። አንዲት ወጣት የመጽሐፍ ቅዱስ ተማሪ ደግሞ ይሖዋን በደስታ የምታገለግል ወጣት በስብሰባዎች ላይ ትመለከታለች። ተማሪዋ፣ እህታችን ምን ያህል ደስተኛ እንደሆነች ስትመለከት ሁልጊዜ ደስተኛ የሆነችበትን ሚስጥር ለማወቅ ትነሳሳለች።

12. በጉባኤ ውስጥ ያለ እያንዳንዱ ክርስቲያን የመጽሐፍ ቅዱስ ጥናቶችን በመርዳት ረገድ አስተዋጽኦ ማበርከት ይችላል የምንለው ለምንድን ነው?

12 የመጽሐፍ ቅዱስ ተማሪዎች ወደ ስብሰባ ሲመጡ የተለያየ ሁኔታ ካላቸው ታማኝ አስፋፊዎች ጋር የመተዋወቅ አጋጣሚ ያገኛሉ፤ የእነሱን ምሳሌ መመልከታቸው፣ አምላክንና ባልንጀራችንን እንድንወድ ክርስቶስ የሰጠውን ትእዛዝ መጠበቅ ምን እንደሚጠይቅ ለመማር ያስችላቸዋል። (ዮሐ. 13:35፤ 1 ጢሞ. 4:12) በተጨማሪም ቀደም ሲል እንደተመለከትነው የመጽሐፍ ቅዱስ ተማሪው እንደ እሱ ዓይነት ተፈታታኝ ሁኔታዎች ካሉባቸው አስፋፊዎች ትምህርት መቅሰም ይችላል። ተማሪው እነዚህን ምሳሌዎች ማየቱ፣ የክርስቶስ ደቀ መዝሙር ለመሆን የሚያስፈልጉትን ማስተካከያዎች ማድረግ ከአቅሙ በላይ እንዳልሆነ እንዲሰማው ያደርጋል። (ዘዳ. 30:11) በእርግጥም በጉባኤ ውስጥ ያለ እያንዳንዱ ክርስቲያን፣ የመጽሐፍ ቅዱስ ተማሪዎች መንፈሳዊ እድገት እንዲያደርጉ በተለያዩ መንገዶች አስተዋጽኦ ማበርከት ይችላል። (ማቴ. 5:16) ወደ ስብሰባዎች የሚመጡ የመጽሐፍ ቅዱስ ጥናቶችን ለማበረታታት አንተ በበኩልህ ምን እያደረግክ ነው?






የቀዘቀዙ ክርስቲያኖችን በሥራው እንደገና እንዲካፈሉ እርዷቸው


13-14. ኢየሱስ ተስፋ የቆረጡ ሐዋርያቱን የያዛቸው እንዴት ነው?

13 የቀዘቀዙ ወንድሞቻችንና እህቶቻችን፣ ክርስቶስ ደቀ መዛሙርት እንድናደርግ በሰጠው ሥራ እንደገና መካፈል እንዲጀምሩ መርዳት እንፈልጋለን። ኢየሱስ ተስፋ የቆረጡ ሐዋርያቱን የያዘበት መንገድ እኛም ምን ማድረግ እንደምንችል ያስተምረናል።

14 ኢየሱስ የሚሞትበት ጊዜ በተቃረበበት ወቅት ‘ሁሉም ሐዋርያቱ ጥለውት ሸሽተዋል።’ (ማር. 14:50፤ ዮሐ. 16:32) ታዲያ ኢየሱስ ሐዋርያቱ እምነታቸው ተዳክሞ በነበረበት ወቅት የያዛቸው እንዴት ነው? ኢየሱስ ከሞት ከተነሳ ብዙም ሳይቆይ ለአንዳንድ ተከታዮቹ ‘አትፍሩ! ሂዱና ለወንድሞቼ፣ እንደተነሳሁ ንገሯቸው’ ብሏቸዋል። (ማቴ. 28:10ሀ) ኢየሱስ በሐዋርያቱ ተስፋ አልቆረጠም። ጥለውት ቢሄዱም እንኳ “ወንድሞቼ” በማለት ጠርቷቸዋል። እንደ ይሖዋ ሁሉ ኢየሱስም መሐሪና ይቅር ባይ መሆኑን አሳይቷል።—2 ነገ. 13:23

15. በአገልግሎት መካፈል ስላቆሙ የእምነት ባልንጀሮቻችን ምን ይሰማናል?

15 እኛም በአገልግሎት መካፈላቸውን ላቆሙ ክርስቲያኖች ከልብ እናስባለን። ወንድሞቻችንና እህቶቻችን ስለሆኑ እንወዳቸዋለን። እነዚህ የእምነት ባልንጀሮቻችን ለይሖዋ ባላቸው ፍቅር ተነሳስተው በትጋት ያከናወኑትን አገልግሎት እናስታውሳለን፤ አንዳንዶቹ ለበርካታ ዓመታት ይሖዋን አገልግለዋል። (ዕብ. 6:10) እንደገና ልናያቸው በጣም እንጓጓለን! (ሉቃስ 15:4-7) ታዲያ የኢየሱስን ምሳሌ በመከተል አሳቢነታችንን ልናሳያቸው የምንችለው በየትኞቹ መንገዶች ነው?

16. ለቀዘቀዙ ወንድሞቻችን እና እህቶቻችን አሳቢነት ማሳየት የምንችለው እንዴት ነው?

16 ሞቅ ያለ ግብዣ አቅርቡላቸው። ኢየሱስ ተስፋ የቆረጡ ሐዋርያቱን ያበረታታበት አንዱ መንገድ እሱ ባዘጋጀው ስብሰባ ላይ እንዲገኙ መጋበዝ ነበር። (ማቴ. 28:10ለ፤ 1 ቆሮ. 15:6) ዛሬም በተመሳሳይ፣ የቀዘቀዙ ክርስቲያኖችን ስብሰባዎች ላይ እንዲገኙ ልናበረታታቸው እንችላለን። በእርግጥ ስብሰባ መምጣት እንዲጀምሩ በተደጋጋሚ መጋበዝ ሊያስፈልገን ይችላል። ኢየሱስ፣ ደቀ መዛሙርቱ ግብዣውን በመቀበላቸው በጣም ተደስቶ እንደሚሆን ጥያቄ የለውም።—ማቴ. 28:16፤ ከሉቃስ 15:6 ጋር አወዳድር።

17. አንድ የቀዘቀዘ ክርስቲያን ስብሰባ ሲመጣ እንዴት ልንቀበለው ይገባል?

17 በደስታ ተቀበሏቸው። ኢየሱስ ከደቀ መዛሙርቱ ጋር በተገናኘበት ወቅት እነሱን በማየቱ እንደተደሰተ እንዲሰማቸው አድርጓል፤ እነሱ እስኪመጡ ከመጠበቅ ይልቅ እሱ ራሱ ሄዶ አነጋግሯቸዋል። (ማቴ. 28:18) እኛስ አንድ የቀዘቀዘ አስፋፊ ወደ ስብሰባ አዳራሹ ሲመጣ ምን ልናደርግ ይገባል? ቅድሚያውን ወስደን በደስታ ልንቀበለው ይገባል። በእርግጥ መጀመሪያ ላይ ምን ማለት እንዳለብን ግራ ይገባን ይሆናል። የሚያሸማቅቀው ነገር አንናገር፤ ከዚህ ይልቅ ስላየነው በጣም እንደተደሰትን እንግለጽለት።

18. የቀዘቀዙ አስፋፊዎችን ልናበረታታቸው የምንችለው እንዴት ነው?

18 አበረታቷቸው። የኢየሱስ ደቀ መዛሙርት፣ በመላው ዓለም እንዲሰብኩ የተሰጣቸው ተልእኮ ከአቅማቸው በላይ እንደሆነ ተሰምቷቸው ሊሆን ይችላል። ኢየሱስ ለተከታዮቹ “እኔ . . . ሁልጊዜ ከእናንተ ጋር ነኝ” የሚል ማረጋገጫ ሰጥቷቸዋል። (ማቴ. 28:20) ታዲያ ይህን ማለቱ ደቀ መዛሙርቱን አበረታቷቸዋል? በሚገባ! ብዙም ሳይቆይ ደቀ መዛሙርቱ ‘ምሥራቹን በማስተማሩና በማወጁ’ ሥራ ተጠመዱ። (ሥራ 5:42) የቀዘቀዙ አስፋፊዎችም ማበረታቻ ያስፈልጋቸዋል። እንደገና በስብከቱ ሥራ መካፈል ያስፈራቸው ይሆናል። እንግዲያው ለአገልግሎት በሚወጡበት ወቅት ብቻቸውን እንደማይሆኑ ልናረጋግጥላቸው እንችላለን። አገልግሎት ለመውጣት ዝግጁ ሲሆኑ ደግሞ አብረናቸው ልናገለግል እንችላለን። እንደገና ምሥራቹን መስበክ በሚጀምሩበት ወቅት እኛ ለምናደርግላቸው ድጋፍ አመስጋኝ እንደሚሆኑ ጥርጥር የለውም። የቀዘቀዙ አስፋፊዎችን እንደ ወንድሞቻችን እና እህቶቻችን አድርገን እንደምንመለከታቸው ስናሳያቸው በመንፈሳዊ ሊነቃቁ ይችላሉ፤ ይህም መላውን ጉባኤ ያስደስታል።






በአደራ የተሰጠንን ሥራ ማጠናቀቅ እንፈልጋለን


19. ልባዊ ምኞታችን ምንድን ነው? ለምንስ?

19 ደቀ መዛሙርት የማድረጉን ሥራ የምናከናውነው እስከ መቼ ነው? የዚህ ሥርዓት መደመደሚያ እስኪያበቃ ድረስ ነው። (ማቴ. 28:20፤ የመጽሐፍ ቅዱስ ቃላት መፍቻ ላይ “የሥርዓቱ መደምደሚያ” የሚለውን ተመልከት።) ታዲያ እስከዚያ ጊዜ ድረስ ኢየሱስ የሰጠንን ተልእኮ መወጣት እንችል ይሆን? ቁርጥ ውሳኔያችን ይህ ነው! “ወደ ዘላለም ሕይወት የሚመራ ትክክለኛ የልብ ዝንባሌ ያላቸው” ሰዎችን ለመፈለግ ጊዜያችንን፣ ጉልበታችንን እና ንብረታችንን በደስታ እንሰጣለን። (ሥራ 13:48) እንዲህ በማድረግ የኢየሱስን ምሳሌ እንከተላለን። ኢየሱስ “የእኔ ምግብ የላከኝን ፈቃድ ማድረግና እንዳከናውነው የሰጠኝን ሥራ መፈጸም ነው” ብሏል። (ዮሐ. 4:34፤ 17:4) የእኛም ልባዊ ምኞት ይህ ነው። በአደራ የተሰጠንን ሥራ ማጠናቀቅ እንፈልጋለን። (ዮሐ. 20:21) በተጨማሪም የቀዘቀዙ አስፋፊዎችን ጨምሮ ሌሎችም በዚህ ሥራ አብረውን እንዲጸኑ እንፈልጋለን።—ማቴ. 24:13

20. ፊልጵስዩስ 4:13 እንደሚገልጸው ኢየሱስ የሰጠንን ተልእኮ መፈጸም እንደምንችል እርግጠኞች የምንሆነው ለምንድን ነው?

20 ኢየሱስ የሰጠንን ታላቅ ተልእኮ መፈጸም ቀላል እንዳልሆነ የታወቀ ነው። ሆኖም ይህንን ሥራ የምንሠራው ብቻችንን አይደለም። ኢየሱስ አብሮን እንደሚሆን ቃል ገብቷል። ደቀ መዛሙርት የማድረጉ ተልእኮ “ከአምላክ ጋር አብረን [የምንሠራው]” ሥራ ነው፤ በተጨማሪም ይህ “ከክርስቶስ ጋር በመተባበር” የምናከናውነው ሥራ ነው። (1 ቆሮ. 3:9፤ 2 ቆሮ. 2:17) በመሆኑም ሊሳካልን ይችላል። ይህን ተልእኮ መፈጸም እና ሌሎችም እንዲህ እንዲያደርጉ መርዳት እንዴት ያለ ታላቅ መብት ነው፤ ደግሞም ታላቅ ደስታ ያስገኛል!—ፊልጵስዩስ 4:13⁠ን አንብብ።







የሚከተሉትን ነገሮች ማድረግ የምንችለው እንዴት ነው?


	  የመጽሐፍ ቅዱስ ተማሪዎቻችን የኢየሱስን ትእዛዝ እንዲጠብቁ መርዳት



	  ስብሰባዎች ላይ የሚገኙ ጥናቶችን ማበረታታት



	  የቀዘቀዙ አስፋፊዎች እንደገና መስበክ እንዲጀምሩ መርዳት









መዝሙር 79 ጸንተው እንዲቆሙ አስተምሯቸው

^ አን.5 ኢየሱስ ሰዎችን ደቀ መዛሙርት እንዲያደርጉ ተከታዮቹን አዟቸዋል፤ በተጨማሪም ያዘዛቸውን ሁሉ እንዲጠብቁ እንዲያስተምሯቸው ነግሯቸዋል። ይህ ርዕስ የኢየሱስን መመሪያ እንዴት መታዘዝ እንደምንችል ያብራራል። ትምህርቱ በከፊል የተወሰደው በሐምሌ 1, 2004 መጠበቂያ ግንብ ከገጽ 14-19 ላይ ከሚገኝ ርዕስ ነው።


^ አን.7 ስለ ጥናቱ ስንናገር በተባዕታይ ፆታ የተጠቀምነው ለአጻጻፍ እንዲያመች ነው።




^ አን.67 የሥዕሉ መግለጫ፦ የመጽሐፍ ቅዱስ ጥናት እየመራች ያለች አንዲት እህት፣ ለአምላክ ያላት ፍቅር እንዲያድግ የትኞቹን እርምጃዎች መውሰድ እንዳለባት ለጥናቷ ስታብራራ። በኋላ ላይ ተማሪዋ፣ አስተማሪዋ የነገረቻትን ሦስት ነገሮች ተግባራዊ ስታደርግ ይታያል።






^ (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ (ማቴ. 28:18-20) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል። 19 ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.1 (ማቴ. 28:18-20) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል። 19 ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.3 (ሥራ 8:31) እሱም “የሚመራኝ ሰው ሳይኖር እንዴት ልረዳው እችላለሁ?” አለው። ፊልጶስንም ሠረገላው ላይ ወጥቶ አብሮት እንዲቀመጥ ለመነው።



^ (ዮሐ. 14:15) “የምትወዱኝ ከሆነ ትእዛዛቴን ትጠብቃላችሁ።



^ (1 ዮሐ. 2:3) ደግሞም ትእዛዛቱን መፈጸማችንን ከቀጠልን እሱን የምናውቅ መሆናችንን በዚህ እንረዳለን።



^ አን.5 (ዮሐ. 14:15) “የምትወዱኝ ከሆነ ትእዛዛቴን ትጠብቃላችሁ።



^ አን.5 (1 ዮሐ. 2:3) ደግሞም ትእዛዛቱን መፈጸማችንን ከቀጠልን እሱን የምናውቅ መሆናችንን በዚህ እንረዳለን።



^ አን.5 (ዮሐ. 16:13) ይሁን እንጂ እሱ* ይኸውም የእውነት መንፈስ ሲመጣ ወደ እውነት ሁሉ ይመራችኋል፤ ምክንያቱም የሚናገረው ከራሱ አመንጭቶ አይደለም፤ ከዚህ ይልቅ የሰማውን ይናገራል፤ እንዲሁም ወደፊት የሚሆኑትን ነገሮች ያሳውቃችኋል።

ዮሐ 16:13, 14 ላይ የተጠቀሰው “እሱ” የሚለው ቃል፣ ቁጥር 7 ላይ “ረዳቱ” ተብሎ የተጠቀሰውን ያመለክታል። ኢየሱስ “ረዳቱ” (እዚህ ላይ በግሪክኛ በተባዕታይ ፆታ ተጠቅሷል) የሚለውን ቃል የተጠቀመው አካል የሌለውን ኃይል ይኸውም መንፈስ ቅዱስን በሰውኛ ዘይቤ ለመግለጽ ነው፤ ግሪክኛው ቋንቋ መንፈስ ቅዱስን ሲገልጽ ተባዕታይም ሆነ አንስታይ ፆታ አይጠቀምም።


^ አን.7 (ምሳሌ 3:27) ሰዎችን ለመርዳት የሚያስችል አቅም ካለህ* ለሚገባቸው መልካም ነገር ከማድረግ ወደኋላ አትበል።

ወይም “ማድረግ እስከቻልክ ድረስ።”


^ አን.7 (ማቴ. 9:37, 38) ከዚያም ደቀ መዛሙርቱን እንዲህ አላቸው፦ “አዎ፣ አዝመራው ብዙ ነው፤ ሠራተኞቹ ግን ጥቂት ናቸው። 38 ስለዚህ የመከሩ ሥራ ኃላፊ ወደ መከሩ፣ ሠራተኞች እንዲልክ ለምኑት።”



^ አን.7 (መክ. 4:9, 10) አንድ ከመሆን ሁለት መሆን ይሻላል፤ ምክንያቱም ሁለት ሆነው የሚያከናውኑት ሥራ ጥሩ ውጤት* ያስገኝላቸዋል። 10 አንዱ ቢወድቅ ሁለተኛው ባልንጀራውን ደግፎ ሊያነሳው ይችላልና። ይሁንና ደግፎ የሚያነሳው ሰው በሌለበት አንዱ ቢወድቅ እንዴት ይሆናል?

ወይም “የተሻለ ጥቅም።”


^ አን.7 (ሉቃስ 6:40) ተማሪ* ከአስተማሪው አይበልጥም፤ በሚገባ የተማረ ሁሉ ግን እንደ አስተማሪው ይሆናል።

ወይም “ደቀ መዝሙር።”


^ አን.8 (ማቴ. 22:37-39) ኢየሱስም እንዲህ አለው፦ “‘አምላክህን ይሖዋን* በሙሉ ልብህ፣ በሙሉ ነፍስህና* በሙሉ አእምሮህ ውደድ።’ 38 ይህ ከሁሉ የሚበልጠውና የመጀመሪያው ትእዛዝ ነው። 39 ሁለተኛውም ይህንኑ የሚመስል ሲሆን ‘ባልንጀራህን* እንደ ራስህ ውደድ’ ይላል።

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።
“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።


^ አን.8 (መዝ. 18:1-3) ብርታቴ ይሖዋ ሆይ፣ እወድሃለሁ።   2 ይሖዋ ቋጥኜ፣ ምሽጌና ታዳጊዬ ነው። አምላኬ የምሸሸግበት ዓለቴ ነው፤ ጋሻዬ፣ የመዳኔ ቀንድና* አስተማማኝ መጠጊያዬ ነው።   3 ውዳሴ የሚገባውን ይሖዋን እጠራለሁ፤ ከጠላቶቼም እድናለሁ።

ወይም “ኃያል አዳኜና።” የቃላት መፍቻውን ተመልከት።


^ አን.8 (ምሳሌ 29:25) ሰውን መፍራት* ወጥመድ ነው፤ በይሖዋ የሚታመን ግን ጥበቃ ያገኛል።

ወይም “በሰው ፊት መንቀጥቀጥ።”


^ (መዝ. 25:4, 5) ይሖዋ ሆይ፣ መንገድህን አሳውቀኝ፤ ጎዳናህንም አስተምረኝ።   5 አንተ አዳኝ አምላኬ ስለሆንክ በእውነትህ እንድመላለስ አድርገኝ፤ አስተምረኝም። ቀኑን ሙሉ አንተን ተስፋ አደርጋለሁ።



^ (1 ዮሐ. 5:14, 15) በእሱ ላይ ያለን ትምክህት* ይህ ነው፤ የምንጠይቀው ነገር ምንም ይሁን ምን ከፈቃዱ ጋር በሚስማማ ሁኔታ እስከለመንን ድረስ ይሰማናል። 15 የምንጠይቀውንም ነገር ሁሉ እንደሚሰማን ስለምናውቅ የምንጠይቀውን ነገር እንደምናገኝ እርግጠኞች ነን።

ወይም “የመናገር ነፃነት።”


^ አን.10 (ሥራ 15:30-32) የተላኩትም ሰዎች ከተሰናበቱ በኋላ ወደ አንጾኪያ ወረዱ፤ እዚያ የሚገኙትንም ደቀ መዛሙርት በአንድነት ሰብስበው ደብዳቤውን ሰጧቸው። 31 እነሱም ካነበቡት በኋላ ባገኙት ማበረታቻ እጅግ ተደሰቱ። 32 ይሁዳና ሲላስም ራሳቸው ነቢያት ስለነበሩ ብዙ ቃል በመናገር ወንድሞችን አበረታቷቸው፤ እንዲሁም አጠናከሯቸው።



^ አን.11 (2 ቆሮ. 7:1) ስለዚህ የተወደዳችሁ ወንድሞች፣ እነዚህ ተስፋዎች ስላሉን ሥጋንና መንፈስን ከሚያረክስ ነገር ሁሉ ራሳችንን እናንጻ፤ እንዲሁም አምላክን በመፍራት ቅድስናችንን ፍጹም እናድርግ።



^ አን.11 (ፊልጵ. 4:13) ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።



^ አን.12 (ዮሐ. 13:35) እርስ በርሳችሁ ፍቅር ቢኖራችሁ ሰዎች ሁሉ ደቀ መዛሙርቴ እንደሆናችሁ በዚህ ያውቃሉ።”



^ አን.12 (1 ጢሞ. 4:12) ወጣት በመሆንህ ማንም ሰው ሊንቅህ አይገባም። ከዚህ ይልቅ ታማኞች ለሆኑት በንግግር፣ በምግባር፣ በፍቅር፣ በእምነትና በንጽሕና አርዓያ ሁን።



^ አን.12 (ዘዳ. 30:11) “እኔ ዛሬ የማዝህ ይህ ትእዛዝ ለአንተ ያን ያህል ከባድ አይደለም፤ ከአንተም የራቀ አይደለም።



^ አን.12 (ማቴ. 5:16) በተመሳሳይም ሰዎች መልካም ሥራችሁን አይተው በሰማያት ያለውን አባታችሁን እንዲያከብሩ ብርሃናችሁ በሰው ፊት ይብራ።



^ አን.14 (ማር. 14:50) በዚህ ጊዜ ሁሉም ጥለውት ሸሹ።



^ አን.14 (ዮሐ. 16:32) እነሆ፣ ሁላችሁም ወደየቤታችሁ የምትበታተኑበትና እኔን ብቻዬን ትታችሁ የምትሄዱበት ሰዓት ቀርቧል፤ እንዲያውም ደርሷል። ይሁንና አብ ከእኔ ጋር ስላለ ብቻዬን አይደለሁም።



^ አን.14 (ማቴ. 28:10) ከዚያም ኢየሱስ “አትፍሩ! ሂዱና ወደ ገሊላ እንዲሄዱ ለወንድሞቼ ንገሯቸው፤ እዚያም ያዩኛል” አላቸው።



^ አን.14 (2 ነገ. 13:23) ሆኖም ይሖዋ ከአብርሃም፣ ከይስሐቅና ከያዕቆብ ጋር ስለገባው ቃል ኪዳን ሲል ሞገስና አሳቢነት አሳያቸው፤ ምሕረትም አደረገላቸው። ሊያጠፋቸው አልፈለገም፤ እስከ ዛሬም ድረስ ከፊቱ አላስወገዳቸውም።



^ አን.15 (ዕብ. 6:10) አምላክ ቅዱሳንን በማገልገልም* ሆነ ወደፊትም ማገልገላችሁን በመቀጠል የምታከናውኑትን ሥራ እንዲሁም ለስሙ ያሳያችሁትን ፍቅር በመርሳት ፍትሕ አያዛባም።

ወይም “በመርዳትም።”


^ አን.15 (ሉቃስ 15:4-7) “ከእናንተ መካከል 100 በጎች ያሉት ሰው አንዷ ብትጠፋበት 99ኙን በምድረ በዳ ትቶ የጠፋችውን እስኪያገኝ ድረስ አይፈልግም? 5 በሚያገኛትም ጊዜ ደስ ብሎት በጫንቃው ላይ ይሸከማታል። 6 ቤት ሲደርስም ጓደኞቹንና ጎረቤቶቹን በአንድነት ጠርቶ ‘የጠፋችውን በጌን ስላገኘኋት የደስታዬ ተካፋዮች ሁኑ’ ይላቸዋል። 7 እላችኋለሁ፣ ልክ እንደዚሁ ንስሐ መግባት ከማያስፈልጋቸው 99 ጻድቃን ይልቅ ንስሐ በሚገባ አንድ ኃጢአተኛ በሰማይ ታላቅ ደስታ ይሆናል።



^ አን.16 (ማቴ. 28:10) ከዚያም ኢየሱስ “አትፍሩ! ሂዱና ወደ ገሊላ እንዲሄዱ ለወንድሞቼ ንገሯቸው፤ እዚያም ያዩኛል” አላቸው።



^ አን.16 (1 ቆሮ. 15:6) በኋላ ደግሞ በአንድ ጊዜ ከ500 ለሚበልጡ ወንድሞች የታየ ሲሆን አንዳንዶቹ በሞት ቢያንቀላፉም አብዛኞቹ ግን አሁንም ከእኛ ጋር አሉ።



^ አን.16 (ማቴ. 28:16) ይሁንና የኢየሱስ 11 ደቀ መዛሙርት ከእሱ ጋር ለመገናኘት በገሊላ ወደሚገኘው፣ እሱ ወደነገራቸው ተራራ ሄዱ።



^ አን.16 (ሉቃስ 15:6) ቤት ሲደርስም ጓደኞቹንና ጎረቤቶቹን በአንድነት ጠርቶ ‘የጠፋችውን በጌን ስላገኘኋት የደስታዬ ተካፋዮች ሁኑ’ ይላቸዋል።



^ አን.17 (ማቴ. 28:18) ኢየሱስም ቀረበና እንዲህ አላቸው፦ “ሥልጣን ሁሉ በሰማይና በምድር ተሰጥቶኛል።



^ አን.18 (ማቴ. 28:20) ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.18 (ሥራ 5:42) ከዚያም በየቀኑ በቤተ መቅደስም ሆነ ከቤት ወደ ቤት እየሄዱ ስለ ክርስቶስ ይኸውም ስለ ኢየሱስ የሚናገረውን ምሥራች ያለማሰለስ ማስተማራቸውንና ማወጃቸውን ቀጠሉ።



^ አን.19 (ማቴ. 28:20) ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.19 (ሥራ 13:48) ከአሕዛብ ወገን የሆኑት ይህን ሲሰሙ እጅግ በመደሰት የይሖዋን* ቃል አከበሩ፤ ወደ ዘላለም ሕይወት የሚመራ ትክክለኛ የልብ ዝንባሌ ያላቸው ሁሉ አማኞች ሆኑ።

ከተጨማሪው መረጃ ላይ ሀ5ን ተመልከት።


^ አን.19 (ዮሐ. 4:34) ኢየሱስም እንዲህ አላቸው፦ “የእኔ ምግብ የላከኝን ፈቃድ ማድረግና እንዳከናውነው የሰጠኝን ሥራ መፈጸም ነው።



^ አን.19 (ዮሐ. 17:4) እንድሠራው የሰጠኸኝን ሥራ ፈጽሜ በምድር ላይ አከበርኩህ።



^ አን.19 (ዮሐ. 20:21) ኢየሱስም ዳግመኛ “ሰላም ለእናንተ ይሁን። አብ እኔን እንደላከኝ፣ እኔም እናንተን እልካችኋለሁ” አላቸው።



^ አን.19 (ማቴ. 24:13) እስከ መጨረሻው የጸና* ግን ይድናል።

ወይም “የሚጸና።”


^ (ፊልጵ. 4:13) ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።



^ አን.20 (1 ቆሮ. 3:9) እኛ ከአምላክ ጋር አብረን የምንሠራ ነንና። እናንተ በመልማት ላይ ያለ የአምላክ እርሻ ናችሁ፤ የአምላክ ሕንፃ ናችሁ።



^ አን.20 (2 ቆሮ. 2:17) እኛ ነን፤ ምክንያቱም እኛ እንደ ብዙዎቹ ሰዎች የአምላክን ቃል አንሸቃቅጥም፤* ከዚህ ይልቅ በአምላክ የተላክን እንደመሆናችን መጠን በቅንነት እንናገራለን፤ ይህን የምናደርገው በአምላክ ፊት ሆነን እንዲሁም ከክርስቶስ ጋር በመተባበር ነው።

ወይም “አንነግድም፤ በአምላክ ቃል አናተርፍም።”


^ አን.20 (ፊልጵ. 4:13) ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።









[image: ኦኔሲም እና ዤራልዲን ለአንድ ባለሱቅ ሲሰብኩ።]

ኦኔሲም እና ዤራልዲን






ወደ ትውልድ አገራቸው ተመልሰው የሚያገለግሉ ክርስቲያኖች የሚያገኙት የተትረፈረፈ በረከት





በማደግ ላይ ካሉ አገሮች ወደ ምዕራቡ ዓለም ተሰደው የነበሩ በርካታ ወንድሞችና እህቶች ወደ ትውልድ አገራቸው ተመልሰዋል። እነዚህ ክርስቲያኖች ለይሖዋና ለባልንጀራቸው ያላቸው ፍቅር፣ የመንግሥቱ አስፋፊዎች ይበልጥ ወደሚያስፈልጉባቸው አካባቢዎች ሄደው እንዲያገለግሉ አነሳስቷቸዋል። (ማቴ. 22:37-39) ይህን ለማድረግ ምን መሥዋዕት ከፍለዋል? ምን በረከትስ አጭደዋል? መልሱን ለማወቅ በምዕራባዊ አፍሪካ በምትገኘው በካሜሩን ላይ ትኩረት እናድርግ።






“ብዙ ‘ዓሦች ማጥመድ’ የሚቻልበት ቦታ”


ኦኔሲም የተባለ ወንድም በ1998 ከትውልድ አገሩ ከካሜሩን ወደ ሌላ አገር ሄደ። ለ14 ዓመታት የኖረው ከካሜሩን ውጭ ነው። አንድ ቀን በጉባኤ ስብሰባ ላይ፣ ስለ ስብከቱ ሥራ የሚናገር አንድ ምሳሌ ሰማ። ተናጋሪው እንዲህ ብሎ ነበር፦ “ሁለት ጓደኛሞች በተለያየ ቦታ ሆነው ዓሣ እያጠመዱ ነው እንበል፤ አንደኛው ከሌላኛው የበለጠ ብዙ ዓሣ ያዘ። ታዲያ ትንሽ ዓሣ የያዘው ሰው፣ ብዙ ዓሣ ያጠመደው ጓደኛው ወዳለበት ቦታ አይሄድም?”

ኦኔሲም ይህን ምሳሌ ሲሰማ፣ በመንፈሳዊ ሁኔታ ሲታይ ብዙ ዓሣ ወደሚገኝበት ወደ ካሜሩን ተመልሶ በመሄድ በዚያ የሚገኙትን አስፋፊዎች ለማገዝ አሰበ። ሆኖም ያሳሰቡት ነገሮች ነበሩ። ለበርካታ ዓመታት የኖረው በውጭ አገር ስለሆነ በትውልድ አገሩ ያለውን ሕይወት መልመድ መቻሉ አሳስቦት ነበር። ኦኔሲም ይህን ለመሞከር ሲል ወደ ካሜሩን ሄዶ ለስድስት ወር ቆየ። ከዚያም በ2012 ጠቅልሎ ካሜሩን ገባ።

ኦኔሲም እንዲህ ብሏል፦ “በዚያ ያለውን ሞቃት የአየር ንብረት እንዲሁም ኑሮውን መልመድ ነበረብኝ። በስብሰባ አዳራሽ ውስጥ ደረቅ አግዳሚ ወንበር ላይ መቀመጥን መልመድ አስፈልጎኝ ነበር።” አክሎም “በትምህርቱ ላይ ይበልጥ ትኩረት ማድረግ ስጀምር ግን በውጭ አገር የነበሩትን ምቹ ወንበሮች ረሳኋቸው” በማለት ሳቅ እያለ ተናግሯል።

በ2013 ኦኔሲም፣ ዤራልዲን የተባለች እህት አገባ፤ ዤራልዲን፣ ፈረንሳይ ውስጥ ለዘጠኝ ዓመታት ከኖረች በኋላ ወደ ካሜሩን የተመለሰች እህት ናት። እነዚህ ባልና ሚስት፣ ሕይወታቸው በቲኦክራሲያዊ እንቅስቃሴዎች ላይ ያተኮረ እንዲሆን ማድረጋቸው ምን በረከት አስገኝቶላቸዋል? ኦኔሲም እንዲህ ብሏል፦ “በመንግሥቱ ወንጌላውያን ትምህርት ቤት እንድንካፈል ተጋበዝን፤ ከዚያም በቤቴል ማገልገል ጀመርን። ባለፈው ዓመት፣ በጉባኤያችን ያሉ 20 የመጽሐፍ ቅዱስ ጥናቶች ተጠምቀዋል። አሁን፣ ብዙ ‘ዓሦች ማጥመድ’ የሚቻልበት ቦታ ላይ እንዳለሁ ይሰማኛል።” (ማር. 1:17, 18) ዤራልዲን አክላ ስትናገር “ከጠበቅሁት በላይ ብዙ በረከት አግኝቻለሁ” ብላለች።






መንፈሳዊ ልጆች ማፍራት የሚያስገኘው ደስታ




[image: ጁዲት እና ሳም ካስትል በባሕር ዳርቻ ላይ ለአንድ ሰው ሲሰብኩ።]

ጁዲት እና ሳም ካስትል





ጁዲት ወደ ዩናይትድ ስቴትስ ሄዳ በዚያ ትኖር ነበር፤ ሆኖም በይሖዋ አገልግሎት የምታደርገውን ተሳትፎ ለመጨመር በጣም ትጓጓ ነበር። እንዲህ ብላለች፦ “ቤተሰብ ለመጠየቅ ካሜሩን ደርሼ በተመለስኩ ቁጥር አለቅስ ነበር፤ ምክንያቱም የመጽሐፍ ቅዱስ ጥናት ያስጀመርኳቸውን በርካታ ሰዎች ትቼ መምጣት ነበረብኝ።” ያም ቢሆን ጁዲት በቋሚነት ወደ ካሜሩን ለመመለስ አመንትታ ነበር። በዩናይትድ ስቴትስ፣ ጥሩ ደሞዝ የሚያስገኝ ሥራ ነበራት፤ ይህም በካሜሩን ያለው አባቷ ለሕክምና የሚያስፈልገውን ወጪ ለመሸፈን የሚያስችላት ነበር። ያም ቢሆን በይሖዋ በመታመን ወደ ትውልድ አገሯ ለመመለስ ወሰነች። ውጭ አገር ሳለች የነበራት የተመቻቸ ሕይወት አንዳንድ ጊዜ ይናፍቃት እንደነበር ሳትሸሽግ ተናግራለች። ስለዚህ በካሜሩን ያለውን ሕይወት ለመልመድ እንዲረዳት ወደ ይሖዋ ጸለየች። በተጨማሪም አንድ የወረዳ የበላይ ተመልካችና ባለቤቱ የሰጧት ማበረታቻ ጠቅሟታል።

ጁዲት ያለፈውን ጊዜ መለስ ብላ ስታስብ “በሦስት ዓመት ውስጥ አራት መንፈሳዊ ልጆች በማግኘቴ ተደስቻለሁ” ብላለች። በኋላ ላይ ጁዲት ልዩ አቅኚ ሆና ማገልገል ጀመረች። በአሁኑ ወቅት ከባለቤቷ ከሳም ካስትል ጋር በወረዳ ሥራ እየተካፈለች ነው። የአባቷ ሁኔታስ እንዴት ሆነ? እሷና ቤተሰቧ ለአባቷ ቀዶ ሕክምና የሚያደርግ ሆስፒታል በሌላ አገር አገኙ፤ የሕክምና ወጪውን የሸፈነውም ሆስፒታሉ ነበር። ደስ የሚለው ቀዶ ሕክምናው ተሳካ።






የይሖዋን እጅ ማየት




[image: ቪክቶር እና ካሮሊን በመናፈሻ ውስጥ ለአንድ ሰው ሲሰብኩ።]

ካሮሊን እና ቪክቶር





ቪክቶር የተባለ ወንድም ወደ ካናዳ ሄዶ ይኖር ነበር። መጠበቂያ ግንብ ላይ ስለ ከፍተኛ ትምህርት የሚናገር አንድ ርዕስ ካነበበ በኋላ እሱ ስለሚከታተለው ትምህርት አሰበበት። የዩኒቨርሲቲ ትምህርቱን አቋርጦ አጠር ያለ የሙያ ሥልጠና ወሰደ። እንዲህ ብሏል፦ “ይህም ቶሎ ሥራ እንዳገኝ አስቻለኝ፤ በመሆኑም ለረጅም ጊዜ ስጓጓለት በነበረው በአቅኚነት አገልግሎት መካፈል ቻልኩ።” ከጊዜ በኋላ ቪክቶር፣ ካሮሊን የተባለች እህት ያገባ ሲሆን ለጉብኝት አብረው ወደ ካሜሩን ሄዱ። በካሜሩን የሚገኘውን ቅርንጫፍ ቢሮ በጎበኙበት ወቅት ወንድሞች ወደ ካሜሩን መጥተው ስለ ማገልገል እንዲያስቡበት አበረታቷቸው። ቪክቶር “ፈቃደኛ የማንሆንበት ምክንያት አልነበረም፤ ደግሞም አኗኗራችንን ቀላል አድርገን ስለነበር ግብዣውን መቀበል ቻልን” ብሏል። ካሮሊን አንዳንድ የጤና ችግሮች ቢኖሩባትም ወደዚያ ለመዛወር ወሰኑ።

ካሜሩን ውስጥ መስኩ ላይ፣ መጽሐፍ ቅዱስን የመማር ፍላጎት ያላቸው ብዙ ሰዎች ስለነበሩ ቪክቶርና ካሮሊን የዘወትር አቅኚዎች ሆነው ማገልገል ጀመሩ። ያጠራቀሙት ገንዘብ ስለነበራቸው ለተወሰነ ጊዜ ያህል መሥራት አላስፈለጋቸውም። በኋላ ላይ ደግሞ ወደ ካናዳ ሄደው ለጥቂት ወራት ከሠሩ በኋላ ያጠራቀሙትን ገንዘብ ይዘው ወደ ካሜሩን በመመለስ በአቅኚነት ማገልገላቸውን ቀጠሉ። ታዲያ ምን በረከቶች አግኝተዋል? በመንግሥቱ ወንጌላውያን ትምህርት ቤት መካፈልና ልዩ አቅኚዎች ሆነው ማገልገል ችለዋል፤ አሁን ደግሞ የግንባታ አገልጋዮች ናቸው። ቪክቶር “የነበረንን የተመቻቸ ሕይወት ትተን መምጣታችን የይሖዋን እጅ ለማየት አስችሎናል” ብሏል።






ሰዎች ራሳቸውን ለይሖዋ እንዲወስኑ መርዳት የሚያስገኘው ደስታ




[image: ስቴፋኒ እና አላ በጽሑፍ ጋሪ አጠገብ ቆመው ለአንዲት ሴት እየመሠከሩ።]

ስቴፋኒ እና አላ





በ2002 አላ ጀርመን ውስጥ የዩኒቨርሲቲ ትምህርቱን እየተከታተለ በነበረበት ወቅት፣ ወጣቶች—በሕይወታችሁ ምን ለማድረግ አስባችኋል? የሚለውን ትራክት አነበበ። በትራክቱ ላይ ያለው ሐሳብ አዳዲስ ግቦች እንዲያወጣ አነሳሳው። በ2006 በአገልጋዮች ማሠልጠኛ ትምህርት ቤት ከተካፈለ በኋላ በትውልድ አገሩ በካሜሩን እንዲያገለግል ተመደበ።

አላ ካሜሩን ውስጥ ለተወሰነ ሰዓት ብቻ የሚሠራበት ሥራ አገኘ። በኋላ ላይ ደግሞ የተሻለ ደሞዝ የሚያስገኝ ሥራ አግኝቶ መሥራት ጀመረ፤ ሆኖም እንደ ቀድሞው ለአገልግሎቱ ሰፊ ጊዜ አለማግኘቱ አሳስቦት ነበር። ስለዚህ ልዩ አቅኚ ሆኖ እንዲያገለግል ሲጋበዝ ወዲያውኑ ግብዣውን ተቀበለ። አሠሪው ደሞዙን እንደሚጨምርለት ቢነግረውም አላ በውሳኔው ጸና። ከጊዜ በኋላ አላ፣ ለበርካታ ዓመታት ፈረንሳይ የኖረች ስቴፋኒ የምትባል እህት አገባ። ስቴፋኒ ወደ ካሜሩን ከተመለሰች በኋላ ምን ተፈታታኝ ሁኔታዎች አጋጥመዋት ነበር?

ስቴፋኒ እንዲህ ብላለች፦ “ከባድ ያልሆኑ የጤና እክሎችና የአለርጂ ችግር አጋጥሞኝ ነበር፤ ሆኖም ቋሚ የሕክምና ክትትል በማድረግ ችግሩን መቋቋም ቻልኩ።” ባልና ሚስቱ በመጽናታቸው ተክሰዋል። አላ እንዲህ ብሏል፦ “ካቴ ወደተባለች ራቅ ያለች መንደር ሄደን ስንሰብክ መጽሐፍ ቅዱስን ማጥናት የሚፈልጉ ሰዎች አገኘን። በኋላ ላይ ከእነዚህ ሰዎች ጋር በስልክ መጽሐፍ ቅዱስን ማጥናት ጀመርን። ከእነዚህ ጥናቶቻችን ሁለቱ የተጠመቁ ሲሆን በአካባቢው አንድ ቡድን ተቋቋመ።” ስቴፋኒ አክላ እንዲህ ብላለች፦ “ሰዎች ራሳቸውን ለይሖዋ እንዲወስኑ ከመርዳት የበለጠ ደስታ የሚያስገኝ ነገር የለም። እዚህ በማገልገላችን ይህን ደስታ ብዙ ጊዜ ማጣጣም ችለናል።” አላ እና ስቴፋኒ በአሁኑ ወቅት በወረዳ ሥራ እየተካፈሉ ነው።

በትውልድ አገር ማገልገል ያሉት ጥቅሞች


“የአካባቢው ባሕልና የሕዝቡ አስተሳሰብ ለእኛ አዲስ አልነበረም። ሕዝቡ ከሌላ አገር ዜጎች ይልቅ እኛን ማመን ይቀለዋል፤ ስለዚህ መግባባት አልከበደንም።”—አላ



“እንደ ልብ መንቀሳቀስ እንችላለን። የውጭ አገር ዜጎች በቀላሉ ሊንቀሳቀሱባቸው ወደማይችሉ ቦታዎች መሄድ ለእኛ ቀላል ነው።”—ስቴፋኒ












‘ያደረግነው ውሳኔ ትክክል ነበር’




[image: ሊዮንስ እና ዢዜል በድልድይ ላይ ለአንዲት ሴት ሲሰብኩ።]

ሊዮንስ እና ዢዜል





ዢዜል የተጠመቀችው ጣሊያን ውስጥ የሕክምና ትምህርቷን እየተከታተለች በነበረበት ወቅት ነው። መጽሐፍ ቅዱስን ያስጠኗት አቅኚ ባልና ሚስት በነበራቸው ቀላል የሆነ አኗኗር ስለተማረከች በይሖዋ አገልግሎት ይበልጥ ተሳትፎ ማድረግ ፈለገች። ስለዚህ ዢዜል ትምህርቷን እየተከታተለች የዘወትር አቅኚ ሆና ማገልገል ጀመረች።

ዢዜል ወደ ካሜሩን ተመልሳ ይሖዋን ይበልጥ የማገልገል ፍላጎት ነበራት፤ ሆኖም ያሳሰቧት ነገሮች ነበሩ። እንዲህ ብላለች፦ “ውሳኔው የጣሊያን የመኖሪያ ፈቃዴን ያሳጣኛል፤ እንዲሁም በጣሊያን ከሚኖሩ ወዳጆቼና የቤተሰቤ አባላት መለየት ነበረብኝ።” ያም ቢሆን ግንቦት 2016 ዢዜል ወደ ካሜሩን ተመለሰች። ከተወሰነ ጊዜ በኋላ፣ ሊዮንስ የተባለ ወንድም አገባች። በካሜሩን የሚገኘው ቅርንጫፍ ቢሮ፣ ባልና ሚስቱ አዮስ ወደተባለች የመንግሥቱ ሰባኪዎች ይበልጥ ወደሚያስፈልጉባት ትንሽ ከተማ ሄደው እንዲያገለግሉ ሐሳብ አቀረበላቸው።

ታዲያ በአዮስ የነበራቸው ሕይወት ምን ይመስል ነበር? ዢዜል እንዲህ ብላለች፦ “ብዙ ጊዜ ለሳምንታት የኤሌክትሪክ ኃይል ስለማይኖር ሞባይላችንን ቻርጅ ማድረግ አንችልም ነበር። በመሆኑም ሞባይላችን ከሚሠራበት የማይሠራበት ጊዜ ይበልጣል። በእንጨት ማብሰል ተማርኩ፤ ምሽት ላይ ደግሞ ጋሪና የእጅ ባትሪ ይዘን ምንጭ እንወርዳለን፤ በማታ የምንሄደው ሰው በማይበዛበት ሰዓት ውኃ ቀድተን ለመምጣት ነበር።” ባልና ሚስቱ ይህን ሁኔታ ለመቋቋም የረዳቸው ምንድን ነው? ዢዜል እንዲህ ብላለች፦ “የይሖዋን መንፈስ ማግኘታችን፣ እርስ በርስ መደጋገፋችን እንዲሁም ከቤተሰባችን አባላትና ከወዳጆቻችን የምናገኘው ማበረታቻና አልፎ አልፎ የሚሰጡን የገንዘብ እርዳታ ሁኔታውን ለመቋቋም አስችሎናል።”

ዢዜል ወደ ትውልድ አገሯ በመመለሷ ደስተኛ ነች? “አዎ! በጣም ደስተኛ ነኝ” ብላለች። አክላም እንዲህ ብላለች፦ “በእርግጥ መጀመሪያ ላይ የከበዱንና ተስፋ ያስቆረጡን ሁኔታዎች ነበሩ፤ እነዚህን ሁኔታዎች መቋቋም ስንችል ግን እኔና ባለቤቴ ያደረግነው ውሳኔ ትክክል እንደነበር ተሰምቶናል። በይሖዋ የምንታመን ሲሆን ወደ እሱ ይበልጥ እንደቀረብን ይሰማናል።” ሊዮንስ እና ዢዜል በመንግሥቱ ወንጌላውያን ትምህርት ቤት የመካፈል አጋጣሚ አግኝተዋል፤ በአሁኑ ወቅት ደግሞ ጊዜያዊ ልዩ አቅኚዎች ሆነው እያገለገሉ ነው።

ብዙ ዓሣ ለማግኘት ሲሉ የተለያዩ ሁኔታዎችን በድፍረት እንደሚወጡ ዓሣ አጥማጆች ሁሉ፣ ወደ ትውልድ አገራቸው የሚመለሱ ክርስቲያኖችም የመንግሥቱን መልእክት የመስማት ፍላጎት ያላቸውን ቅን ሰዎች ለመርዳት ሲሉ በፈቃደኝነት ብዙ መሥዋዕቶች ይከፍላሉ። ይሖዋ እነዚህን ትጉ አስፋፊዎች በመልካም እንደሚያስባቸውና ለስሙ ያሳዩትን ፍቅር እንደማይረሳ ጥርጥር የለውም። (ነህ. 5:19፤ ዕብ. 6:10) አንተስ የምትኖረው ከአገርህ ውጭ ነው? በትውልድ አገርህ የመንግሥቱ አስፋፊዎች ይበልጥ የሚያስፈልጉ ከሆነ ወደዚያ መመለስ ትችል ይሆን? እንዲህ ካደረግህ የተትረፈረፉ በረከቶች ታገኛለህ።—ምሳሌ 10:22







እንዲሳካላቸው የረዳቸው ምንድን ነው?


ወደ ትውልድ አገርህ ተመልሰህ ለማገልገል እያሰብክ ከሆነ በዚህ ርዕስ ላይ የተጠቀሱትን ወንድሞችና እህቶች የረዳቸው ምን እንደሆነ እስቲ ተመልከት።

	  ምን መጠበቅ ይኖርብሃል?

“የቤተሰብህ አባላትና ጓደኞችህ፣ በአሳቢነት ተነሳስተው ቢሆንም እንኳ ጫና ለማሳደር ወይም ተስፋ ለማስቆረጥ ሊሞክሩ እንደሚችሉ ጠብቅ። በመሆኑም የይሖዋን እርዳታ ጠይቅ።”—አላ





	  ምን ዝግጅት ማድረግ ትችላለህ?

“በሕይወቴ የዚያን ያህል የጸለይኩበት ጊዜ ትዝ አይለኝም።”—ዢዜል



“በሌሎች ሰዎች ላይ ጥገኛ ላለመሆን ገንዘብ አጠራቀምኩ።”—ዤራልዲን



“ሙሉ የጤና ምርመራ አደረግኩ።”—ስቴፋኒ





	  ለኑሮ የሚያስፈልግህን ገቢ ማግኘት የምትችለው እንዴት ነው?

“መጀመሪያ ላይ የኖርኩት ባጠራቀምኩት ገንዘብ ነበር። ከዚያም በሁለተኛ ደረጃ ትምህርት ቤት ማስተማር ጀመርኩ። በኋላ ላይ ደግሞ ሳሙና መሥራት ተማርኩና እሱን እየሸጥኩ እተዳደር ጀመር።”—ዤራልዲን



“ተጨማሪ ገቢ ለማግኘት ስንል የወተት ከረሜላዎችን እየሠራን ለሱቆች እናከፋፍል ነበር።”—ዢዜል



“ኢንተርኔት ላይ የትርጉም ሥራ እሠራ ነበር።”—ኦኔሲም





	  ደህንነትህን መጠበቅ የምትችለው እንዴት ነው?

“የምኖረው ለወንድሞችና ለእህቶች ቅርብ በሆነና ደህንነቱ በተጠበቀ ሰፈር ውስጥ ነበር።”—ዤራልዲን



“መቼም ቢሆን ብቻዬን አገልግሎት አልወጣም።”—ዢዜል



“ማታ ላይ ብቻዬን አልወጣም። በተጨማሪም ውድ የሆነ ነገር አድርጌ ወይም ይዤ አልወጣም።”—ስቴፋኒ



“ከውጭ አገር እንደመጣሁ ብዙ አላወራም፤ እንደ ሌላው ሰው ለመኖር ጥረት አደርጋለሁ።”—ጁዲት





	  ደስተኛና ውጤታማ ሆነህ ለመቀጠል ምን ማድረግ ትችላለህ?

“ከሁኔታዎች ጋር መላመድን ተማርን። እዚህ የመጣንበትን ምክንያት ለማስታወስና አዎንታዊው ጎን ላይ ለማተኮር እንጥራለን።”—ቪክቶር



“ባለኝ ነገር መርካትን መማር አስፈልጎኛል።”—አላ













^ (ማቴ. 22:37-39) ኢየሱስም እንዲህ አለው፦ “‘አምላክህን ይሖዋን* በሙሉ ልብህ፣ በሙሉ ነፍስህና* በሙሉ አእምሮህ ውደድ።’ 38 ይህ ከሁሉ የሚበልጠውና የመጀመሪያው ትእዛዝ ነው። 39 ሁለተኛውም ይህንኑ የሚመስል ሲሆን ‘ባልንጀራህን* እንደ ራስህ ውደድ’ ይላል።

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።
“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።


^ (ማር. 1:17, 18) ኢየሱስም “ኑ ተከተሉኝ፤ ሰው አጥማጆች አደርጋችኋለሁ” አላቸው። 18 እነሱም ወዲያውኑ መረቦቻቸውን ትተው ተከተሉት።



^ (ነህ. 5:19) አምላኬ ሆይ፣ ለዚህ ሕዝብ ስላደረግኩት ነገር ሁሉ በመልካም አስበኝ።



^ (ዕብ. 6:10) አምላክ ቅዱሳንን በማገልገልም* ሆነ ወደፊትም ማገልገላችሁን በመቀጠል የምታከናውኑትን ሥራ እንዲሁም ለስሙ ያሳያችሁትን ፍቅር በመርሳት ፍትሕ አያዛባም።

ወይም “በመርዳትም።”


^ (ምሳሌ 10:22) የይሖዋ በረከት ባለጸጋ ታደርጋለች፤ እሱም ከበረከቱ ጋር ሥቃይን* አይጨምርም።

ወይም “ሐዘንን፤ መከራን።”







የጥናት ርዕስ 46

አትፍራ፣ ይሖዋ ረዳትህ ነው


“ፈጽሞ አልተውህም፤ በምንም ዓይነት አልጥልህም።”—ዕብ. 13:5

መዝሙር 55 አትፍሯቸው!

ማስተዋወቂያ*




 1. ብቻችንን እንደሆንን ወይም ችግሮቻችን ከአቅማችን በላይ እንደሆኑ ሲሰማን ምን ያጽናናናል? (መዝሙር 118:5-7)

ብቻህን እንደሆንክና በችግርህ ከጎንህ የሚቆም እንደሌለ ተሰምቶህ ያውቃል? የይሖዋ ታማኝ አገልጋዮችን ጨምሮ ብዙዎች እንደዚያ ተሰምቷቸው ያውቃል። (1 ነገ. 19:14) እንዲህ ከተሰማህ ይሖዋ “ፈጽሞ አልተውህም፤ በምንም ዓይነት አልጥልህም” በማለት የገባውን ቃል አስታውስ። እንግዲያው “ይሖዋ ረዳቴ ነው፤ አልፈራም” ብለን በሙሉ ልብ መናገር እንችላለን። (ዕብ. 13:5, 6) ይህ ሐሳብ ሐዋርያው ጳውሎስ በይሁዳ ላሉ የእምነት ባልንጀሮቹ በ61 ዓ.ም. ከጻፈው ደብዳቤ ላይ የተወሰደ ነው። ጥቅሱ በመዝሙር 118:5-7 ላይ የሚገኘውን ሐሳብ ያስታውሰናል።—ጥቅሱን አንብብ።

 2. በዚህ ርዕስ ላይ ምን እንመለከታለን? ለምንስ?

2 እንደ መዝሙራዊው ሁሉ ጳውሎስም ይሖዋ ረዳቱ እንደሆነ በራሱ ሕይወት ተመልክቷል። ለምሳሌ ጳውሎስ ለዕብራውያን ክርስቲያኖች ደብዳቤ ከመጻፉ ከሁለት ዓመት በፊት፣ በማዕበል በሚናወጥ ባሕር ላይ አደገኛ ጉዞ አድርጎ ነበር። (ሥራ 27:4, 15, 20) ይህን ጉዞ ከመጀመሩ በፊት ባለው ጊዜም ሆነ በጉዞው ወቅት ይሖዋ ጳውሎስን ለመርዳት በተለያዩ መንገዶች ተጠቅሟል። በዚህ ርዕስ ላይ ሦስቱን መንገዶች እንመለከታለን። ይሖዋ በኢየሱስና በመላእክቱ፣ በሥልጣን ላይ ባሉ ሰዎች እንዲሁም በእምነት ባልንጀሮቹ አማካኝነት ጳውሎስን ረድቶታል። ጳውሎስ ያጋጠሙትን እነዚህን ሁኔታዎች መመርመራችን፣ አምላክ ለእርዳታ የምናቀርበውን ጸሎት እንደሚሰማ በገባው ቃል ላይ ይበልጥ እንድንተማመን ያደርጋል።






ከኢየሱስና ከመላእክት የሚገኝ እርዳታ


 3. ጳውሎስ ምን ተሰምቶት ሊሆን ይችላል? ለምንስ?

3 ጳውሎስ እርዳታ ያስፈልገው ነበር። በ56 ዓ.ም. ገደማ ተቃዋሚዎቹ በኢየሩሳሌም ካለው ቤተ መቅደስ እየጎተቱ ካወጡት በኋላ ሊገድሉት ሞክረው ነበር። በቀጣዩ ቀን ጳውሎስ በሳንሄድሪን ሸንጎ ፊት በቀረበበት ወቅት ጠላቶቹ ሊገነጣጥሉት ደርሰው ነበር። (ሥራ 21:30-32፤ 22:30፤ 23:6-10) በዚህ ጊዜ ጳውሎስ ‘በዚህ ሁኔታ የምዘልቀው እስከ መቼ ድረስ ነው?’ የሚል ስሜት ተፈጥሮበት ሊሆን ይችላል።

 4. ይሖዋ በኢየሱስ አማካኝነት ጳውሎስን የረዳው እንዴት ነው?

4 ጳውሎስ ምን እርዳታ አግኝቷል? ጳውሎስ ከተያዘ በኋላ ሌሊት ላይ “ጌታ” ማለትም ኢየሱስ አጠገቡ ቆሞ እንዲህ አለው፦ “አይዞህ፣ አትፍራ! ምክንያቱም በኢየሩሳሌም ስለ እኔ በሚገባ እንደመሠከርክ ሁሉ በሮምም ልትመሠክርልኝ ይገባል።” (ሥራ 23:11) ጳውሎስ ይህን ሲሰማ እንዴት ተበረታቶ ይሆን! ኢየሱስ ጳውሎስን በኢየሩሳሌም ለሰጠው ምሥክርነት አመስግኖታል። ከዚያም በሰላም ሮም እንደሚደርስና በዚያ ተጨማሪ ምሥክርነት እንደሚሰጥ አረጋግጦለታል። ጳውሎስ ይህን ማረጋገጫ መስማቱ በአባቱ እቅፍ እንዳለ ልጅ የመረጋጋት ስሜት እንዲያድርበት አድርጎ መሆን አለበት።



[image: ]

ባሕር ላይ ከባድ ማዕበል በገጠማቸው ወቅት፣ አንድ መልአክ በመርከቡ ላይ የተሳፈሩት ሁሉ ከዚህ አደገኛ ጉዞ እንደሚተርፉ ለጳውሎስ ማረጋገጫ ሰጥቶታል (አንቀጽ 5⁠ን ተመልከት)





 5. ይሖዋ በመልአክ ተጠቅሞ ጳውሎስን የረዳው እንዴት ነው? (ሽፋኑን ተመልከት።)

5 ጳውሎስ ምን ሌሎች ተፈታታኝ ሁኔታዎች አጋጥመውታል? በኢየሩሳሌም ሁከት ከገጠመው ከሁለት ዓመት ገደማ በኋላ በመርከብ ወደ ጣሊያን መጓዝ ጀመረ፤ ሆኖም በጉዞ ላይ ሳሉ ከባድ ማዕበል ስለገጠማቸው የመርከቡ ሠራተኞችም ሆኑ ተሳፋሪዎቹ በሕይወት የመትረፍ ተስፋቸው ተሟጥጦ ነበር። ጳውሎስ ግን አልፈራም። ለምን? በመርከብ አብረውት ለሚጓዙት ሰዎች እንዲህ ብሏቸው ነበር፦ “ቅዱስ አገልግሎት የማቀርብለትና ንብረቱ የሆንኩለት አምላክ የላከው መልአክ ትናንት ሌሊት አጠገቤ ቆሞ ‘ጳውሎስ ሆይ፣ አትፍራ። ቄሳር ፊት መቅረብ ይገባሃል፤ አምላክ ለአንተ ሲል ከአንተ ጋር የሚጓዙት ሰዎች ሁሉ እንዲተርፉ ያደርጋል’ ብሎኛል።” ይሖዋ ቀደም ሲል በኢየሱስ ተጠቅሞ ለጳውሎስ የሰጠውን ማረጋገጫ በዚህ ወቅት በመልአኩ አማካኝነት ደገመለት። ይሖዋ እንዳለውም ጳውሎስ በሰላም ሮም ደርሷል።—ሥራ 27:20-25፤ 28:16

 6. ብርታት የሚሰጠን ኢየሱስ የገባው የትኛው ቃል ነው? ለምንስ?

6 እኛስ ምን እርዳታ እናገኛለን? ኢየሱስ ጳውሎስን እንደረዳው ሁሉ እኛንም ይደግፈናል። ለምሳሌ ኢየሱስ ለተከታዮቹ በሙሉ እንዲህ በማለት ቃል ገብቷል፦ “እኔ እስከ ሥርዓቱ መደምደሚያ ድረስ ሁልጊዜ ከእናንተ ጋር ነኝ።” (ማቴ. 28:20) ኢየሱስ የተናገረው ይህ ሐሳብ የብርታት ምንጭ ይሆነናል። እንዲህ የምንለው ለምንድን ነው? ምክንያቱም ለመቋቋም የሚከብድ ችግር የሚገጥመን ጊዜ አለ። ለምሳሌ፣ የምንወደውን ሰው በሞት ስናጣ ሐዘኑ ለጥቂት ቀናት ብቻ ሳይሆን ለበርካታ ዓመታት ሊቀጥል ይችላል። አንዳንዶች በእርጅና የተነሳ ከባድ ሁኔታ የሚገጥማቸው ጊዜ አለ። ሌሎች ደግሞ በመንፈስ ጭንቀት የሚዋጡበት ጊዜ ይኖራል። ሆኖም ኢየሱስ በሕይወታችን ውስጥ በጣም አስጨናቂ ሁኔታ የገጠመንን ጊዜ ጨምሮ “ሁልጊዜ” አብሮን እንደሆነ እናውቃለን፤ ይህ ደግሞ ለመጽናት ብርታት ይሰጠናል።—ማቴ. 11:28-30

መላእክት በስብከቱ ሥራ ስንካፈል ይደግፉናል እንዲሁም ይመሩናል (አንቀጽ 7⁠ን ተመልከት)





 7. በራእይ 14:6 መሠረት ይሖዋ በዛሬው ጊዜ የሚረዳን እንዴት ነው?

7 ይሖዋ በመላእክቱ አማካኝነት እንደሚረዳን የአምላክ ቃል ያረጋግጥልናል። (ዕብ. 1:7, 14) ለምሳሌ ‘የመንግሥቱን ምሥራች’ ‘ለብሔር፣ ለነገድ፣ ለቋንቋና ለሕዝብ ሁሉ’ ስንሰብክ መላእክት ይደግፉናል እንዲሁም ይመሩናል።—ማቴ. 24:13, 14፤ ራእይ 14:6⁠ን አንብብ።






በሥልጣን ላይ ካሉ ሰዎች የሚገኝ እርዳታ


 8. ይሖዋ በአንድ ሻለቃ አማካኝነት ጳውሎስን የረዳው እንዴት ነው?

8 ጳውሎስ ምን እርዳታ አግኝቷል? በ56 ዓ.ም. ኢየሱስ፣ በሰላም ሮም እንደሚደርስ ለጳውሎስ አረጋግጦለት ነበር። ሆኖም በኢየሩሳሌም ያሉ አንዳንድ አይሁዳውያን አድብተው በጳውሎስ ላይ ጥቃት ለመሰንዘርና እሱን ለመግደል አሲረው ነበር። የሮም ሠራዊት ሻለቃ የሆነው ቀላውዴዎስ ሉስዮስ ሴራቸውን ሲሰማ ጳውሎስን ለማዳን እርምጃ ወሰደ። ቀላውዴዎስ ወዲያውኑ ጳውሎስን ከኢየሩሳሌም ወደ ቂሳርያ ላከው፤ እሱን እንዲጠብቁትም ብዙ ወታደሮች አብረውት እንዲሄዱ አደረገ (የተከተሉት መንገድ ከኢየሩሳሌም 105 ኪሎ ሜትር ገደማ ይርቃል)። እዚያም አገረ ገዢው ፊሊክስ፣ ጳውሎስ “[በሄሮድስ] ቤተ መንግሥት ውስጥ በጥበቃ ሥር ሆኖ እንዲቆይ አዘዘ።” በዚህ መንገድ ጳውሎስ ሊገድሉት ከሚፈልጉት ሰዎች አመለጠ።—ሥራ 23:12-35

 9. አገረ ገዢው ፊስጦስ ጳውሎስን የረዳው እንዴት ነው?

9 ከሁለት ዓመት በኋላም ጳውሎስ ቂሳርያ ውስጥ እንደታሰረ ነበር። አገረ ገዢው ፊሊክስ በፊስጦስ ተተካ። አይሁዳውያኑ፣ ጳውሎስ ወደ ኢየሩሳሌም መጥቶ ችሎት ፊት እንዲቀርብ ፊስጦስን ለመኑት፤ ፊስጦስ ግን ፈቃደኛ አልሆነም። አገረ ገዢው አይሁዳውያኑ “መንገድ ላይ አድፍጠው ጳውሎስን ሊገድሉት [እንዳሰቡ]” አውቆ ሊሆን ይችላል።—ሥራ 24:27 እስከ 25:5

10. አገረ ገዢው ፊስጦስ፣ ጳውሎስ በቄሳር ለመዳኘት ላቀረበው ጥያቄ ምን ምላሽ ሰጠ?

10 በኋላ ላይ ጳውሎስ ቂሳርያ ውስጥ ችሎት ፊት ቀረበ። ፊስጦስ “በአይሁዳውያን ዘንድ ተወዳጅነት ማትረፍ ስለፈለገ ጳውሎስን ‘ወደ ኢየሩሳሌም ወጥተህ ስለዚህ ጉዳይ እዚያ እኔ ባለሁበት መዳኘት ትፈልጋለህ?’ ሲል ጠየቀው።” ጳውሎስ ወደ ኢየሩሳሌም ቢሄድ ሊገደል እንደሚችል ያውቃል። በተጨማሪም ሕይወቱን ለማትረፍ፣ ሮም በሰላም ለመድረስና አገልግሎቱን ለመቀጠል ምን ማድረግ እንዳለበት ያውቅ ነበር። ስለዚህ “ወደ ቄሳር ይግባኝ ብያለሁ!” አለ። “በዚህ ጊዜ ፊስጦስ ከአማካሪዎቹ ጋር ከተመካከረ በኋላ ‘ወደ ቄሳር ይግባኝ ስላልክ ወደ ቄሳር ትሄዳለህ’ ሲል መለሰለት።” የፊስጦስ ውሳኔ ጳውሎስ በጠላቶቹ እጅ እንዳይወድቅ አድርጓል። ብዙም ሳይቆይ ጳውሎስ ሮም ይደርሳል፤ በመሆኑም ሊገድሉት የሚፈልጉት አይሁዳውያን ሊያገኙት አይችሉም።—ሥራ 25:6-12

11. ጳውሎስ ኢሳይያስ የተናገረውን የትኛውን የሚያበረታታ ሐሳብ አስታውሶ ሊሆን ይችላል?

11 ጳውሎስ ወደ ጣሊያን ጉዞ የሚጀምርበትን ጊዜ በሚጠባበቅበት ወቅት፣ ነቢዩ ኢሳይያስ ይሖዋን ለሚቃወሙ ሰዎች በመንፈስ መሪነት የሰጠውን ማስጠንቀቂያ አስታውሶ ሊሆን ይችላል። ነቢዩ ኢሳይያስ እንዲህ ብሎ ነበር፦ “ዕቅድ አውጡ፤ ይሁንና ይጨናገፋል! የፈለጋችሁትን ተናገሩ፤ ሆኖም አይሳካም፤ አምላክ ከእኛ ጋር ነውና!” (ኢሳ. 8:10) ጳውሎስ አምላክ እንደሚረዳው ያውቅ ነበር። ይህም ከፊቱ የሚጠብቁትን ፈተናዎች ለመቋቋም ብርታት ሰጥቶት መሆን አለበት።

ይሖዋ በጥንት ዘመን እንዳደረገው ሁሉ በዛሬው ጊዜም አገልጋዮቹን ለመጠበቅ በሥልጣን ላይ ያሉ ሰዎችን ሊጠቀም ይችላል (አንቀጽ 12⁠ን ተመልከት)





12. ዩልዮስ ጳውሎስን የያዘው እንዴት ነው? ጳውሎስስ ምን አስተውሎ መሆን አለበት?

12 በ58 ዓ.ም. ጳውሎስ ወደ ጣሊያን ጉዞ ጀመረ። እስረኛ ስለነበር ዩልዮስ ለተባለ ሮማዊ የጦር መኮንን አስረከቡት። ከዚያ በኋላ በእሱ ሥልጣን ሥር ስለሚሆን ዩልዮስ የጳውሎስን ሕይወት መራራ ሊያደርግበት ወይም እሱን በደግነት ሊይዘው ይችል ነበር። ታዲያ ዩልዮስ ሥልጣኑን እንዴት ይጠቀምበት ይሆን? በማግሥቱ አንድ ወደብ ጋ ሲደርሱ ዩልዮስ “ለጳውሎስ ደግነት በማሳየት ወደ ወዳጆቹ እንዲሄድ [ፈቀደለት]።” እንዲያውም በኋላ ላይ ዩልዮስ የጳውሎስን ሕይወት አትርፎለታል። እንዴት? ወታደሮቹ በመርከቡ ላይ የነበሩትን እስረኞች በሙሉ ለመግደል አስበው ነበር፤ ዩልዮስ ግን ያሰቡትን እንዳይፈጽሙ ከለከላቸው። ለምን? “ጳውሎስን ለማዳን ቆርጦ ስለነበር” ነው። ጳውሎስ፣ ይሖዋ እሱን ለመርዳትና ለማዳን በዚህ ደግ የጦር መኮንን እንደተጠቀመ አስተውሎ መሆን አለበት።—ሥራ 27:1-3, 42-44





[image: አንድ የእስር ቤት ጠባቂ በቁጣ የተሞላውን መኮንን ሲያስቆመው። መኮንኑ፣ እየጸለየ ያለ ወንድም ላይ እየጮኸ ነው።]

አንቀጽ 13⁠ን ተመልከት





13. ይሖዋ በሥልጣን ላይ ያሉ ሰዎችን የሚጠቀመው እንዴት ሊሆን ይችላል?

13 እኛስ ምን እርዳታ እናገኛለን? ይሖዋ ከዓላማው ጋር የሚስማማ በሚሆንበት ወቅት፣ በሥልጣን ላይ ያሉ ሰዎች የእሱን ፈቃድ እንዲፈጽሙ ሊያደርግ ይችላል፤ ይህን የሚያደርገው ኃያል ቅዱስ መንፈሱን ተጠቅሞ ነው። ንጉሥ ሰለሞን እንዲህ ሲል ጽፏል፦ “የንጉሥ ልብ በይሖዋ እጅ እንዳለ ጅረት ነው። እሱ ደስ ወዳሰኘው አቅጣጫ ሁሉ ይመራዋል።” (ምሳሌ 21:1) ይህ ምን ማለት ነው? ሰዎች አንድ ጅረት ወደፈለጉት አቅጣጫ እንዲፈስ ለማድረግ ቦይ ይቆፍራሉ። በተመሳሳይም ይሖዋ መንፈሱን ተጠቅሞ በሥልጣን ላይ ያሉ ሰዎችን ሐሳብ ሊመራ ይችላል፤ ይህን የሚያደርገው ከእሱ ዓላማ ጋር የሚስማማ ነገር እንዲያከናውኑ ሲል ነው። ይሖዋ ይህን በሚያደርግበት ወቅት ባለሥልጣናቱ የአምላክን ሕዝቦች የሚጠቅም ውሳኔ ለማድረግ ይነሳሳሉ።—ከዕዝራ 7:21, 25, 26 ጋር አወዳድር።

14. በሐዋርያት ሥራ 12:5 መሠረት እነማንን በተመለከተ ልንጸልይ እንችላለን?

14 ምን ማድረግ እንችላለን? ‘ነገሥታትና በሥልጣን ላይ ያሉ’ ሰዎች፣ አምልኳችንን እና አገልግሎታችንን የሚነካ ውሳኔ በሚያደርጉበት ወቅት እነሱን በተመለከተ ልንጸልይ እንችላለን። (1 ጢሞ. 2:1, 2፤ ነህ. 1:11) በመጀመሪያው መቶ ዘመን የነበሩ ክርስቲያኖች እንዳደረጉት ሁሉ እኛም በእስር ላይ ስላሉ ወንድሞቻችን እና እህቶቻችን ወደ አምላክ አጥብቀን እንጸልያለን። (የሐዋርያት ሥራ 12:5⁠ን አንብብ፤ ዕብ. 13:3) በተጨማሪም በእስር ላይ ያሉ ወንድሞቻችንን እና እህቶቻችንን የሚጠብቁ የእስር ቤት ጠባቂዎችን በተመለከተ መጸለይ እንችላለን። እነዚህ የእስር ቤት ጠባቂዎች እንደ ዩልዮስ፣ ለታሰሩ የእምነት ባልንጀሮቻችን “ሰብዓዊ ደግነት” ለማሳየት እንዲነሳሱ ይሖዋ ሐሳባቸውን እንዲመራ ልንለምነው እንችላለን።—የሐዋርያት ሥራ 27:3 ግርጌ






ከእምነት ባልንጀሮች የሚገኝ እርዳታ


15-16. ይሖዋ ሉቃስንና አርስጥሮኮስን ተጠቅሞ ጳውሎስን የረዳው እንዴት ነው?

15 ጳውሎስ ምን እርዳታ አግኝቷል? ጳውሎስ ወደ ሮም ሲጓዝ ይሖዋ በእምነት ባልንጀሮቹ አማካኝነት በተደጋጋሚ ረድቶታል። እስቲ አንዳንድ ምሳሌዎችን እንመልከት።

16 ጳውሎስ ወደ ሮም ሲጓዝ፣ ታማኝ ወዳጆቹ የሆኑት ሉቃስና አርስጥሮኮስ አብረውት ለመሄድ ወሰኑ።* እነዚህ ክርስቲያኖች ሮም በሰላም እንደሚደርሱ ከኢየሱስ ማረጋገጫ ያገኙ አይመስልም፤ ስለዚህ ከጳውሎስ ጋር ለመሄድ የወሰኑት ሕይወታቸውን አደጋ ላይ ጥለው ነበር። ሕይወታቸው እንደሚተርፍ ያወቁት አስቸጋሪውን ጉዞ ከጀመሩ በኋላ ነበር። እንግዲያው ሉቃስና አርስጥሮኮስ ከቂሳርያ አብረውት በመርከብ ሲሳፈሩ ጳውሎስ ይሖዋን በእጅጉ አመስግኖት መሆን አለበት፤ በእነዚህ ሁለት ደፋር የእምነት ባልንጀሮቹ አማካኝነት ላደረገለት እርዳታ ይሖዋን እንዳመሰገነው ጥርጥር የለውም።—ሥራ 27:1, 2, 20-25

17. ይሖዋ ጳውሎስን በእምነት ባልንጀሮቹ አማካኝነት የረዳው እንዴት ነው?

17 ጳውሎስ በጉዞው ላይ በተለያዩ አጋጣሚዎች ከእምነት ባልንጀሮቹ እርዳታ አግኝቷል። ለምሳሌ ያህል፣ ሲዶና ወደተባለች የወደብ ከተማ ሲደርሱ ጳውሎስ “ወደ ወዳጆቹ እንዲሄድና እንክብካቤ እንዲያደርጉለት” ዩልዮስ ፈቅዶለት ነበር። በኋላ ላይ ደግሞ ፑቲዮሉስ የተባለችው ከተማ ሲደርሱ ጳውሎስና የጉዞ ጓደኞቹ ‘ወንድሞችን አገኙ፤ እነሱም ሰባት ቀን አብረዋቸው እንዲቆዩ ለመኗቸው።’ ጳውሎስና ጓደኞቹ በእነዚህ ቦታዎች ያሉ ክርስቲያኖች ካደረጉላቸው እንክብካቤ ተጠቅመዋል፤ ያስተናገዷቸው ወንድሞች ደግሞ የጳውሎስን የሚያበረታቱ ተሞክሮዎች በመስማት በእጅጉ ተደስተው መሆን አለበት። (ከሐዋርያት ሥራ 15:2, 3 ጋር አወዳድር።) የሚያበረታታ ጊዜ ካሳለፉ በኋላ ጳውሎስና ጓደኞቹ ጉዟቸውን ቀጠሉ።—ሥራ 27:3፤ 28:13, 14



[image: እስረኛው ጳውሎስ ከወታደሮች ጋር ሲጓዝ። ከሮም የመጡት ወንድሞችና እህቶች ሞቅ አድርገው ሲቀበሉት።]

ይሖዋ ለጳውሎስ እንዳደረገው ሁሉ እኛንም ለመርዳት በእምነት ባልንጀሮቻችን ይጠቀማል (አንቀጽ 18⁠ን ተመልከት)





18. ጳውሎስ የተበረታታውና አምላክን ያመሰገነው ለምንድን ነው?

18 ጳውሎስ ወደ ሮም በሚወስደው ጎዳና ላይ በእግሩ ሲጓዝ፣ በዚያ ከተማ ለሚገኘው ጉባኤ ከሦስት ዓመታት በፊት የጻፈውን ሐሳብ አስታውሶ መሆን አለበት፤ ጳውሎስ “ለብዙ ዓመታት ወደ እናንተ ለመምጣት ስጓጓ ቆይቻለሁ” ብሏቸው ነበር። (ሮም 15:23) በእርግጥ እስረኛ ሆኖ እንደሚመጣ አልጠበቀም። እሱን ለመቀበል የተወሰነ መንገድ የመጡትን በሮም የሚኖሩ ወንድሞች ሲያይ ምንኛ ተበረታቶ ይሆን! ወንድሞችን “ባያቸው ጊዜ አምላክን አመሰገነ፤ እንዲሁም ተበረታታ።” (ሥራ 28:15) ጳውሎስ ወንድሞች በመምጣታቸው አምላክን እንዳመሰገነ ልብ በል። ይህን ያደረገው ለምንድን ነው? አሁንም በእምነት ባልንጀሮቹ አማካኝነት ይሖዋ እየረዳው እንደሆነ ስላስተዋለ ነው።





[image: አንዲት እህት፣ ባለቤቷን ለመጠየቅ ሆስፒታል የመጡትን ባልና ሚስት ሞቅ አድርጋ ስትቀበል። ባልና ሚስቱ ምግብና ስጦታ ይዘው መጥተዋል።]

አንቀጽ 19⁠ን ተመልከት





19. በ1 ጴጥሮስ 4:10 ላይ እንደተገለጸው ይሖዋ በእኛ ተጠቅሞ እርዳታ የሚያስፈልጋቸውን የእምነት ባልንጀሮቻችንን ሊረዳ የሚችለው እንዴት ነው?

19 ምን ማድረግ እንችላለን? በሕመም ወይም በሌሎች ተፈታታኝ ሁኔታዎች የተነሳ የተጨነቁ ወንድሞችና እህቶች በጉባኤ ውስጥ አሉ? ወይም ደግሞ የሚወዱትን ሰው በሞት ያጡ ይኖሩ ይሆናል። እርዳታ የሚያስፈልገው ሰው እንዳለ ካወቅን ግለሰቡን የሚጠቅም ነገር መናገር ወይም ማድረግ እንድንችል የይሖዋን እርዳታ እንጠይቅ። የምንናገረው ወይም የምናደርገው ነገር የእምነት ባልንጀራችን በዚያ ወቅት የሚያስፈልገውን ማበረታቻ እንዲያገኝ ሊያደርግ ይችላል። (1 ጴጥሮስ 4:10⁠ን አንብብ።)* የእምነት ባልንጀራችንን ስንረዳው፣ ይሖዋ “ፈጽሞ አልተውህም፤ በምንም ዓይነት አልጥልህም” በማለት በገባው ቃል ላይ ያለው እምነት ይበልጥ ይጠናከራል። ይህ ደግሞ በጣም እንደሚያስደስተን የታወቀ ነው።

20. “ይሖዋ ረዳቴ ነው” ብለን በልበ ሙሉነት መናገር የምንችለው ለምንድን ነው?

20 ጳውሎስና ጓደኞቹ በጉዟቸው ላይ እንደገጠማቸው ሁሉ እኛም በሕይወት ጉዞ ላይ እንደ ማዕበል ያሉ ችግሮች ያጋጥሙናል። ያም ቢሆን ይሖዋ አብሮን እንደሆነ ስለምናውቅ አንፈራም። በኢየሱስና በመላእክቱ አማካኝነት ይረዳናል። በተጨማሪም ከዓላማው ጋር የሚስማማ በሚሆንበት ወቅት ይሖዋ በሥልጣን ላይ ያሉ ሰዎችን ተጠቅሞ ይረዳናል። እንዲሁም ብዙዎቻችን በሕይወታችን እንዳየነው ይሖዋ፣ ቅዱስ መንፈሱን ተጠቅሞ የአገልጋዮቹን ልብ በማነሳሳት ለክርስቲያን ወንድሞቻቸውና እህቶቻቸው እንዲደርሱላቸው ያደርጋል። በእርግጥም እንደ ጳውሎስ “ይሖዋ ረዳቴ ነው፤ አልፈራም። ሰው ምን ሊያደርገኝ ይችላል?” ብለን በልበ ሙሉነት መናገር እንችላለን።—ዕብ. 13:6







ምን ብለህ ትመልሳለህ?


	  ከኢየሱስና ከመላእክት ምን እርዳታ እናገኛለን?



	  “በሥልጣን ላይ ያሉትን” በተመለከተ ስለ ምን ጉዳይ መጸለይ እንችላለን?



	  እርዳታ የሚያስፈልጋቸውን የእምነት ባልንጀሮቻችንን መደገፍ የምንችለው እንዴት ነው?









መዝሙር 38 ጠንካራ ያደርግሃል

^ አን.5 ሐዋርያው ጳውሎስ በሕይወቱ ውስጥ የገጠሙትን በጣም አስቸጋሪ ሁኔታዎች እንዲወጣ ይሖዋ በየትኞቹ ሦስት መንገዶች እንደረዳው በዚህ ርዕስ ላይ እንመለከታለን። ይሖዋ በጥንት ዘመን ለነበሩ አገልጋዮቹ ረዳት የሆነው እንዴት እንደሆነ መመልከታችን ይጠቅመናል፤ በዛሬው ጊዜ በሕይወታችን ውስጥ እንደ ማዕበል ያሉ ችግሮች ሲያጋጥሙን ይሖዋ እንደሚረዳን ያለንን እምነት ያጠናክርልናል።


^ አን.16 ሉቃስና አርስጥሮኮስ ከዚህ በፊትም ከጳውሎስ ጋር አብረው ይጓዙ ነበር። እነዚህ ታማኝ ሰዎች ጳውሎስ ሮም ውስጥ በታሰረበት ወቅትም አብረውት ነበሩ።—ሥራ 16:10-12፤ 20:4፤ ቆላ. 4:10, 14


^ አን.19 የጥር 15, 2009 መጠበቂያ ግንብ ከገጽ 12-14 ከአን. 5-9⁠ን ተመልከት።






^ (ዕብ. 13:5) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና።



^ (መዝ. 118:5-7) በተጨነቅኩ ጊዜ ያህን* ተጣራሁ፤ ያህም መለሰልኝ፤ ደህንነት ወደማገኝበት ስፍራም* አመጣኝ።   6 ይሖዋ ከጎኔ ነው፤ አልፈራም። ሰው ምን ሊያደርገኝ ይችላል?   7 ይሖዋ ረዳቴ ሆኖ* ከጎኔ አለ፤ የሚጠሉኝን ሰዎች በድል አድራጊነት እመለከታለሁ።

“ያህ” የይሖዋ ስም አጭር መጠሪያ ነው።
ወይም “ሰፊ ወደሆነ ስፍራም።”
“ከሚረዱኝ ሰዎች ጋር” ማለትም ሊሆን ይችላል።


^ አን.1 (1 ነገ. 19:14) እሱም እንዲህ አለ፦ “እኔ ለሠራዊት ጌታ ለይሖዋ እጅግ ቀንቻለሁ፤ ምክንያቱም የእስራኤል ሰዎች ቃል ኪዳንህን ትተዋል፤ መሠዊያዎችህንም አፈራርሰዋል፤ ነቢያትህን በሰይፍ ገድለዋል፤ እንግዲህ የቀረሁት እኔ ብቻ ነኝ። ይኸው አሁን ደግሞ የእኔንም ሕይወት* ለማጥፋት እየፈለጉ ነው።”

ወይም “ነፍስ።”


^ አን.1 (ዕብ. 13:5, 6) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና። 6 ስለዚህ በሙሉ ልብ “ይሖዋ* ረዳቴ ነው፤ አልፈራም። ሰው ምን ሊያደርገኝ ይችላል?” እንላለን።

ከተጨማሪው መረጃ ላይ ሀ5ን ተመልከት።


^ አን.1 (መዝ. 118:5-7) በተጨነቅኩ ጊዜ ያህን* ተጣራሁ፤ ያህም መለሰልኝ፤ ደህንነት ወደማገኝበት ስፍራም* አመጣኝ።   6 ይሖዋ ከጎኔ ነው፤ አልፈራም። ሰው ምን ሊያደርገኝ ይችላል?   7 ይሖዋ ረዳቴ ሆኖ* ከጎኔ አለ፤ የሚጠሉኝን ሰዎች በድል አድራጊነት እመለከታለሁ።

“ያህ” የይሖዋ ስም አጭር መጠሪያ ነው።
ወይም “ሰፊ ወደሆነ ስፍራም።”
“ከሚረዱኝ ሰዎች ጋር” ማለትም ሊሆን ይችላል።


^ አን.2 (ሥራ 27:4) ከዚያም ተነስተን በባሕር ላይ ጉዟችንን ቀጠልን፤ ነፋሱ ከፊት ለፊታችን ይነፍስ ስለነበር ቆጵሮስን ተገን አድርገን አለፍን።



^ አን.2 (ሥራ 27:15) መርከቡ እንቅስቃሴው ስለተገታና ነፋሱን ሰንጥቆ መሄድ ስላልቻለ ዝም ብለን በነፋሱ እየተነዳን ሄድን።



^ አን.2 (ሥራ 27:20) ለብዙ ቀናት ፀሐይንም ሆነ ከዋክብትን ማየት ስላልቻልንና ውሽንፍሩ ስለበረታብን በመጨረሻ በሕይወት የመትረፍ ተስፋችን እየተሟጠጠ ሄደ።



^ አን.3 (ሥራ 21:30-32) በመሆኑም ከተማዋ በሙሉ ታወከች፤ ሕዝቡም ግር ብለው እየሮጡ በመምጣት ጳውሎስን ያዙት፤ እየጎተቱም ከቤተ መቅደሱ አወጡት፤ በሮቹም ወዲያው ተዘጉ። 31 ሊገድሉትም እየሞከሩ ሳለ መላዋ ኢየሩሳሌም እንደታወከች የሚገልጽ ወሬ ለሠራዊቱ ሻለቃ ደረሰው፤ 32 እሱም ወዲያውኑ ወታደሮችንና የጦር መኮንኖችን ይዞ እየሮጠ ወደ እነሱ ወረደ። እነሱም ሻለቃውንና ወታደሮቹን ሲያዩ ጳውሎስን መደብደባቸውን ተዉ።



^ አን.3 (ሥራ 22:30) በመሆኑም በማግስቱ አይሁዳውያን የከሰሱት ለምን እንደሆነ በትክክል ማወቅ ስለፈለገ ፈታውና የካህናት አለቆቹ እንዲሁም መላው የሳንሄድሪን ሸንጎ እንዲሰበሰቡ አዘዘ። ከዚያም ጳውሎስን አውርዶ በመካከላቸው አቆመው።



^ አን.3 (ሥራ 23:6-10) ጳውሎስ ግማሾቹ ሰዱቃውያን ግማሾቹ ደግሞ ፈሪሳውያን መሆናቸውን ስላወቀ በሳንሄድሪን ሸንጎ ውስጥ ድምፁን ከፍ አድርጎ “ወንድሞች፣ እኔ ከፈሪሳውያን የተወለድኩ ፈሪሳዊ ነኝ። ለፍርድ የቀረብኩት በሙታን ትንሣኤ ተስፋ በማመኔ ነው” ሲል ተናገረ። 7 ይህን በመናገሩ በፈሪሳውያንና በሰዱቃውያን መካከል ግጭት ተፈጥሮ ጉባኤው ለሁለት ተከፈለ። 8 ምክንያቱም ሰዱቃውያን ትንሣኤም፣ መልአክም፣ መንፈሳዊ ፍጥረታትም የሉም ይሉ የነበረ ሲሆን ፈሪሳውያን ግን በእነዚህ ነገሮች ያምኑ ነበር። 9 ስለዚህ ከፍተኛ ሁከት ተፈጠረ፤ ከፈሪሳውያን ወገን የሆኑ አንዳንድ ጸሐፍት ተነስተው እንዲህ ሲሉ አጥብቀው ተከራከሩ፦ “በዚህ ሰው ላይ ምንም ጥፋት አላገኘንም፤ መንፈስ ወይም መልአክ አናግሮት ከሆነ ግን . . . ።” 10 በመካከላቸው የተፈጠረው ግጭት እየከረረ ሲሄድ የሠራዊቱ ሻለቃ ጳውሎስን እንዳይገነጣጥሉት ፈርቶ ወታደሮቹ ወርደው ከመካከላቸው ነጥቀው እንዲያመጡትና ወደ ጦር ሰፈሩ እንዲያስገቡት አዘዘ።



^ አን.4 (ሥራ 23:11) ሆኖም በዚያኑ ዕለት ሌሊት ጌታ በጳውሎስ አጠገብ ቆሞ እንዲህ አለው፦ “አይዞህ፣ አትፍራ! ምክንያቱም በኢየሩሳሌም ስለ እኔ በሚገባ እንደመሠከርክ* ሁሉ በሮምም ልትመሠክርልኝ ይገባል።”

ወይም “በተሟላ ሁኔታ እንደመሠከርክ።”


^ አን.5 (ሥራ 27:20-25) ለብዙ ቀናት ፀሐይንም ሆነ ከዋክብትን ማየት ስላልቻልንና ውሽንፍሩ ስለበረታብን በመጨረሻ በሕይወት የመትረፍ ተስፋችን እየተሟጠጠ ሄደ። 21 ሰዎቹ እህል ሳይቀምሱ ብዙ ቀን ከቆዩ በኋላ ጳውሎስ በመካከላቸው ቆሞ እንዲህ አለ፦ “እናንተ ሰዎች፣ ምክሬን ሰምታችሁ ቢሆን ኖሮ ከቀርጤስ ባልተነሳችሁና ይህ ጉዳትና ኪሳራ ባልደረሰ ነበር። 22 አሁንም ቢሆን አይዟችሁ! ምክንያቱም መርከቡ ብቻ እንጂ ከእናንተ አንድም ሰው* አይጠፋም። 23 ቅዱስ አገልግሎት የማቀርብለትና ንብረቱ የሆንኩለት አምላክ የላከው መልአክ ትናንት ሌሊት አጠገቤ ቆሞ 24 ‘ጳውሎስ ሆይ፣ አትፍራ። ቄሳር ፊት መቅረብ ይገባሃል፤ አምላክ ለአንተ ሲል ከአንተ ጋር የሚጓዙት ሰዎች ሁሉ እንዲተርፉ ያደርጋል’ ብሎኛል። 25 ስለዚህ እናንተ ሰዎች፣ አይዟችሁ! ምክንያቱም ይህ የተነገረኝ ነገር በትክክል እንደሚፈጸም በአምላክ ላይ እምነት አለኝ።

ወይም “ነፍስ።”


^ አን.5 (ሥራ 28:16) በመጨረሻም ሮም በደረስን ጊዜ ጳውሎስ አንድ ወታደር እየጠበቀው ብቻውን እንዲኖር ተፈቀደለት።



^ አን.6 (ማቴ. 28:20) ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.6 (ማቴ. 11:28-30) እናንተ የደከማችሁና ሸክም የከበዳችሁ ሁሉ ወደ እኔ ኑ፤ እኔም እረፍት እሰጣችኋለሁ። 29 ቀንበሬን ተሸከሙ፤* ከእኔም ተማሩ፤* እኔ ገርና* በልቤ ትሑት ነኝ፤ ለራሳችሁም* እረፍት ታገኛላችሁ። 30 ቀንበሬ ልዝብ፣* ሸክሜም ቀላል ነውና።”

ወይም “ቀንበሬን አብራችሁኝ ተሸከሙ።”
ወይም “ደቀ መዛሙርቴም ሁኑ።”
“ልዝብ፤ ለስላሳ፤ ሻካራ ያልሆነ” የሚል ትርጉም አለው።
ወይም “ለነፍሳችሁም።”
ወይም “ለመሸከም የማያስቸግር።”


^ (ራእይ 14:6) ሌላም መልአክ በሰማይ መካከል* ሲበር አየሁ፤ እሱም በምድር ላይ ለሚኖር ብሔር፣ ነገድ፣ ቋንቋና ሕዝብ ሁሉ የሚያበስረው የዘላለም ምሥራች ይዞ ነበር።

ወይም “በአየር ላይ፤ ከላይ።”


^ አን.7 (ዕብ. 1:7) በተጨማሪም ስለ መላእክት ሲናገር “መላእክቱን መናፍስት፣ አገልጋዮቹን* ደግሞ የእሳት ነበልባል ያደርጋል” ይላል።

ወይም “የሕዝብ አገልጋዮቹን።”


^ አን.7 (ዕብ. 1:14) ሁሉም መዳን የሚወርሱትን እንዲያገለግሉ የሚላኩ ቅዱስ አገልግሎት* የሚያከናውኑ መናፍስት አይደሉም?

ወይም “ሕዝባዊ አገልግሎት።”


^ አን.7 (ማቴ. 24:13, 14) እስከ መጨረሻው የጸና* ግን ይድናል። 14 ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።

ወይም “የሚጸና።”


^ አን.7 (ራእይ 14:6) ሌላም መልአክ በሰማይ መካከል* ሲበር አየሁ፤ እሱም በምድር ላይ ለሚኖር ብሔር፣ ነገድ፣ ቋንቋና ሕዝብ ሁሉ የሚያበስረው የዘላለም ምሥራች ይዞ ነበር።

ወይም “በአየር ላይ፤ ከላይ።”


^ አን.9 (ሥራ 24:27-25:5) ይሁንና ሁለት ዓመት ካለፈ በኋላ ፊሊክስ በጶርቅዮስ ፊስጦስ ተተካ፤ በዚህ ጊዜ ፊሊክስ በአይሁዳውያን ዘንድ ተወዳጅነት ማትረፍ ስለፈለገ ጳውሎስን እንደታሰረ ተወው። 
25 ፊስጦስም ወደ አውራጃው ከመጣና ኃላፊነቱን ከተረከበ ከሦስት ቀን በኋላ ከቂሳርያ ወደ ኢየሩሳሌም ወጣ። 2 የካህናት አለቆችና አንዳንድ የታወቁ አይሁዳውያንም በጳውሎስ ላይ ያላቸውን ክስ ለእሱ አቀረቡ። ከዚያም ፊስጦስን ይለምኑት ጀመር፤ 3 ጳውሎስን ወደ ኢየሩሳሌም በማስመጣት እንዲተባበራቸው* ጠየቁት። ይህን ያሉት ግን መንገድ ላይ አድፍጠው ጳውሎስን ሊገድሉት አስበው ስለነበር ነው። 4 ይሁን እንጂ ፊስጦስ፣ ጳውሎስ እዚያው ቂሳርያ ታስሮ እንደሚቆይና እሱ ራሱም በቅርቡ ወደዚያ እንደሚመለስ ነገራቸው። 5 “በመሆኑም ከእናንተ መካከል ሥልጣን ያላቸው ከእኔ ጋር ይውረዱና ሰውየው ያጠፋው ነገር ካለ ይክሰሱት” አላቸው።

ቃል በቃል “ለእነሱ እንዲያደላ።”


^ አን.10 (ሥራ 25:6-12) ስለዚህ ፊስጦስ ከስምንት ወይም ከአሥር ቀን ያልበለጠ ጊዜ ከእነሱ ጋር ካሳለፈ በኋላ ወደ ቂሳርያ ወረደ፤ በማግስቱም በፍርድ ወንበር ላይ ተቀምጦ ጳውሎስን እንዲያመጡት አዘዘ። 7 ጳውሎስ በቀረበ ጊዜ ከኢየሩሳሌም የመጡት አይሁዳውያን በዙሪያው ቆመው በማስረጃ ያልተደገፉ በርካታ ከባድ ክሶች አቀረቡበት። 8 ጳውሎስ ግን “እኔ በአይሁዳውያን ሕግ ላይም ሆነ በቤተ መቅደሱ ወይም በቄሳር ላይ ምንም የፈጸምኩት በደል የለም” ሲል የመከላከያ መልሱን ሰጠ። 9 ፊስጦስም በአይሁዳውያን ዘንድ ተወዳጅነት ማትረፍ ስለፈለገ ጳውሎስን “ወደ ኢየሩሳሌም ወጥተህ ስለዚህ ጉዳይ እዚያ እኔ ባለሁበት መዳኘት ትፈልጋለህ?” ሲል ጠየቀው። 10 ጳውሎስ ግን እንዲህ አለ፦ “እኔ ልዳኝበት በሚገባኝ በቄሳር የፍርድ ወንበር ፊት ቆሜአለሁ። አንተ ራስህ በሚገባ እንደተገነዘብከው በአይሁዳውያን ላይ የፈጸምኩት ምንም በደል የለም። 11 በእርግጥ ጥፋተኛ ሆኜ ከተገኘሁና ለሞት የሚያበቃ ነገር ፈጽሜ ከሆነ ከሞት ልዳን አልልም፤ እነዚህ ሰዎች ያቀረቡብኝ ክስ ሁሉ መሠረተ ቢስ ከሆነ ግን እነሱን ለማስደሰት ብሎ ማንም ሰው እኔን ለእነሱ አሳልፎ የመስጠት መብት የለውም። ወደ ቄሳር ይግባኝ ብያለሁ!” 12 በዚህ ጊዜ ፊስጦስ ከአማካሪዎቹ ጋር ከተመካከረ በኋላ “ወደ ቄሳር ይግባኝ ስላልክ ወደ ቄሳር ትሄዳለህ” ሲል መለሰለት።



^ አን.11 (ኢሳ. 8:10) ዕቅድ አውጡ፤ ይሁንና ይጨናገፋል! የፈለጋችሁትን ተናገሩ፤ ሆኖም አይሳካም፤ አምላክ ከእኛ ጋር ነውና!*

“አምላክ ከእኛ ጋር ነው” ተብሎ የተተረጎመው የዕብራይስጥ ቃል ኢማኑኤል የሚለው ነው። ኢሳ 7:14ንና 8:8ን ተመልከት።


^ አን.12 (ሥራ 27:1-3) እኛም በመርከብ ወደ ጣሊያን እንድንሄድ ስለተወሰነ ጳውሎስንና የተወሰኑ እስረኞችን የአውግስጦስ ክፍለ ጦር አባል ለሆነ ዩልዮስ ለሚባል አንድ የጦር መኮንን አስረከቧቸው። 2 ከአድራሚጢስ ተነስቶ በእስያ አውራጃ የባሕር ዳርቻ ላይ ወደሚገኙት ወደቦች ሊሄድ በተዘጋጀ መርከብ ተሳፍረን ጉዞ ጀመርን፤ በተሰሎንቄ የሚኖረው የመቄዶንያው አርስጥሮኮስም አብሮን ነበር። 3 በማግስቱ ሲዶና ደረስን፤ ዩልዮስም ለጳውሎስ ደግነት* በማሳየት ወደ ወዳጆቹ እንዲሄድና እንክብካቤ እንዲያደርጉለት ፈቀደለት።

ወይም “ሰብዓዊ ደግነት።”


^ አን.12 (ሥራ 27:42-44) በዚህ ጊዜ ወታደሮቹ ከእስረኞቹ አንዳቸውም እንኳ ዋኝተው እንዳያመልጡ ሊገድሏቸው ወሰኑ። 43 መኮንኑ ግን ጳውሎስን ለማዳን ቆርጦ ስለነበር ያሰቡትን እንዳይፈጽሙ ከለከላቸው። ከዚያም መዋኘት የሚችሉ ወደ ባሕሩ እየዘለሉ እንዲገቡና ቀድመው ወደ የብስ እንዲደርሱ አዘዘ፤ 44 የቀሩትም ሰዎች አንዳንዶቹ በሳንቃዎች፣ ሌሎቹ ደግሞ በመርከቡ ስብርባሪዎች ላይ እየተንጠላጠሉ እንዲወጡ አዘዘ። በዚህ መንገድ ሁሉም በደህና ወደ የብስ ደረሱ።



^ አን.13 (ምሳሌ 21:1) የንጉሥ ልብ በይሖዋ እጅ እንዳለ ጅረት ነው። እሱ ደስ ወዳሰኘው አቅጣጫ ሁሉ ይመራዋል።



^ አን.13 (ዕዝራ 7:21) “እኔ ንጉሥ አርጤክስስ ከወንዙ ባሻገር* ባለው ክልል የምትገኙትን የግምጃ ቤት ኃላፊዎች በሙሉ የሰማይ አምላክ ሕግ ገልባጭ* የሆነው ካህኑ ዕዝራ የጠየቃችሁን ነገር ሁሉ በአስቸኳይ እንድትፈጽሙለት ትእዛዝ ሰጥቻለሁ፤

ወይም “ኤፍራጥስን ተሻግሮ።”
ወይም “ጸሐፊ።”


^ አን.13 (ዕዝራ 7:25, 26) “አንተም ዕዝራ፣ አምላክህ የሰጠህን ጥበብ* ተጠቅመህ ከወንዙ ባሻገር ባለው ክልል ለሚኖሩት ሕዝቦች በሙሉ፣ የአምላክህን ሕጎች ለሚያውቁ ሁሉ ፍርድ የሚሰጡ ሕግ አስከባሪዎችንና ዳኞችን ሹም፤ ሕጎቹን የማያውቅ ሰው ካለም አስተምሩት። 26 እንዲሁም የአምላክህን ሕግና የንጉሡን ሕግ የማያከብር ማንኛውም ሰው ቅጣቱ ሞትም ይሁን ከአገር መባረር ወይም ገንዘብ አሊያም እስራት አፋጣኝ የፍርድ እርምጃ ይወሰድበት።”

ቃል በቃል “በእጅህ ባለው በአምላክህ ጥበብ።”


^ (ሥራ 12:5) ስለዚህ ጴጥሮስ እስር ቤት እንዲቆይ ተደረገ፤ ሆኖም ጉባኤው ስለ እሱ ወደ አምላክ አጥብቆ ይጸልይ ነበር።



^ አን.14 (1 ጢሞ. 2:1, 2) እንግዲህ ከሁሉ አስቀድሞ ሁሉንም ዓይነት ሰዎች በተመለከተ ምልጃ፣ ጸሎት፣ ልመናና ምስጋና እንዲቀርብ አሳስባለሁ፤ 2 በተጨማሪም ነገሥታትንና በሥልጣን ላይ ያሉትን ሁሉ በተመለከተ እንዲሁ እንዲደረግ አሳስባለሁ፤ ይህም ሙሉ በሙሉ ለአምላክ በማደርና ሁሉንም ነገር በትጋት በማከናወን* በጸጥታና በተረጋጋ ሁኔታ መኖራችንን እንቀጥል ዘንድ ነው።

ወይም “ቁም ነገረኛ በመሆን።”


^ አን.14 (ነህ. 1:11) ይሖዋ ሆይ፣ እባክህ የአገልጋይህን ጸሎትና ስምህን በመፍራት ደስ የሚሰኙ አገልጋዮችህን ጸሎት ለመስማት ጆሮህን አዘንብል፤ እባክህ ዛሬ አገልጋይህ እንዲሳካለት አድርግ፤ ይህም ሰው ይራራልኝ።” እኔም የንጉሡ መጠጥ አሳላፊ ነበርኩ።



^ አን.14 (ሥራ 12:5) ስለዚህ ጴጥሮስ እስር ቤት እንዲቆይ ተደረገ፤ ሆኖም ጉባኤው ስለ እሱ ወደ አምላክ አጥብቆ ይጸልይ ነበር።



^ አን.14 (ዕብ. 13:3) በእስር ላይ ያሉትን ከእነሱ ጋር ታስራችሁ እንዳላችሁ አድርጋችሁ በማሰብ ሁልጊዜ አስታውሷቸው፤ እናንተም ራሳችሁ ገና በሥጋ ያላችሁ በመሆናችሁ* እንግልት እየደረሰባቸው ያሉትን አስቡ።

“ከእነሱ ጋር መከራ የምትቀበሉ ያህል ሆናችሁ” ማለትም ሊሆን ይችላል።


^ አን.14 (ሥራ 27:3) በማግስቱ ሲዶና ደረስን፤ ዩልዮስም ለጳውሎስ ደግነት* በማሳየት ወደ ወዳጆቹ እንዲሄድና እንክብካቤ እንዲያደርጉለት ፈቀደለት።

ወይም “ሰብዓዊ ደግነት።”


^ አን.16 (ሥራ 27:1, 2) እኛም በመርከብ ወደ ጣሊያን እንድንሄድ ስለተወሰነ ጳውሎስንና የተወሰኑ እስረኞችን የአውግስጦስ ክፍለ ጦር አባል ለሆነ ዩልዮስ ለሚባል አንድ የጦር መኮንን አስረከቧቸው። 2 ከአድራሚጢስ ተነስቶ በእስያ አውራጃ የባሕር ዳርቻ ላይ ወደሚገኙት ወደቦች ሊሄድ በተዘጋጀ መርከብ ተሳፍረን ጉዞ ጀመርን፤ በተሰሎንቄ የሚኖረው የመቄዶንያው አርስጥሮኮስም አብሮን ነበር።



^ አን.16 (ሥራ 27:20-25) ለብዙ ቀናት ፀሐይንም ሆነ ከዋክብትን ማየት ስላልቻልንና ውሽንፍሩ ስለበረታብን በመጨረሻ በሕይወት የመትረፍ ተስፋችን እየተሟጠጠ ሄደ። 21 ሰዎቹ እህል ሳይቀምሱ ብዙ ቀን ከቆዩ በኋላ ጳውሎስ በመካከላቸው ቆሞ እንዲህ አለ፦ “እናንተ ሰዎች፣ ምክሬን ሰምታችሁ ቢሆን ኖሮ ከቀርጤስ ባልተነሳችሁና ይህ ጉዳትና ኪሳራ ባልደረሰ ነበር። 22 አሁንም ቢሆን አይዟችሁ! ምክንያቱም መርከቡ ብቻ እንጂ ከእናንተ አንድም ሰው* አይጠፋም። 23 ቅዱስ አገልግሎት የማቀርብለትና ንብረቱ የሆንኩለት አምላክ የላከው መልአክ ትናንት ሌሊት አጠገቤ ቆሞ 24 ‘ጳውሎስ ሆይ፣ አትፍራ። ቄሳር ፊት መቅረብ ይገባሃል፤ አምላክ ለአንተ ሲል ከአንተ ጋር የሚጓዙት ሰዎች ሁሉ እንዲተርፉ ያደርጋል’ ብሎኛል። 25 ስለዚህ እናንተ ሰዎች፣ አይዟችሁ! ምክንያቱም ይህ የተነገረኝ ነገር በትክክል እንደሚፈጸም በአምላክ ላይ እምነት አለኝ።

ወይም “ነፍስ።”


^ አን.17 (ሥራ 15:2, 3) በዚህ የተነሳ ጳውሎስና በርናባስ ከሰዎቹ ጋር የጦፈ ክርክርና ጭቅጭቅ ውስጥ ገቡ። በመሆኑም ጳውሎስና በርናባስ እንዲሁም አንዳንድ ወንድሞች ወደ ኢየሩሳሌም ወጥተው ጉዳዩን* በዚያ ለሚገኙት ሐዋርያትና ሽማግሌዎች እንዲያቀርቡ ተወሰነ። 3 በዚህም መሠረት ጉባኤው የተወሰነ መንገድ ከሸኛቸው በኋላ በፊንቄና በሰማርያ በኩል በማለፍ ከአሕዛብ ወገን የሆኑ ሰዎች ተለውጠው አምላክን ማምለክ እንደጀመሩ በዝርዝር ተናገሩ፤ ወንድሞችንም ሁሉ እጅግ ደስ አሰኟቸው።

ወይም “ክርክሩን።”


^ አን.17 (ሥራ 27:3) በማግስቱ ሲዶና ደረስን፤ ዩልዮስም ለጳውሎስ ደግነት* በማሳየት ወደ ወዳጆቹ እንዲሄድና እንክብካቤ እንዲያደርጉለት ፈቀደለት።

ወይም “ሰብዓዊ ደግነት።”


^ አን.17 (ሥራ 28:13, 14) ከዚያም ተነስተን በመጓዝ ሬጊዩም ደረስን። ከአንድ ቀን በኋላም የደቡብ ነፋስ ስለተነሳ በሁለተኛው ቀን ፑቲዮሉስ ደረስን። 14 በዚያም ወንድሞችን አገኘን፤ እነሱም ሰባት ቀን አብረናቸው እንድንቆይ ለመኑን፤ እነሱ ጋር ከቆየን በኋላ ወደ ሮም አመራን።



^ አን.18 (ሮም 15:23) አሁን ግን በዚህ አካባቢ ባሉት አገሮች ያልሰበክሁበት ክልል የለም፤ ደግሞም ለብዙ ዓመታት* ወደ እናንተ ለመምጣት ስጓጓ ቆይቻለሁ።

“ከተወሰኑ ዓመታት ወዲህ” ማለትም ሊሆን ይችላል።


^ አን.18 (ሥራ 28:15) በዚያ የነበሩ ወንድሞች ስለ እኛ በሰሙ ጊዜ እስከ አፍዩስ የገበያ ስፍራና ሦስት ማደሪያ* እስከሚባለው ቦታ ድረስ ሊቀበሉን መጡ። ጳውሎስም ባያቸው ጊዜ አምላክን አመሰገነ፤ እንዲሁም ተበረታታ።

ሰዎች የሚመገቡበት እና የሚያርፉበት ቦታ ነው።


^ (1 ጴጥ. 4:10) በልዩ ልዩ መንገዶች የተገለጸው የአምላክ ጸጋ መልካም መጋቢዎች እንደመሆናችሁ መጠን፣ እያንዳንዳችሁ በተቀበላችሁት ስጦታ መሠረት የተሰጣችሁን ስጦታ አንዳችሁ ሌላውን ለማገልገል ተጠቀሙበት።



^ አን.19 (1 ጴጥ. 4:10) በልዩ ልዩ መንገዶች የተገለጸው የአምላክ ጸጋ መልካም መጋቢዎች እንደመሆናችሁ መጠን፣ እያንዳንዳችሁ በተቀበላችሁት ስጦታ መሠረት የተሰጣችሁን ስጦታ አንዳችሁ ሌላውን ለማገልገል ተጠቀሙበት።



^ አን.20 (ዕብ. 13:6) ስለዚህ በሙሉ ልብ “ይሖዋ* ረዳቴ ነው፤ አልፈራም። ሰው ምን ሊያደርገኝ ይችላል?” እንላለን።

ከተጨማሪው መረጃ ላይ ሀ5ን ተመልከት።


^ (ሥራ 16:10-12) ጳውሎስ ይህን ራእይ እንዳየም ‘አምላክ ምሥራቹን እንድንሰብክላቸው ጠርቶናል’ የሚል መደምደሚያ ላይ ስለደረስን ወደ መቄዶንያ ለመሄድ ሞከርን። 11 ስለዚህ ከጥሮአስ መርከብ ተሳፍረን በቀጥታ ወደ ሳሞትራቄ ሄድን፤ በማግስቱ ደግሞ ወደ ኔያጶሊስ ተጓዝን፤ 12 ከዚያም ተነስተን የሮማውያን ቅኝ ግዛትና የመቄዶንያ አውራጃ ቁልፍ ከተማ ወደሆነችው ወደ ፊልጵስዩስ መጣን። በዚህች ከተማም ለተወሰኑ ቀናት ቆየን።



^ (ሥራ 20:4) የጳይሮስ ልጅ የቤርያው ሶጳጥሮስ፣ የተሰሎንቄዎቹ አርስጥሮኮስና ሲኮንዱስ፣ የደርቤው ጋይዮስ፣ ጢሞቴዎስ እንዲሁም ከእስያ አውራጃ የመጡት ቲኪቆስና ጢሮፊሞስ አብረውት ነበሩ።



^ (ቆላ. 4:10) አብሮኝ የታሰረው አርስጥሮኮስ ሰላምታ ያቀርብላችኋል፤ የበርናባስ ዘመድ* የሆነው ማርቆስም ሰላም ብሏችኋል (እሱን በተመለከተ ወደ እናንተ ከመጣ እንድትቀበሉት መመሪያ ደርሷችኋል)፤

የበርናባስ የአጎቱ ወይም የአክስቱ ልጅ ሊሆን ይችላል።


^ (ቆላ. 4:14) የተወደደው ሐኪም ሉቃስ ሰላምታ ያቀርብላችኋል፤ ዴማስም ሰላም ብሏችኋል።

መስተካከላችሁን ለመቀጠል ፈቃደኛ ናችሁ?


‘በተረፈ ወንድሞች፣ መደሰታችሁንና መስተካከላችሁን ቀጥሉ።’—2 ቆሮ. 13:11

መዝሙር 54 “መንገዱ ይህ ነው”

ማስተዋወቂያ*




 1. ማቴዎስ 7:13, 14 እንደሚገልጸው በጉዞ ላይ ነን ሊባል የሚችለው ከምን አንጻር ነው?

ሁላችንም በጉዞ ላይ ነን። የጉዟችን መዳረሻ ወይም ግባችን አፍቃሪ የሆነው ይሖዋ በሚያስተዳድረው አዲስ ዓለም ውስጥ መኖር ነው። ወደ ሕይወት በሚወስደው ጎዳና ላይ ለመጓዝ በየዕለቱ ጥረት እናደርጋለን። ሆኖም ኢየሱስ እንዳለው ይህ መንገድ ቀጭን ነው፤ አንዳንድ ጊዜም በዚህ መንገድ ላይ መጓዝ አስቸጋሪ ነው። (ማቴዎስ 7:13, 14⁠ን አንብብ።) ፍጹማን ስላልሆንን በቀላሉ ከዚህ ጎዳና ስተን ልንወጣ እንችላለን።—ገላ. 6:1

 2. በዚህ ርዕስ ላይ ምን እንመረምራለን? (“ትሕትና አካሄዳችንን ለማስተካከል ይረዳናል” የሚለውን ሣጥንም ተመልከት።)

2 ወደ ሕይወት በሚወስደው ቀጭን መንገድ ላይ መጓዛችንን መቀጠል ከፈለግን አስተሳሰባችንን፣ ዝንባሌያችንን እና ምግባራችንን ለማስተካከል ፈቃደኞች መሆን አለብን። ሐዋርያው ጳውሎስ በቆሮንቶስ የሚኖሩ ክርስቲያኖችን ‘መስተካከላችሁን ቀጥሉ’ በማለት አበረታቷቸዋል። (2 ቆሮ. 13:11) ይህ ምክር ለእኛም ይሠራል። በዚህ ርዕስ ላይ መጽሐፍ ቅዱስ አካሄዳችንን ለማስተካከል የሚረዳን እንዴት እንደሆነ እንዲሁም በመንፈሳዊ የጎለመሱ ወዳጆቻችን ከሕይወት ጎዳና እንዳንወጣ እንዴት እንደሚረዱን እንመለከታለን። በተጨማሪም የይሖዋ ድርጅት የሚሰጠውን መመሪያ መከተል ተፈታታኝ ሊሆንብን የሚችለው መቼ እንደሆነ እናያለን። አካሄዳችንን ማስተካከል በሚኖርብን ወቅት ትሕትና በይሖዋ አገልግሎት ደስታችንን ሳናጣ ይህን እንድናደርግ የሚረዳን እንዴት እንደሆነም እንመለከታለን።



[image: ምስሎች፦ አንድ ባልና ሚስት፣ ወደ ተራራ በሚወስድ ቀጭን መንገድ ላይ ሲጓዙ። ማስተካከያ ለማድረግ የሚረዱንን ሦስት መንገዶች የሚያሳዩ ምስሎች በመንገዱ ግራና ቀኝ ይታያሉ። እነዚህ ምስሎች በአንቀጽ 7, 9, እና 14 ተደግመዋል።]



ትሕትና አካሄዳችንን ለማስተካከል ይረዳናል


	የአምላክ ቃል

የአምላክ ቃል መንገዳችንን ስተን ስንወጣ ማስጠንቀቂያ ይሰጠናል። ትሑት ከሆንን የአምላክ ቃል አስተሳሰባችንን እንዲያስተካክልልን እንፈቅዳለን (አንቀጽ 7⁠ን ተመልከት)



	የጎለመሱ ወዳጆች

አንድ የጎለመሰ ክርስቲያን በደግነት ማስጠንቀቂያ ይሰጠን ይሆናል። ወዳጃችን ድፍረት ቢጠይቅበትም ይህን በማድረጉ አመስጋኝ እንሆናለን? (አንቀጽ 9⁠ን ተመልከት)



	የአምላክ ድርጅት

የአምላክ ድርጅት፣ በአምላክ ቃል ውስጥ የሚገኘውን ምክር ተግባራዊ ለማድረግ የሚረዱን ጽሑፎች፣ ቪዲዮዎችና ስብሰባዎች ያዘጋጃል። አንዳንድ ጊዜ ደግሞ የበላይ አካሉ ሥራው ከሚደራጅበት መንገድ ጋር በተያያዘ ማስተካከያ ያደርጋል (አንቀጽ 14⁠ን ተመልከት)














የአምላክ ቃል እንዲያርማችሁ ፍቀዱ


 3. የአምላክ ቃል ሊረዳን የሚችለው እንዴት ነው?

3 የራሳችንን አስተሳሰብና ስሜት ለመመርመር ጥረት ስናደርግ አንድ ተፈታታኝ ሁኔታ ይገጥመናል። ልባችን ከዳተኛ ስለሆነ ወዴት እየመራን እንዳለ በትክክል ማወቅ ከባድ ሊሆንብን ይችላል። (ኤር. 17:9) “የውሸት ምክንያት” እያቀረብን ሳይታወቀን ራሳችንን ልናታልል እንችላለን። (ያዕ. 1:22) እንግዲያው ራሳችንን ለመመርመር የአምላክን ቃል መጠቀም ያስፈልገናል። የአምላክ ቃል ውስጣዊ ማንነታችንን ይኸውም የልባችንን “ሐሳብና ዓላማ” ግልጽልጽ አድርጎ ያሳየናል። (ዕብ. 4:12, 13) እንደ ራጅ መሣሪያ ሁሉ የአምላክ ቃልም በውስጣችን ያለውን ለማየት ያስችለናል። ሆኖም ከመጽሐፍ ቅዱስ ወይም ከአምላክ ወኪሎች የምናገኘውን ምክር ተግባራዊ በማድረግ ጥቅም ማግኘት ከፈለግን ትሑቶች መሆን ያስፈልገናል።

 4. ንጉሥ ሳኦል ከጊዜ በኋላ ኩራት እንደተጠናወተው የሚያሳየው ምንድን ነው?

4 ትሑት አለመሆን ምን እንደሚያስከትል ከንጉሥ ሳኦል መማር እንችላለን። ሳኦል ከመጠን በላይ ኩሩ በመሆኑ አስተሳሰቡና ድርጊቱ ማስተካከያ እንደሚያስፈልገው ለራሱ እንኳ አልታየውም ነበር። (መዝ. 36:1, 2፤ ዕን. 2:4) ይህን በግልጽ የሚያሳይ አንድ ሁኔታ እንመልከት፦ ሳኦል አማሌቃውያንን ድል ከነሳ በኋላ ምን ማድረግ እንዳለበት ይሖዋ ግልጽ መመሪያ ሰጥቶት ነበር። ሳኦል ግን ይሖዋን ሳይታዘዝ ቀረ። ነቢዩ ሳሙኤል ስለ ጉዳዩ ሲያነጋግረው ደግሞ ሳኦል ስህተቱን አምኖ አልተቀበለም። ከዚህ ይልቅ ስህተቱን በማቃለልና ጥፋቱን በሌሎች ላይ በማላከክ ድርጊቱን ለማስተባበል ሞከረ። (1 ሳሙ. 15:13-24) ሳኦል ከዚህ በፊትም ተመሳሳይ ዝንባሌ አሳይቷል። (1 ሳሙ. 13:10-14) ልቡ እንዲታበይ መፍቀዱ የሚያሳዝን ነው። አስተሳሰቡን አላስተካከለም፤ በመሆኑም ይሖዋ ተግሣጽ የሰጠው ከመሆኑም ሌላ የእሱን ንግሥና አልተቀበለውም።

 5. ሳኦል ካጋጠመው ነገር ምን ትምህርት እናገኛለን?

5 እንደ ሳኦል ዓይነት ስህተት ላለመሥራት ራሳችንን እንዲህ እያልን መጠየቃችን ጠቃሚ ነው፦ ‘በአምላክ ቃል ላይ የሚገኝን ምክር ሳነብ ምክሩን ተግባራዊ ላለማድረግ ሰበብ አስባብ እፈጥራለሁ? ድርጊቴ ያን ያህል መጥፎ እንዳልሆነ ራሴን ለማሳመን እሞክራለሁ? ጥፋቴን በሌሎች ላይ አላክካለሁ?’ ከእነዚህ ጥያቄዎች ለአንዱም እንኳ የምንሰጠው መልስ ‘አዎ’ ከሆነ አስተሳሰባችንን እና ዝንባሌያችንን ማስተካከል ይኖርብናል። እንዲህ ካላደረግን ልባችን እየታበየ ይሄዳል፤ ትዕቢተኛ ከሆንን ደግሞ ይሖዋ እንደ ወዳጆቹ አድርጎ አይቀበለንም።—ያዕ. 4:6

 6. በንጉሥ ሳኦልና በንጉሥ ዳዊት መካከል ያለውን ልዩነት ግለጽ።

6 እስቲ ንጉሥ ሳኦልን፣ በእሱ ምትክ ከነገሠው ከንጉሥ ዳዊት ጋር እናነጻጽረው፤ ዳዊት ‘የይሖዋን ሕግ’ የሚወድ ሰው ነበር። (መዝ. 1:1-3) ይሖዋ ትሑታንን እንደሚያድን፣ ትዕቢተኞችን ግን እንደሚቃወም ዳዊት ያውቅ ነበር። (2 ሳሙ. 22:28) ስለዚህ ዳዊት የአምላክ ሕግ አስተሳሰቡን እንዲያስተካክልለት ፈቅዷል። እንዲህ ሲል ጽፏል፦ “ምክር የሰጠኝን ይሖዋን አወድሳለሁ። በሌሊትም እንኳ በውስጤ ያለው ሐሳብ ያርመኛል።”—መዝ. 16:7



[image: አንድ ወንድም መጽሐፍ ቅዱስ እያነበበ።]

የአምላክ ቃል

የአምላክ ቃል መንገዳችንን ስተን ስንወጣ ማስጠንቀቂያ ይሰጠናል። ትሑት ከሆንን የአምላክ ቃል አስተሳሰባችንን እንዲያስተካክልልን እንፈቅዳለን (አንቀጽ 7ን ተመልከት)





 7. ትሑት ከሆንን ምን እናደርጋለን?

7 ትሑት ከሆንን በውስጣችን ያሉ የተሳሳቱ ሐሳቦች ወደ መጥፎ ድርጊት ከማምራታቸው በፊት የአምላክ ቃል አስተሳሰባችንን እንዲያስተካክለው እንፈቅዳለን። የአምላክ ቃል “መንገዱ ይህ ነው። በእሱ ሂድ” በማለት የሚመራን ድምፅ ይሆንልናል። መንገዳችንን ስተን ወደ ቀኝ ወይም ወደ ግራ ስንወጣ ማስጠንቀቂያ ይሰጠናል። (ኢሳ. 30:21) ይሖዋን መስማታችን በብዙ መንገዶች ይጠቅመናል። (ኢሳ. 48:17) ለምሳሌ፣ አንድ ሰው መጥቶ እርማት ሲሰጠን ከሚሰማን የኀፍረት ስሜት ያድነናል። በተጨማሪም ይሖዋ እንደሚወደው ልጁ እንደቆጠረን ስለምንገነዘብ ወደ እሱ ይበልጥ እንቀርባለን።—ዕብ. 12:7

 8. በያዕቆብ 1:22-25 ላይ እንደተገለጸው የአምላክን ቃል እንደ መስተዋት ልንጠቀምበት የምንችለው እንዴት ነው?

8 የአምላክ ቃል እንደ መስተዋት ሊሆንልን ይችላል። (ያዕቆብ 1:22-25⁠ን አንብብ።) አብዛኞቻችን ጠዋት ከቤት ከመውጣታችን በፊት መስተዋት እናያለን። ይህን የምናደርገው ከሰዎች ጋር ከመገናኘታችን በፊት፣ የሚያስፈልገንን ማስተካከያ ለማድረግ ነው። በተመሳሳይም መጽሐፍ ቅዱስን በየዕለቱ ስናነብ ከአስተሳሰባችን እና ከዝንባሌያችን ጋር በተያያዘ ማስተካከያ ልናደርግባቸው የሚገቡ አቅጣጫዎችን እንመለከታለን። ብዙዎች ጠዋት ከቤት ከመውጣታቸው በፊት የዕለቱን ጥቅስ ማንበብ ጠቃሚ ሆኖ አግኝተውታል። በሚያነቡት ነገር ላይ ተመሥርተው አስተሳሰባቸውን ያርማሉ። ከዚያም በቀኑ ውስጥ፣ ከአምላክ ቃል ያገኙትን ምክር ተግባራዊ ማድረግ የሚችሉባቸውን መንገዶች ይፈልጋሉ። በተጨማሪም በየቀኑ የአምላክን ቃል የምናነብበትና ባነበብነው ላይ የምናሰላስልበት ፕሮግራም ሊኖረን ይገባል። ይህ ቀላል ነገር ቢመስልም ወደ ሕይወት ከሚወስደው ቀጭን መንገድ ሳንወጣ ለመጓዝ ከሚረዱን በጣም አስፈላጊ ነገሮች አንዱ ነው።






የጎለመሱ ወዳጆቻችሁን አዳምጡ




[image: አንዲት ጎልማሳ እህት፣ በዕድሜ ከእሷ ከምታንስ እህት ጋር እያገለገለች ሳለ ስታዋራት።]

የጎለመሱ ወዳጆች

አንድ የጎለመሰ ክርስቲያን በደግነት ማስጠንቀቂያ ይሰጠን ይሆናል። ወዳጃችን ድፍረት ቢጠይቅበትም ይህን በማድረጉ አመስጋኝ እንሆናለን? (አንቀጽ 9ን ተመልከት)





 9. አንድ ወዳጅህ እርማት የሚሰጥህ ለምን ሊሆን ይችላል?

9 ከይሖዋ የሚያርቅህን ጎዳና መከተል የጀመርክበት ጊዜ ነበር? (መዝ. 73:2, 3) አንድ የጎለመሰ ወዳጅህ፣ ድፍረት ቢጠይቅበትም ምክር ሰጥቶህ ይሆናል። ታዲያ ምክሩን ሰምተህ ተግባራዊ አደረግኸው? ከሆነ ትክክለኛውን ነገር አድርገሃል። ጓደኛህ ማስጠንቀቂያ ስለሰጠህ አመስጋኝ እንደምትሆንም ጥርጥር የለውም።—ምሳሌ 1:5

10. አንድ ወዳጅህ እርማት ቢሰጥህ ምላሽህ ምን ሊሆን ይገባል?

10 የአምላክ ቃል “የወዳጅ ማቁሰል ከታማኝነት የሚመነጭ ነው” ይለናል። (ምሳሌ 27:6) ይህ ሐሳብ ምን ትርጉም አለው? እስቲ አንድ ምሳሌ እንመልከት፦ መኪና የሚበዛበት አንድ መንገድ ለመሻገር ቆመሃል እንበል። ስልክህን እየነካካህ ትኩረትህ ስለተከፋፈለ ግራ ቀኙን ሳታይ መሻገር ጀመርክ። ልክ በዚያ ቅጽበት አንድ ወዳጅህ እጅህን ጎትቶ ወደ ዳር አወጣህ። ጥብቅ አድርጎ ስለያዘህ እጅህ በለዘ፤ ሆኖም የወሰደው አፋጣኝ እርምጃ በመኪና ከመገጨት አድኖሃል። እጅህን የያዘበት ቦታ ላይ ለተወሰኑ ቀናት ቢያምህም ወዳጅህ እንደዚህ ዓይነት እርምጃ በመውሰዱ ቅር ትሰኛለህ? ቅር እንደማይልህ ጥያቄ የለውም። እንዲያውም ላደረገልህ ነገር አመስጋኝ ትሆናለህ። በተመሳሳይም አነጋገርህ ወይም ድርጊትህ ከአምላክ የጽድቅ መሥፈርቶች ጋር እንደማይስማማ አንድ ወዳጅህ ቢነግርህ መጀመሪያ ላይ ቅር ትሰኝ ይሆናል። ሆኖም ወዳጅህ በሰጠህ ምክር አትበሳጭ። እንዲህ ማድረግ ሞኝነት ነው። (መክ. 7:9) ከዚህ ይልቅ ጓደኛህ ድፍረት ቢጠይቅበትም አንተን በማነጋገሩ አመስጋኝ ሁን።

11. አንድ ሰው ወዳጁ የሚሰጠውን ጥሩ ምክር እንዳይቀበል እንቅፋት የሚሆንበት ምን ሊሆን ይችላል?

11 አንድ ሰው ከሚወደው ወዳጁ የሚሰጠውን ጥሩ ምክር እንዳይቀበል እንቅፋት የሚሆንበት አንዱ ነገር ምንድን ነው? ኩራት ነው። ኩሩ ሰዎች መስማት የሚፈልጉት ‘ጆሯቸውን የሚኮረኩርላቸውን’ ነገር ነው። “እውነትን ከመስማት ጆሯቸውን ይመልሳሉ።” (2 ጢሞ. 4:3, 4) ለራሳቸው አመለካከት ትልቅ ቦታ ይሰጣሉ፤ ከሌሎች የተሻሉ እንደሆኑም ያስባሉ። ሆኖም ሐዋርያው ጳውሎስ “አንድ ሰው ምንም ሳይሆን ራሱን ከፍ አድርጎ የሚመለከት ከሆነ ራሱን እያታለለ ነው” ሲል ጽፏል። (ገላ. 6:3) ንጉሥ ሰለሞንም ነጥቡን ጥሩ አድርጎ አስቀምጦታል፤ እንዲህ ሲል ጽፏል፦ “የተሰጠውን ማስጠንቀቂያ ተግባራዊ እንዳያደርግ ማስተዋል ከጎደለው በዕድሜ የገፋ ሞኝ ንጉሥ ይልቅ ድሃ የሆነ ጥበበኛ ልጅ ይሻላል።”—መክ. 4:13

12. በገላትያ 2:11-14 ላይ የሚገኘው ዘገባ እንደሚያሳየው ሐዋርያው ጴጥሮስ ከተወው ምሳሌ ምን ትምህርት እናገኛለን?

12 እስቲ ሐዋርያው ጴጥሮስ የተወውን ምሳሌ እንመልከት፤ በአንድ ወቅት ሐዋርያው ጳውሎስ በሰዎች ፊት ለጴጥሮስ እርማት ሰጥቶት ነበር። (ገላትያ 2:11-14⁠ን አንብብ።) ጴጥሮስ ትኩረት ያደረገው እርማቱ በተሰጠበት መንገድ ወይም በሰው ፊት በመሰጠቱ ላይ ቢሆን ኖሮ ጳውሎስ በተናገረው ነገር ቅር ሊሰኝ ይችል ነበር። ሆኖም ጴጥሮስ ጥበበኛ ነበር። ምክሩን ተቀብሏል፤ በጳውሎስ ላይም ቂም አልያዘም። እንዲያውም ከጊዜ በኋላ ስለ ጳውሎስ ሲናገር “የተወደደው ወንድማችን” በማለት ጠርቶታል።—2 ጴጥ. 3:15

ምክር ከመስጠትህ በፊት . . .




[image: ]

አንቀጽ 13⁠ን ተመልከት*





	  ‘ምክሩ በእርግጥ አስፈላጊ ነው?’ ብለህ ራስህን ጠይቅ





ምክር በምትሰጥበት ወቅት . . .

	  ችግሩን ለይተህ ጥቀስ



	  ምክሩ በአምላክ ቃል ላይ የተመሠረተ እንዲሆን አድርግ



	  እንደ ኢየሱስ ርኅራኄ አሳይ









13. ምክር ስንሰጥ የትኞቹን ነጥቦች ልናስታውስ ይገባል?

13 ለአንድ ወዳጅህ ምክር መስጠት እንዳለብህ ከተሰማህ የትኞቹን ነጥቦች ልታስታውስ ይገባል? ወዳጅህን ከማነጋገርህ በፊት ‘“ከልክ በላይ ጻድቅ” እየሆንኩ ይሆን?’ ብለህ ራስህን ጠይቅ። (መክ. 7:16) ከልክ በላይ ጻድቅ የሆነ ሰው በይሖዋ መሥፈርቶች ሳይሆን የራሱን መሥፈርቶች በማውጣት በሌሎች ላይ ይፈርዳል፤ ይህን በሚያደርግበት ወቅትም ምሕረት ላያሳይ ይችላል። ራስህን ከመረመርክ በኋላም ጓደኛህን ማነጋገር እንዳለብህ ይሰማህ ይሆናል፤ ከሆነ ማስተካከል ያለበትን ችግር ለይተህ ጥቀስ፤ እንዲሁም የአመለካከት ጥያቄዎችን በመጠቀም ስህተቱ እንዲገባው እርዳው። ወዳጅህ ተጠያቂ የሆነው በይሖዋ እንጂ በአንተ ፊት እንዳልሆነ አስታውስ፤ በመሆኑም የምትናገረው ነገር በቅዱሳን መጻሕፍት ላይ የተመሠረተ ይሁን። (ሮም 14:10) በአምላክ ቃል ውስጥ የሚገኘውን ጥበብ ያዘለ ምክር ተጠቀም፤ እንዲሁም ምክር ስትሰጥ እንደ ኢየሱስ ርኅራኄ አሳይ። (ምሳሌ 3:5፤ ማቴ. 12:20) እንዲህ ማድረግህ አስፈላጊ የሆነው ለምንድን ነው? ምክንያቱም ይሖዋ እኛን የሚይዘን ሌሎችን በምንይዝበት መንገድ ነው።—ያዕ. 2:13






የአምላክ ድርጅት የሚሰጣችሁን መመሪያ ተከተሉ




[image: አንድ ወንድም በጉባኤ ስብሰባ ላይ በትኩረት እያዳመጠ።]

የአምላክ ድርጅት

የአምላክ ድርጅት፣ በአምላክ ቃል ውስጥ የሚገኘውን ምክር ተግባራዊ ለማድረግ የሚረዱን ጽሑፎች፣ ቪዲዮዎችና ስብሰባዎች ያዘጋጃል። አንዳንድ ጊዜ ደግሞ የበላይ አካሉ ሥራው ከሚደራጅበት መንገድ ጋር በተያያዘ ማስተካከያ ያደርጋል (አንቀጽ 14ን ተመልከት)





14. የአምላክ ድርጅት ምን ዝግጅት አድርጎልናል?

14 ይሖዋ ወደ ሕይወት በሚወስደው ጎዳና ላይ እንድንጓዝ እኛን ለመምራት በድርጅቱ ምድራዊ ክፍል ይጠቀማል። ይህ ድርጅት ደግሞ በአምላክ ቃል ውስጥ የሚገኘውን ምክር ተግባራዊ ለማድረግ የሚረዱንን ቪዲዮዎች፣ ጽሑፎችና ስብሰባዎች ያዘጋጃል። የይሖዋ ድርጅት የሚያዘጋጀው ትምህርት ሙሉ በሙሉ በቅዱሳን መጻሕፍት ላይ የተመሠረተ ነው። የበላይ አካሉ የስብከቱን ሥራ ማከናወን ስለሚቻልበት የተሻለ መንገድ ውሳኔ ሲያደርግ የመንፈስ ቅዱስን እርዳታ ይጠይቃል። ያም ቢሆን የበላይ አካሉ ሥራው ከተደራጀበት መንገድ ጋር በተያያዘ ያደረጋቸውን ውሳኔዎች በየጊዜው ይገመግማል። ለምን? ምክንያቱም “የዚህ ዓለም ትእይንት እየተለዋወጠ ነው”፤ በመሆኑም የአምላክ ድርጅት ከአዳዲስ ሁኔታዎች ጋር የሚስማማ ውሳኔ ማድረግ ይኖርበታል።—1 ቆሮ. 7:31

15. አንዳንድ አስፋፊዎች ምን ተፈታታኝ ሁኔታ አጋጥሟቸዋል?

15 ከመሠረተ ትምህርት ወይም ከሥነ ምግባር ደንቦች ጋር በተያያዘ ድርጅቱ የሚሰጠውን በመጽሐፍ ቅዱስ ላይ የተመሠረተ መመሪያ መከተል እንደማይከብደን የታወቀ ነው። ሆኖም የአምላክ ድርጅት ሌሎች የሕይወታችንን ዘርፎች የሚነካ ለውጥ በሚያደርግበት ጊዜ ምን ምላሽ እንሰጣለን? ለምሳሌ ያህል፣ ከቅርብ ዓመታት ወዲህ የአምልኮ ቦታዎችን መገንባትና መንከባከብ የሚጠይቀው ወጪ በከፍተኛ ሁኔታ ጨምሯል። በመሆኑም የበላይ አካሉ፣ የስብሰባ አዳራሾች በሙሉ አቅማቸው ጥቅም ላይ እንዲውሉ የሚያስችል ውሳኔ አድርጓል። በዚህ ለውጥ የተነሳ አንዳንድ ጉባኤዎች ተዋህደዋል፤ የተወሰኑ የስብሰባ አዳራሾችም ተሸጠዋል። በዚህ መንገድ የተገኘው ገንዘብ፣ አዳራሾች ይበልጥ በሚያስፈልጉበት አካባቢ የአምልኮ ቦታዎችን ለመገንባት ውሏል። አንተ በምትኖርበት አካባቢ ጉባኤዎች ተዋህደው እንዲሁም አዳራሾች ተሸጠው ከሆነ ከአዲሱ ሁኔታ ጋር መላመድ ሊከብድህ ይችላል። በዚህ ለውጥ የተነሳ አንዳንድ አስፋፊዎች በስብሰባዎች ላይ ለመገኘት ከበፊቱ ራቅ ወዳለ ቦታ መጓዝ አስፈልጓቸዋል። አንድን አዳራሽ በመገንባቱ ወይም በመንከባከቡ ሥራ ብዙ የደከሙ ክርስቲያኖች ደግሞ አዳራሹ ሲሸጥ ያዝኑ ይሆናል። ጊዜያቸውና ጉልበታቸው እንደባከነ ሊሰማቸው ይችላል። ያም ቢሆን ከዚህ አዲስ ዝግጅት ጋር ተባብረዋል፤ በመሆኑም ሊመሰገኑ ይገባል።

16. በቆላስይስ 3:23, 24 ላይ የሚገኘውን ምክር ተግባራዊ ማድረጋችን ደስታችንን ጠብቀን ለመቀጠል የሚረዳን እንዴት ነው?

16 የምንሠራው ለይሖዋ እንደሆነና እሱ ድርጅቱን እየመራ እንዳለ ካስታወስን ደስታችንን አናጣም። (ቆላስይስ 3:23, 24⁠ን አንብብ።) ንጉሥ ዳዊት ለቤተ መቅደሱ ግንባታ የሚሆን ገንዘብ በሰጠበት ወቅት የተናገረው ነገር ጥሩ ምሳሌ ይሆነናል። እንዲህ ብሏል፦ “በፈቃደኝነት ተነሳስተን እንዲህ ያለ መባ ማቅረብ እንችል ዘንድ እኔም ሆንኩ ሕዝቤ ማን ነን? ሁሉም ነገር የተገኘው ከአንተ ነውና፤ የሰጠንህም ከገዛ እጅህ የተቀበልነውን ነው።” (1 ዜና 29:14) እኛም የገንዘብ መዋጮ ስናደርግ ከይሖዋ እጅ የተቀበልነውን ነገር መልሰን እየሰጠነው ነው። ያም ቢሆን ይሖዋ የእሱን ሥራ ለመደገፍ የምንሰጠውን ጊዜ፣ ጉልበት እና ንብረት ከፍ አድርጎ ይመለከታል።—2 ቆሮ. 9:7






ከቀጭኑ መንገድ አትውጡ


17. አንዳንድ ማስተካከያዎችን ማድረግ ቢያስፈልግህ ተስፋ መቁረጥ የሌለብህ ለምንድን ነው?

17 ሁላችንም ወደ ሕይወት ከሚመራው ቀጭን መንገድ ሳንወጣ መጓዝ ከፈለግን የኢየሱስን ፈለግ በጥብቅ መከተል አለብን። (1 ጴጥ. 2:21) ከዚህ ጋር በተያያዘ አንዳንድ ማስተካከያዎችን ማድረግ እንዳለብህ ቢሰማህ ተስፋ አትቁረጥ። እንዲያውም ይህ፣ ለይሖዋ መመሪያዎች ምላሽ የሚሰጥ ልብ እንዳለህ የሚያሳይ ስለሆነ ጥሩ ምልክት ነው። ይሖዋ የኢየሱስን ምሳሌ ፍጹም በሆነ መንገድ እንድንከተል እንደማይጠብቅብን አስታውስ፤ ምክንያቱም ፍጹማን እንዳልሆንን ያውቃል።

18. ግባችን ላይ መድረስ ከፈለግን ምን ማድረግ ይኖርብናል?

18 እንግዲያው ሁላችንም ወደፊት በምናገኘው ሽልማት ላይ ትኩረት እናድርግ፤ እንዲሁም በአስተሳሰባችን፣ በዝንባሌያችን እና በምግባራችን ላይ ማስተካከያ ለማድረግ ፈቃደኞች እንሁን። (ምሳሌ 4:25፤ ሉቃስ 9:62) ምንጊዜም ትሑት እንሁን፤ እንዲሁም ‘መደሰታችንንና መስተካከላችንን’ እንቀጥል። (2 ቆሮ. 13:11) እንዲህ ካደረግን ‘የፍቅርና የሰላም አምላክ ከእኛ ጋር ይሆናል።’ በተጨማሪም በሕይወት ጎዳና ላይ የጀመርነውን ጉዞ አጠናቅቀን ያሰብነው ቦታ ላይ መድረስ ብቻ ሳይሆን በጉዟችን ደስተኛ መሆን እንችላለን።







ምን ብለህ ትመልሳለህ?


	  ትሕትና አስተሳሰባችንን እና ምግባራችንን ለማረም የሚረዳን እንዴት ነው?



	  ትሕትና ሌሎች የሚሰጡንን ምክር ለመቀበል የሚረዳን እንዴት ነው?



	  ትሕትና የአምላክ ድርጅት የሚሰጠውን መመሪያ ለመከተል የሚረዳን እንዴት ነው?









መዝሙር 34 በንጹሕ አቋም መመላለስ

^ አን.5 አንዳንዶቻችን በአስተሳሰባችን፣ በዝንባሌያችን እና በምግባራችን ላይ ለውጥ ማድረግ ይከብደን ይሆናል። ይህ ርዕስ ሁላችንም ማስተካከያ ማድረግ የሚያስፈልገን ለምን እንደሆነ ያብራራል። በተጨማሪም ማስተካከያ ማድረግ በሚያስፈልገን ጊዜ ደስታችንን እንዳናጣ ምን እንደሚረዳን ይገልጻል።




^ አን.76 የሥዕሉ መግለጫ፦ አንድ ወጣት ወንድም የተሳሳተ ውሳኔ በማድረጉ የገጠመውን ነገር በዕድሜ ለሚበልጠው ወንድም (በስተ ቀኝ) ሲያጫውተው፤ በዕድሜ የሚበልጠው ወንድም፣ ምክር መስጠት ያስፈልገው እንደሆነ ለማወቅ በጥሞና እያዳመጠው ነው።






^ (2 ቆሮ. 13:11) በተረፈ ወንድሞች፣ መደሰታችሁን፣ መስተካከላችሁን፣ ማጽናኛ መቀበላችሁን፣ በሐሳብ መስማማታችሁንና በሰላም መኖራችሁን ቀጥሉ፤ የፍቅርና የሰላም አምላክም ከእናንተ ጋር ይሆናል።



^ (ማቴ. 7:13, 14) “በጠባቡ በር ግቡ፤ ምክንያቱም ወደ ጥፋት የሚወስደው በር ትልቅ፣ መንገዱም ሰፊ ነው፤ በዚያ የሚሄዱም ብዙዎች ናቸው፤ 14 ወደ ሕይወት የሚወስደው በር ግን ጠባብ፣ መንገዱም ቀጭን ነው፤ የሚያገኙትም ጥቂቶች ናቸው።



^ አን.1 (ማቴ. 7:13, 14) “በጠባቡ በር ግቡ፤ ምክንያቱም ወደ ጥፋት የሚወስደው በር ትልቅ፣ መንገዱም ሰፊ ነው፤ በዚያ የሚሄዱም ብዙዎች ናቸው፤ 14 ወደ ሕይወት የሚወስደው በር ግን ጠባብ፣ መንገዱም ቀጭን ነው፤ የሚያገኙትም ጥቂቶች ናቸው።



^ አን.1 (ገላ. 6:1) ወንድሞች፣ አንድ ሰው ሳያውቅ የተሳሳተ ጎዳና ቢከተል መንፈሳዊ ብቃት ያላችሁ እናንተ እንዲህ ዓይነቱን ሰው በገርነት* መንፈስ ለማስተካከል ጥረት አድርጉ። ይሁንና እናንተም ፈተና ላይ እንዳትወድቁ ለራሳችሁ ተጠንቀቁ።

“ልዝብ፤ ለስላሳ፤ ሸካራ ያልሆነ” የሚል ትርጉም አለው።


^ አን.2 (2 ቆሮ. 13:11) በተረፈ ወንድሞች፣ መደሰታችሁን፣ መስተካከላችሁን፣ ማጽናኛ መቀበላችሁን፣ በሐሳብ መስማማታችሁንና በሰላም መኖራችሁን ቀጥሉ፤ የፍቅርና የሰላም አምላክም ከእናንተ ጋር ይሆናል።



^ አን.3 (ኤር. 17:9) ልብ ከምንም ነገር በላይ ከዳተኛ* ነው፤ ማንኛውንም ነገር ከማድረግ አይመለስም።* ማንስ ሊያውቀው ይችላል?

ወይም “አታላይ።”
“ፈውስ የለውም” ማለትም ሊሆን ይችላል።


^ አን.3 (ያዕ. 1:22) ሆኖም ቃሉን የምታደርጉ ሁኑ እንጂ የውሸት ምክንያት እያቀረባችሁ ራሳችሁን በማታለል ሰሚዎች ብቻ አትሁኑ።



^ አን.3 (ዕብ. 4:12, 13) የአምላክ ቃል ሕያውና ኃይለኛ ነው፤ በሁለት በኩል ስለት ካለው ከየትኛውም ሰይፍ የበለጠ ስለታም ነው፤ ነፍስንና* መንፈስን* እንዲሁም መገጣጠሚያንና መቅኒን እስኪለያይ ድረስ ሰንጥቆ ይገባል፤ የልብንም ሐሳብና ዓላማ መረዳት ይችላል። 13 ደግሞም ከአምላክ እይታ የተሰወረ አንድም ፍጥረት የለም፤ ይልቁንም ተጠያቂዎች በሆንበት በእሱ ዓይኖች ፊት ሁሉም ነገር የተራቆተና ገሃድ የወጣ ነው።

የቃላት መፍቻውን ተመልከት።
የቃላት መፍቻውን ተመልከት።


^ አን.4 (መዝ. 36:1, 2) ኃጢአት፣ ክፉውን ሰው በልቡ ውስጥ ሆኖ ያናግረዋል፤ በዓይኖቹ ፊት አምላክን መፍራት የሚባል ነገር የለም።   2 ስህተቱ ምን እንደሆነ ተረድቶ የሠራውን ነገር እንዳይጠላው፣ ለራሱ ባለው አመለካከት ራሱን እጅግ ይሸነግላልና።



^ አን.4 (ዕን. 2:4) ኩሩ የሆነውን ተመልከት፤* ውስጡ ቀና አይደለም። ጻድቅ ግን በታማኝነቱ* በሕይወት ይኖራል።

ወይም “እነሆ፣ ነፍሱ በትዕቢት ተወጥራለች።”
“በእምነቱ” ማለትም ሊሆን ይችላል።


^ አን.4 (1 ሳሙ. 13:10-14) ሆኖም ሳኦል የሚቃጠለውን መሥዋዕት አቅርቦ እንደጨረሰ ሳሙኤል መጣ። በመሆኑም ሳኦል ሊቀበለውና ሊባርከው ወጣ። 11 ከዚያም ሳሙኤል “ያደረግከው ነገር ምንድን ነው?” አለው። ሳኦልም እንዲህ ሲል መለሰ፦ “ሕዝቡ ትቶኝ መበታተን እንደጀመረና አንተም በተቀጠረው ጊዜ እንዳልመጣህ እንዲሁም ፍልስጤማውያኑ በሚክማሽ እየተሰባሰቡ መሆናቸውን አየሁ። 12 በመሆኑም ‘እንግዲህ ፍልስጤማውያን ወደ ጊልጋል ወርደው ሊወጉኝ ነው፤ እኔ ደግሞ ይሖዋ ሞገስ እንዲያሳየኝ አለመንኩም’ ብዬ አሰብኩ። ስለሆነም የሚቃጠለውን መሥዋዕት ማቅረብ ግድ ሆነብኝ።” 13 በዚህ ጊዜ ሳሙኤል ሳኦልን እንዲህ አለው፦ “የፈጸምከው የሞኝነት ድርጊት ነው። አምላክህ ይሖዋ የሰጠህን ትእዛዝ አልጠበቅክም። ጠብቀህ ቢሆን ኖሮ ይሖዋ መንግሥትህን በእስራኤል ላይ ለዘላለም ባጸናልህ ነበር። 14 አሁን ግን መንግሥትህ አይዘልቅም። ይሖዋ እንደ ልቡ የሚሆንለት ሰው ያገኛል፤ ይሖዋም በሕዝቡ ላይ መሪ አድርጎ ይሾመዋል፤ ምክንያቱም አንተ የይሖዋን ትእዛዝ አልጠበቅክም።”



^ አን.5 (ያዕ. 4:6) ይሁን እንጂ አምላክ የሚሰጠው ጸጋ እንዲህ ካለው መንፈስ የላቀ ነው። በመሆኑም ቅዱስ መጽሐፉ “አምላክ ትዕቢተኞችን ይቃወማል፤ ለትሑታን ግን ጸጋን ይሰጣል” ይላል።



^ አን.6 (መዝ. 1:1-3) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።   2 ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^ አን.6 (2 ሳሙ. 22:28) ትሑት የሆኑትን ታድናለህና፤ ዓይኖችህ ግን በትዕቢተኞች ላይ ናቸው፤ አንተም ታዋርዳቸዋለህ።



^ አን.6 (መዝ. 16:7) ምክር የሰጠኝን ይሖዋን አወድሳለሁ። በሌሊትም እንኳ በውስጤ ያለው ሐሳብ* ያርመኛል።

ወይም “ጥልቅ ስሜቴ።” ቃል በቃል “ኩላሊቴ።”


^ አን.7 (ኢሳ. 30:21) ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል።



^ አን.7 (ኢሳ. 48:17) የሚቤዥህ፣ የእስራኤል ቅዱስ ይሖዋ እንዲህ ይላል፦ “የሚጠቅምህን ነገር* የማስተምርህ፣ ልትሄድበትም በሚገባህ መንገድ የምመራህ እኔ ይሖዋ አምላክህ ነኝ።

ወይም “ለገዛ ጥቅምህ ስል።”


^ አን.7 (ዕብ. 12:7) ተግሣጽ የምትቀበሉበት* አንዱ መንገድ ይህ ስለሆነ መከራ ሲደርስባችሁ መጽናት ያስፈልጋችኋል። አምላክ የያዛችሁ እንደ ልጆቹ አድርጎ ነው። ለመሆኑ አባቱ የማይገሥጸው ልጅ ማን ነው?

ወይም “ሥልጠና የምታገኙበት።”


^ (ያዕ. 1:22-25) ሆኖም ቃሉን የምታደርጉ ሁኑ እንጂ የውሸት ምክንያት እያቀረባችሁ ራሳችሁን በማታለል ሰሚዎች ብቻ አትሁኑ። 23 ማንም ሰው ቃሉን የሚሰማ እንጂ የማያደርገው ከሆነ የገዛ ፊቱን በመስተዋት እያየ ካለ ሰው ጋር ይመሳሰላል። 24 ይህ ሰው ራሱን ካየ በኋላ ይሄዳል፤ ወዲያውም ምን እንደሚመስል ይረሳል። 25 ሆኖም ነፃ የሚያወጣውን ፍጹም ሕግ በትኩረት የሚመለከትና በዚያ የሚጸና ሰው ሰምቶ የሚረሳ ሳይሆን በሥራ ላይ የሚያውል ሰው ነው፤ በሚያደርገውም ነገር ደስተኛ ይሆናል።



^ አን.8 (ያዕ. 1:22-25) ሆኖም ቃሉን የምታደርጉ ሁኑ እንጂ የውሸት ምክንያት እያቀረባችሁ ራሳችሁን በማታለል ሰሚዎች ብቻ አትሁኑ። 23 ማንም ሰው ቃሉን የሚሰማ እንጂ የማያደርገው ከሆነ የገዛ ፊቱን በመስተዋት እያየ ካለ ሰው ጋር ይመሳሰላል። 24 ይህ ሰው ራሱን ካየ በኋላ ይሄዳል፤ ወዲያውም ምን እንደሚመስል ይረሳል። 25 ሆኖም ነፃ የሚያወጣውን ፍጹም ሕግ በትኩረት የሚመለከትና በዚያ የሚጸና ሰው ሰምቶ የሚረሳ ሳይሆን በሥራ ላይ የሚያውል ሰው ነው፤ በሚያደርገውም ነገር ደስተኛ ይሆናል።



^ አን.9 (መዝ. 73:2, 3) እኔ ግን እግሮቼ ከመንገድ ሊወጡ ተቃርበው ነበር፤ አዳልጦኝ ልወድቅ ምንም አልቀረኝም።   3 ክፉ ሰዎች ያላቸውን ሰላም በተመለከትኩ ጊዜ፣ እብሪተኛ በሆኑ ሰዎች* ቀንቼ ነበርና።

ወይም “ጉራቸውን በሚነዙ ሰዎች።”


^ አን.9 (ምሳሌ 1:5) ጥበበኛ ሰው ያዳምጣል፤ ደግሞም ተጨማሪ ትምህርት ይቀስማል፤ ማስተዋል ያለው ሰውም ጥበብ ያለበትን መመሪያ ይቀበላል፤



^ አን.10 (ምሳሌ 27:6) የወዳጅ ማቁሰል ከታማኝነት የሚመነጭ ነው፤ የጠላት መሳም ግን የበዛ* ነው።

“የውሸት፤ የግድ” ማለትም ሊሆን ይችላል።


^ አን.10 (መክ. 7:9) የሞኞች ቁጣ በጉያቸው ውስጥ ስለሆነ* ለቁጣ አትቸኩል።*

“ቁጣ የሞኝ ሰው መለያ ስለሆነ” ማለትም ሊሆን ይችላል።
ቃል በቃል “በመንፈስህ ለቁጣ አትቸኩል።”


^ አን.11 (2 ጢሞ. 4:3, 4) ትክክለኛውን ትምህርት* የማይታገሡበት ጊዜ ይመጣልና፤ ከዚህ ይልቅ ከራሳቸው ፍላጎት ጋር በሚስማማ ሁኔታ ጆሯቸውን እንዲኮረኩሩላቸው* በዙሪያቸው አስተማሪዎችን ይሰበስባሉ። 4 እውነትን ከመስማት ጆሯቸውን ይመልሳሉ፤ ለተረትም ጆሮ ይሰጣሉ።

ወይም “ጤናማውን ትምህርት፤ ጠቃሚውን ትምህርት።”
ወይም “መስማት የሚፈልጉትን እንዲነግሯቸው።”


^ አን.11 (ገላ. 6:3) አንድ ሰው ምንም ሳይሆን ራሱን ከፍ አድርጎ የሚመለከት ከሆነ ራሱን እያታለለ ነው።



^ አን.11 (መክ. 4:13) የተሰጠውን ማስጠንቀቂያ ተግባራዊ እንዳያደርግ ማስተዋል ከጎደለው በዕድሜ የገፋ ሞኝ ንጉሥ ይልቅ ድሃ የሆነ ጥበበኛ ልጅ ይሻላል።



^ (ገላ. 2:11-14) ይሁን እንጂ ኬፋ* ወደ አንጾኪያ በመጣ ጊዜ ፊት ለፊት ተቃወምኩት፤* ምክንያቱም ግልጽ የሆነ ስህተት ሠርቶ* ነበር። 12 የተወሰኑ ሰዎች ከያዕቆብ ዘንድ ከመምጣታቸው በፊት ከአሕዛብ ወገን ከሆኑ ሰዎች ጋር ይበላ ነበር፤ እነሱ ከመጡ በኋላ ግን ከተገረዙት ወገን የሆኑትን በመፍራት ይህን ማድረጉን አቁሞ ራሱን ከአሕዛብ አገለለ። 13 የቀሩት አይሁዳውያንም በዚህ የግብዝነት ድርጊት* ከእሱ ጋር ተባበሩ፤ በርናባስም እንኳ በእነሱ የግብዝነት ድርጊት* ተሸንፎ ነበር። 14 ሆኖም ከምሥራቹ እውነት ጋር በሚስማማ መንገድ እየተጓዙ እንዳልሆኑ ባየሁ ጊዜ ኬፋን* በሁሉም ፊት እንዲህ አልኩት፦ “አንተ አይሁዳዊ ሆነህ ሳለህ እንደ አይሁዳውያን ሳይሆን እንደ አሕዛብ የምትኖር ከሆነ ከአሕዛብ ወገን የሆኑ ሰዎች እንደ አይሁዳውያን ልማድ እንዲኖሩ እንዴት ልታስገድዳቸው ትችላለህ?”

ጴጥሮስ ተብሎም ይጠራል።
ወይም “ተጋፈጥኩት።”
ወይም “ሊወገዝ ይገባው።”
ወይም “የማስመሰል ድርጊት።”
ወይም “የማስመሰል ድርጊት።”
ጴጥሮስ ተብሎም ይጠራል።


^ አን.12 (ገላ. 2:11-14) ይሁን እንጂ ኬፋ* ወደ አንጾኪያ በመጣ ጊዜ ፊት ለፊት ተቃወምኩት፤* ምክንያቱም ግልጽ የሆነ ስህተት ሠርቶ* ነበር። 12 የተወሰኑ ሰዎች ከያዕቆብ ዘንድ ከመምጣታቸው በፊት ከአሕዛብ ወገን ከሆኑ ሰዎች ጋር ይበላ ነበር፤ እነሱ ከመጡ በኋላ ግን ከተገረዙት ወገን የሆኑትን በመፍራት ይህን ማድረጉን አቁሞ ራሱን ከአሕዛብ አገለለ። 13 የቀሩት አይሁዳውያንም በዚህ የግብዝነት ድርጊት* ከእሱ ጋር ተባበሩ፤ በርናባስም እንኳ በእነሱ የግብዝነት ድርጊት* ተሸንፎ ነበር። 14 ሆኖም ከምሥራቹ እውነት ጋር በሚስማማ መንገድ እየተጓዙ እንዳልሆኑ ባየሁ ጊዜ ኬፋን* በሁሉም ፊት እንዲህ አልኩት፦ “አንተ አይሁዳዊ ሆነህ ሳለህ እንደ አይሁዳውያን ሳይሆን እንደ አሕዛብ የምትኖር ከሆነ ከአሕዛብ ወገን የሆኑ ሰዎች እንደ አይሁዳውያን ልማድ እንዲኖሩ እንዴት ልታስገድዳቸው ትችላለህ?”

ጴጥሮስ ተብሎም ይጠራል።
ወይም “ተጋፈጥኩት።”
ወይም “ሊወገዝ ይገባው።”
ወይም “የማስመሰል ድርጊት።”
ወይም “የማስመሰል ድርጊት።”
ጴጥሮስ ተብሎም ይጠራል።


^ አን.12 (2 ጴጥ. 3:15) በተጨማሪም የተወደደው ወንድማችን ጳውሎስ በተሰጠው ጥበብ እንደጻፈላችሁ የጌታችንን ትዕግሥት እንደ መዳን ቁጠሩት፤



^ አን.13 (መክ. 7:16) ከልክ በላይ ጻድቅ አትሁን፤ እጅግም ጥበበኛ መስለህ ለመታየት አትሞክር። በራስህ ላይ ለምን ጥፋት ታመጣለህ?



^ አን.13 (ሮም 14:10) ታዲያ አንተ በወንድምህ ላይ ለምን ትፈርዳለህ? አንተ ደግሞ ወንድምህን ለምን ትንቃለህ? ሁላችንም በአምላክ የፍርድ ወንበር ፊት እንቆማለንና።



^ አን.13 (ምሳሌ 3:5) በሙሉ ልብህ በይሖዋ ታመን፤ ደግሞም በገዛ ራስህ ማስተዋል አትመካ።*

ቃል በቃል “በገዛ ራስህ ማስተዋል አትደገፍ።”


^ አን.13 (ማቴ. 12:20) ፍትሕን በአስተማማኝ ሁኔታ እስኪያሰፍን ድረስ፣ የተቀጠቀጠን ሸምበቆ አይሰብርም፤ የሚጨስንም የጧፍ ክር አያጠፋም።



^ አን.13 (ያዕ. 2:13) ምሕረት የማያደርግ ሰው ያለምሕረት ይፈረድበታልና። ምሕረት በፍርድ ላይ ድል ይቀዳጃል።



^ አን.14 (1 ቆሮ. 7:31) እንዲሁም በዓለም የሚጠቀሙ ሰዎች ሙሉ በሙሉ እንደማይጠቀሙበት ይሁኑ፤ የዚህ ዓለም ትእይንት እየተለዋወጠ ነውና።



^ (ቆላ. 3:23, 24) የምታደርጉትን ሁሉ ለሰው ሳይሆን ለይሖዋ* እንደምታደርጉት በማሰብ በሙሉ ነፍሳችሁ* አድርጉት፤ 24 ከይሖዋ* ዘንድ እንደ ሽልማት የምትቀበሉት ውርሻ እንዳለ ታውቃላችሁና። ጌታችንን ክርስቶስን እንደ ባሪያ አገልግሉ።

ከተጨማሪው መረጃ ላይ ሀ5ን ተመልከት።
የቃላት መፍቻው ላይ “ነፍስ” የሚለውን ተመልከት።
ከተጨማሪው መረጃ ላይ ሀ5ን ተመልከት።


^ አን.16 (ቆላ. 3:23, 24) የምታደርጉትን ሁሉ ለሰው ሳይሆን ለይሖዋ* እንደምታደርጉት በማሰብ በሙሉ ነፍሳችሁ* አድርጉት፤ 24 ከይሖዋ* ዘንድ እንደ ሽልማት የምትቀበሉት ውርሻ እንዳለ ታውቃላችሁና። ጌታችንን ክርስቶስን እንደ ባሪያ አገልግሉ።

ከተጨማሪው መረጃ ላይ ሀ5ን ተመልከት።
የቃላት መፍቻው ላይ “ነፍስ” የሚለውን ተመልከት።
ከተጨማሪው መረጃ ላይ ሀ5ን ተመልከት።


^ አን.16 (1 ዜና 29:14) “ይሁንና በፈቃደኝነት ተነሳስተን እንዲህ ያለ መባ ማቅረብ እንችል ዘንድ እኔም ሆንኩ ሕዝቤ ማን ነን? ሁሉም ነገር የተገኘው ከአንተ ነውና፤ የሰጠንህም ከገዛ እጅህ የተቀበልነውን ነው።



^ አን.16 (2 ቆሮ. 9:7) አምላክ በደስታ የሚሰጠውን ሰው ስለሚወድ እያንዳንዱ ሰው ቅር እያለው* ወይም ተገዶ ሳይሆን በልቡ ያሰበውን ይስጥ።

ወይም “ያለፍላጎቱ።”


^ አን.17 (1 ጴጥ. 2:21) ደግሞም የተጠራችሁት በዚህ ጎዳና እንድትሄዱ ነው፤ ምክንያቱም ክርስቶስም እንኳ የእሱን ፈለግ በጥብቅ እንድትከተሉ አርዓያ ትቶላችሁ ስለ እናንተ መከራ ተቀብሏል።



^ አን.18 (ምሳሌ 4:25) ዓይኖችህ በቀጥታ ይዩ፤ አዎ፣ ፊት ለፊት በትኩረት ተመልከት።*

ወይም “ብሩህ ዓይኖችህ ፊት ለፊት ይመልከቱ።”


^ አን.18 (ሉቃስ 9:62) ኢየሱስም “ዕርፍ ጨብጦ በኋላው ያሉትን ነገሮች የሚመለከት ሰው ለአምላክ መንግሥት የሚገባ አይደለም” አለው።



^ አን.18 (2 ቆሮ. 13:11) በተረፈ ወንድሞች፣ መደሰታችሁን፣ መስተካከላችሁን፣ ማጽናኛ መቀበላችሁን፣ በሐሳብ መስማማታችሁንና በሰላም መኖራችሁን ቀጥሉ፤ የፍቅርና የሰላም አምላክም ከእናንተ ጋር ይሆናል።

የወደፊቱን ጊዜ “በትኩረት ተመልከት”


“ዓይኖችህ በቀጥታ ይዩ፤ አዎ፣ ፊት ለፊት በትኩረት ተመልከት።”—ምሳሌ 4:25

መዝሙር 77 በጨለማ ዓለም ውስጥ ብርሃን ማብራት

ማስተዋወቂያ*




1-2. በምሳሌ 4:25 ላይ የሚገኘውን ምክር ተግባራዊ ማድረግ የምንችለው እንዴት ነው? ምሳሌ ስጥ።

እስቲ ስለሚከተሉት ሁኔታዎች አስብ። አንዲት አረጋዊት እህት ያሳለፉትን አስደሳች ሕይወት በትዝታ ያስታውሳሉ። በአሁኑ ወቅት ሕይወት ከባድ ቢሆንባቸውም ይሖዋን ለማገልገል የሚችሉትን ሁሉ ማድረጋቸውን ቀጥለዋል። (1 ቆሮ. 15:58) ከወዳጆቻቸውና ከቤተሰባቸው ጋር በአዲሱ ዓለም ውስጥ ሲኖሩ በየቀኑ በዓይነ ሕሊናቸው ይታያቸዋል። አንዲት ሌላ እህት በአንድ የእምነት ባልንጀራዋ የተጎዳችበትን ወቅት ጨርሶ ባትረሳውም ቂም ላለመያዝ መርጣለች። (ቆላ. 3:13) አንድ ወንድም ደግሞ ቀደም ሲል የፈጸማቸውን ስህተቶች ባይረሳቸውም ከዚህ በኋላ ባለው ሕይወቱ ታማኝ ለመሆን ማድረግ በሚችለው ነገር ላይ ያተኩራል።—መዝ. 51:10

2 እነዚህን ሦስት ክርስቲያኖች የሚያመሳስላቸው ነገር ምንድን ነው? ሦስቱም ቀደም ሲል የገጠማቸውን ነገር አልረሱትም፤ ሆኖም ስለዚያ ነገር እያሰቡ አይብሰለሰሉም። ከዚህ ይልቅ የወደፊቱን ጊዜ ‘በትኩረት ይመለከታሉ።’—ምሳሌ 4:25⁠ን አንብብ።

 3. የወደፊቱን ጊዜ ‘በትኩረት መመልከት’ ያለብን ለምንድን ነው?

3 የወደፊቱን ጊዜ ‘በትኩረት መመልከታችን’ አስፈላጊ የሆነው ለምንድን ነው? አንድ ሰው አሥር ጊዜ ወደ ኋላ እየተመለከተ ወደ ፊት ቀጥ ብሎ መራመድ አይችልም፤ እኛም በተመሳሳይ ስላሳለፍነው ሕይወት ነጋ ጠባ የምናስብ ከሆነ በይሖዋ አገልግሎት ወደ ፊት መግፋት አንችልም።—ሉቃስ 9:62

 4. በዚህ ርዕስ ውስጥ ምን እንመለከታለን?

4 በዚህ ርዕስ ውስጥ፣ ስላለፈው ጊዜ ከልክ በላይ እንድናስብ የሚያደርጉ ሦስት ወጥመዶችን እንመለከታለን። እነሱም (1) በትዝታ መኖር፣ (2) ቂም፣ (3) ከልክ ያለፈ የጥፋተኝነት ስሜት ናቸው። ከእያንዳንዱ ወጥመድ ጋር በተያያዘ የመጽሐፍ ቅዱስ መሠረታዊ ሥርዓቶች ‘ከኋላችን ባሉት ነገሮች’ ላይ ከማውጠንጠን ይልቅ ‘ከፊታችን ወዳሉት ነገሮች እንድንንጠራራ’ የሚረዱን እንዴት እንደሆነ እንመረምራለን።—ፊልጵ. 3:13






በትዝታ መኖር ወጥመድ አይሁንብህ




[image: አንድ አረጋዊ ወንድም፣ አንዲት እህት እና አንድ ወጣት ወንድም የተለያዩ ገመዶችን ሲጎትቱ። ገመዶቹ ላይ “በትዝታ መኖር፣” “ቂም” እና “ከልክ ያለፈ የጥፋተኝነት ስሜት” የሚል ጽሑፍ አለ።]

የወደፊቱን ጊዜ በትኩረት እንዳንመለከት የሚያደርገን ምን ሊሆን ይችላል? (አንቀጽ 5, 9, 13⁠ን ተመልከት)*





 5. መክብብ 7:10 ከየትኛው ወጥመድ እንድንርቅ ያሳስበናል?

5 መክብብ 7:10⁠ን አንብብ። ይህ ጥቅስ “የቀድሞው ዘመን ለምን ጥሩ ሆነ?” ማለት ስህተት ነው እንደማይል ልብ በል። ጥሩ ትዝታ የይሖዋ ስጦታ ነው። ጥቅሱ የሚለው “‘የቀድሞው ዘመን ከአሁኑ ዘመን ለምን ተሻለ?’ አትበል” ነው። ስለዚህ ወጥመድ የሚሆነው፣ አሁን ያለንበትን ሁኔታ ከቀድሞው ሕይወታችን ጋር በማነጻጸር አሁን ሁሉ ነገር እንደተበላሸ ማሰባችን ነው።





[image: ምስሎች፦ አንድ እስራኤላዊ፣ በጣቶቹ መና እያፍተለተለ በግብፅ ስለነበረው ሕይወት መለስ ብሎ ሲያስብ። 1. ሐብሐብ እየበላ። 2. ግብፃውያን እስራኤላውያን ባሮችን ሲመቷቸውና ሲያንገላቷቸው።]

እስራኤላውያን ከግብፅ ከወጡ በኋላ ምን ስህተት ሠርተዋል? (አንቀጽ 6⁠ን ተመልከት)





 6. የቀድሞው ሕይወታችን የተሻለ እንደሆነ እያሰብን መብሰልሰል ሞኝነት የሆነው ለምንድን ነው? ምሳሌ ስጥ።

6 የቀድሞው ሕይወታችን የተሻለ እንደሆነ እያሰብን መብሰልሰል ሞኝነት የሆነው ለምንድን ነው? በትዝታ የምንኖር ከሆነ የምናስታውሰው በቀድሞው ሕይወታችን የገጠሙንን ጥሩ ነገሮች ብቻ ይሆናል። በዚያን ጊዜ የገጠሙንን ችግሮች ልንረሳ እንችላለን። የጥንቶቹን እስራኤላውያን እንደ ምሳሌ እንመልከት። ከግብፅ ከወጡ በኋላ፣ በዚያ ያሳለፉት ሕይወት ምን ያህል በመከራ የተሞላ እንደነበረ ወዲያውኑ ረሱ። እስራኤላውያኑ ያስታወሱት በዚያ ሳሉ ይበሉት የነበረውን ጥሩ ምግብ ነበር። እንዲህ ብለው ነበር፦ “በግብፅ እያለን በነፃ እንበላው የነበረው ዓሣ እንዲሁም ኪያሩ፣ ሐብሐቡ፣ ባሮ ሽንኩርቱ፣ ቀይ ሽንኩርቱና ነጭ ሽንኩርቱ በዓይናችን ላይ ዞሯል!” (ዘኁ. 11:5) እውነት ይህን ምግብ ያገኙት “በነፃ” ነበር? አልነበረም። እንዲያውም እስራኤላውያን ባሮች ነበሩ፤ ግብፃውያን ከባድ ጭቆና ያደርሱባቸው ነበር። (ዘፀ. 1:13, 14፤ 3:6-9) በኋላ ላይ ግን ያን የመከራ ዘመን ረስተው የቀድሞውን ጊዜ መናፈቅ ጀመሩ። ይሖዋ ባደረገላቸው መልካም ነገሮች ላይ ከማተኮር ይልቅ የቀድሞውን ዘመን እያሰቡ “. . . ድሮ ቀረ” ማለት ጀመሩ። ይሖዋ እንዲህ ያለ ዝንባሌ በማሳየታቸው አልተደሰተም።—ዘኁ. 11:10

 7. አንዲትን እህት በትዝታ መኖር ወጥመድ እንዳይሆንባት የረዳት ምንድን ነው?

7 በትዝታ መኖር ወጥመድ እንዳይሆንብን ምን ማድረግ እንችላለን? በ1945 በብሩክሊን ቤቴል ማገልገል የጀመረችን የአንዲት እህት ምሳሌ እንመልከት። ይህች እህት ከተወሰኑ ዓመታት በኋላ አንድ ቤቴላዊ ያገባች ሲሆን አብረው ለበርካታ ዓመታት አገልግለዋል። ይሁንና በ1970ዎቹ ዓመታት አጋማሽ ባለቤቷ ታመመ። እህት እንደተረከችው፣ ባለቤቷ የሚሞትበት ጊዜ ሲቃረብ ብቸኝነቷን ለመቋቋም የሚረዱ አንዳንድ ጥሩ ምክሮች ሰጣት። “ብዙ ሰዎች የሌላቸው አስደሳች ትዳር ነበረን” ብሏት ነበር። አክሎ ግን እንዲህ የሚል ምክር ሰጣት፦ “ምንም እንኳ ትዝታዎቹ ከአእምሮሽ ባይጠፉም ያለፈውን ሕይወትሽን በማስታወስ አትብሰልሰይ። ጊዜ እያለፈ ሲሄድ ትጽናኛለሽ። ባጋጠመሽ ሁኔታ ከሚገባው በላይ በማዘን ምሬት እንዲያድርብሽ አትፍቀጂ። እንደዚህ ያለ አስደሳች ጊዜ በማሳለፍሽና ባገኘሻቸው በረከቶች ደስ ይበልሽ። . . . ያሳለፍነውን ጊዜ የማስታወስ ችሎታችን ከአምላክ ያገኘነው ስጦታ ነው።” ይህ እንዴት ያለ ጥሩ ምክር ነው!

 8. እህታችን በትዝታ እንዳትኖር የተሰጣትን ምክር ተግባራዊ ማድረጓ ምን ጥቅም አስገኝቶላታል?

8 እህታችን ምክሩን ተግባራዊ አድርጋለች። በ92 ዓመቷ በሞት እስካንቀላፋችበት ጊዜ ድረስ ይሖዋን በታማኝነት አገልግላለች። ከመሞቷ ከተወሰኑ ዓመታት በፊት እንዲህ ብላ ነበር፦ “ይሖዋን በሙሉ ጊዜ በማገልገል ያሳለፍኳቸውን ከ63 የሚበልጡ ዓመታት መለስ ብዬ ሳስብ ሕይወቴ አርኪ ነበር ብዬ መናገር እችላለሁ።” ለምን? እንዲህ በማለት ተናግራለች፦ “ከምንም ነገር በላይ በሕይወት ውስጥ እርካታ የሚያስገኘው . . . ድንቅ የሆነው የወንድማማች ማኅበራችን እና ብቻውን እውነተኛ አምላክ የሆነውን ታላቁን ፈጣሪያችንን ይሖዋን ለዘላለም እያገለገልን ከወንድሞችና ከእህቶቻችን ጋር ገነት በሆነች ምድር ላይ የመኖር ተስፋችን ነው።”* በእርግጥም ይህች እህት የወደፊቱን ጊዜ በትኩረት በመመልከት ረገድ ግሩም ምሳሌ ትሆነናለች!






ቂም ወጥመድ አይሁንብህ


 9. በዘሌዋውያን 19:18 ላይ እንደተገለጸው ይቅር ማለት ይበልጥ ከባድ የሚሆንብን መቼ ሊሆን ይችላል?

9 ዘሌዋውያን 19:18⁠ን አንብብ። አንድ የእምነት ባልንጀራችን፣ የቅርብ ወዳጃችን ወይም የቤተሰባችን አባል ሲበድለን ይቅር ማለት ይበልጥ ከባድ ይሆንብናል። የአንዲትን እህት ሁኔታ እንደ ምሳሌ እንመልከት፤ አንዲት ክርስቲያን ይህችን እህት ‘ገንዘብ ሰርቀሽኛል’ በማለት ወንጅላት ነበር። ክሱን የሰነዘረችው እህት ከጊዜ በኋላ ይቅርታ ጠየቀች፤ በሐሰት የተወነጀለችው እህት ግን ስለተፈጠረው ነገር ማሰቧን ማቆም አልቻለችም። አንተስ እንዲህ ተሰምቶህ ያውቃል? አብዛኞቻችን እንዲህ ያለ ሁኔታ አጋጥሞን ባያውቅም እንኳ የበደለንን ሰው ይቅር ልንለው እንደማንችል የተሰማን ጊዜ ይኖራል።

10. ቅያሜያችንን መተው ሲከብደን ምን ሊረዳን ይችላል?

10 ቅያሜያችንን መተው ሲከብደን ምን ሊረዳን ይችላል? አንደኛ፣ ይሖዋ ሁሉን ነገር እንደሚያይ እናስታውስ። የደረሰብንን በደል ጨምሮ በሕይወታችን ውስጥ የሚገጥመንን ነገር በሙሉ ያውቃል። (ዕብ. 4:13) ስሜታችን ሲጎዳ ያዝንልናል። (ኢሳ. 63:9) ደግሞም የደረሰብን በደል ያስከተለብንን ማንኛውም ጉዳት ወደፊት እንደሚያስወግድ ቃል ገብቷል።—ራእይ 21:3, 4

11. ቂም አለመያዝ ራሳችንን የሚጠቅመን እንዴት ነው?

11 በተጨማሪም ቂም አለመያዝ የሚጠቅመው ራሳችንን እንደሆነ እናስታውስ። በሐሰት የተወነጀለችው እህት ከጊዜ በኋላ ይህን ተገንዝባለች። ውሎ አድሮ ቅሬታዋን መተው ቻለች። ሌሎችን ይቅር ስንል ይሖዋም ይቅር እንደሚለን ተገነዘበች። (ማቴ. 6:14) እህታችን፣ ይቅር ብላለች ሲባል የእምነት ባልንጀራዋ ያደረገችው ነገር ጥፋት እንዳልሆነ ተሰምቷታል ወይም በደሉን አቅልላ ተመልክታዋለች ማለት አይደለም፤ ከዚህ ይልቅ ቅያሜዋን ለመተው መርጣለች ማለት ነው። ይህም እህታችን ይበልጥ ደስተኛ እንድትሆንና በይሖዋ አገልግሎት ላይ ማተኮር እንድትችል ረድቷታል።






ከልክ ያለፈ የጥፋተኝነት ስሜት ወጥመድ አይሁንብህ


12. አንደኛ ዮሐንስ 3:19, 20 የትኛውን እውነታ ግልጽ ያደርጋል?

12 አንደኛ ዮሐንስ 3:19, 20⁠ን አንብብ። ሁላችንም አልፎ አልፎ የጥፋተኝነት ስሜት ይሰማናል። ለምሳሌ ያህል፣ አንዳንዶች እውነትን ከመስማታቸው በፊት ባደረጓቸው ነገሮች የተነሳ የጥፋተኝነት ስሜት ይሰማቸዋል። ሌሎች ደግሞ እንዲህ የሚሰማቸው ከተጠመቁ በኋላ በፈጸሟቸው ስህተቶች የተነሳ ነው። እንዲህ ያለው ስሜት የተለመደ ነው። (ሮም 3:23) ማናችንም ብንሆን ትክክለኛውን ነገር ማድረግ እንደምንፈልግ የታወቀ ነው። ሆኖም “ሁላችንም ብዙ ጊዜ እንሰናከላለን።” (ያዕ. 3:2፤ ሮም 7:21-23) የጥፋተኝነት ስሜት ደስ የሚል ነገር ባይሆንም ጠቃሚ የሚሆንበት ጊዜ አለ። እንዲህ የምንለው ለምንድን ነው? የጥፋተኝነት ስሜት አካሄዳችንን እንድናስተካክልና ስህተታችንን ላለመድገም እንድንጥር ስለሚያነሳሳን ነው።—ዕብ. 12:12, 13

13. ከልክ ያለፈ የጥፋተኝነት ስሜት ወጥመድ እንዳይሆንብን ልንጠነቀቅ የሚገባው ለምንድን ነው?

13 በሌላ በኩል ግን ንስሐ ከገባንና ይሖዋ ይቅር እንዳለን ካሳየን በኋላም እንኳ የጥፋተኝነት ስሜት ይሰማን ይሆናል፤ ይህ ከልክ ያለፈ የጥፋተኝነት ስሜት ነው። እንዲህ ያለው የጥፋተኝነት ስሜት ጎጂ ነው። (መዝ. 31:10፤ 38:3, 4) ለምን? ቀደም ሲል በፈጸመችው ኃጢአት የተነሳ በጥፋተኝነት ስሜት ትሠቃይ የነበረችን አንዲት እህት እንደ ምሳሌ እንውሰድ። ይህች እህት “ምሕረት እንደማላገኝ ስለተሰማኝ በይሖዋ አገልግሎት በትጋት ለመካፈል ጥረት ማድረጌ ምንም ዋጋ እንደሌለው አሰብኩ” ብላለች። ብዙዎቻችን የእህትን ስሜት መረዳት አይከብደንም። እንግዲያው ከልክ ያለፈ የጥፋተኝነት ስሜት ወጥመድ እንዳይሆንብን እንጠንቀቅ። ደግሞም ይሖዋ በእኛ ተስፋ ሳይቆርጥ እኛ በራሳችን ተስፋ ቆርጠን እሱን ማገልገላችንን ብናቆም ሰይጣን ምን ያህል እንደሚደሰት አስበው!—ከ2 ቆሮንቶስ 2:5-7, 11 ጋር አወዳድር።

14. ይሖዋ ተስፋ እንዳልቆረጠብን የምናውቀው እንዴት ነው?

14 ያም ቢሆን ‘ይሖዋ በእኔ ተስፋ እንዳልቆረጠ እንዴት አውቃለሁ?’ ብለን እናስብ ይሆናል። ይህን ጥያቄ ማንሳታችን በራሱ የይሖዋን ይቅርታ ልናገኝ እንደምንችል ያሳያል። ከበርካታ ዓመታት በፊት መጠበቂያ ግንብ ላይ እንዲህ የሚል ሐሳብ ወጥቶ ነበር፦ “በቀድሞ ሕይወትህ የነበረህ አንድ መጥፎ ልማድ፣ ካሰብከው የበለጠ ሥር ከመስደዱ የተነሳ በተደጋጋሚ እያገረሸ ያስቸግርህ [ይሆናል]። . . . ከሆነ ተስፋ አትቁረጥ። ይቅር የማይባል ኃጢአት እንደፈጸምክ አታስብ። እንዲህ ብለህ እንድታስብ የሚፈልገው ሰይጣን ነው። በጥፋትህ መጸጸትህና ማዘንህ በራሱ ብዙ እንዳልራቅህ የሚጠቁም ነው። በትሕትና እና ከልብ በመነጨ ስሜት የአምላክን እርዳታ መጠየቅህን አታቋርጥ፤ ይቅር እንዲልህ፣ እንዲያነጻህ እና እንዲረዳህ አምላክን ለምነው። ችግር በገጠመው ቁጥር ሮጦ ወደ አባቱ እንደሚሄድ ልጅ ሁን፤ ይሖዋን ስለ ድክመትህ የለመንከው ምንም ያህል ጊዜ ቢሆን፣ በጸጋው የሚያስፈልግህን እርዳታ በደስታ ይሰጥሃል።።”*

15-16. አንዳንዶች ይሖዋ ተስፋ እንዳልቆረጠባቸው ሲገነዘቡ ምን ተሰምቷቸዋል?

15 ብዙ የአምላክ አገልጋዮች ይሖዋ ተስፋ እንዳልቆረጠባቸው መገንዘባቸው አጽናንቷቸዋል። ለምሳሌ ያህል፣ ከተወሰኑ ዓመታት በፊት አንድ ወንድም “መጽሐፍ ቅዱስ የሰዎችን ሕይወት ይለውጣል” በሚለው ዓምድ ሥር በወጣ አንድ ተሞክሮ ልቡ ተነክቶ ነበር። በተሞክሮው ላይ አንዲት እህት፣ በቀድሞ ሕይወቷ ባጋጠሟት ነገሮች የተነሳ ይሖዋ እንደሚወዳት ማመን ከብዷት እንደነበር ተናግራለች። ከተጠመቀች ከዓመታት በኋላም እንኳ ይህ ስሜት አልጠፋም። ሆኖም በቤዛው ላይ ስታሰላስል አመለካከቷ መቀየር ጀመረ።*

16 ታዲያ ይህ ተሞክሮ ወንድምን ያበረታታው እንዴት ነው? እንዲህ ሲል ጽፏል፦ “ወጣት ሳለሁ የብልግና ምስሎችንና ጽሑፎችን የማየት ሱስ ስለነበረብኝ ይህን ልማድ ለማሸነፍ እታገል ነበር። በቅርቡ ይህ ልማድ አገረሸብኝ። ክርስቲያን ሽማግሌዎች እንዲረዱኝ የጠየቅሁ ሲሆን ችግሬን በማሸነፍ ረገድ መሻሻል እያሳየሁ ነው። ሽማግሌዎቹም አምላክ እንደሚወደኝና ምሕረት እንደሚያደርግልኝ አረጋገጡልኝ። ሆኖም አንዳንድ ጊዜ፣ ይሖዋ ሊወደኝ እንደማይችል ስለማስብ የዋጋ ቢስነት ስሜት ያድርብኛል። [የዚህችን እህት] ተሞክሮ ማንበቤ በጣም ረድቶኛል። አምላክ ይቅር ሊለኝ እንደማይችል ማሰብ የልጁ መሥዋዕት የእኔን ኃጢአት ለመሸፈን በቂ አይደለም የማለት ያህል እንደሆነ ተገንዝቤያለሁ። ስለዚህ በዋጋ ቢስነት ስሜት በምዋጥበት ጊዜ ሁሉ ይህን ተሞክሮ እያነበብኩ ማሰላሰል እንድችል ገጹን ቆርጬ በማውጣት በቅርብ አስቀምጬዋለሁ።”

17. ሐዋርያው ጳውሎስ ከልክ ያለፈ የጥፋተኝነት ስሜት ወጥመድ እንዳይሆንበት ምን አድርጓል?

17 እንዲህ ያሉት ተሞክሮዎች ሐዋርያው ጳውሎስን ያስታውሱናል። ጳውሎስ ክርስቲያን ከመሆኑ በፊት ከባድ ኃጢአቶች ሠርቷል። ጳውሎስ የፈጸማቸውን ስህተቶች አልረሳቸውም፤ ነጋ ጠባ ስለ እነሱ ያስብ ነበር ማለት ግን አይደለም። (1 ጢሞ. 1:12-15) ቤዛውን ለእሱ በግሉ እንደተሰጠው ስጦታ አድርጎ ቆጥሮታል። (ገላ. 2:20) በመሆኑም ጳውሎስ ከልክ ያለፈ የጥፋተኝነት ስሜት ወጥመድ እንዲሆንበት አልፈቀደም። ትኩረት ያደረገው፣ ከዚያ በኋላ ለይሖዋ መስጠት በሚችለው ነገር ላይ ነው።






በወደፊቱ ጊዜ ላይ ትኩረት አድርግ!




[image: ቀደም ሲል የታዩት አረጋዊ ወንድም፣ እህት እና ወጣት ወንድም ገመዶቻቸውን ከጣሉ በኋላ ፊታቸው በፈገግታ ተሞልቶ በልበ ሙሉነት ሲራመዱ።]

ለወደፊቱ ተስፋ የምንበቃ ሰዎች ለመሆን የቻልነውን ሁሉ እናድርግ (ከአንቀጽ 18-19⁠ን ተመልከት)*





18. በዚህ ርዕስ ውስጥ ምን ትምህርት አግኝተናል?

18 በዚህ ርዕስ ላይ፣ ልንጠነቀቅባቸው ስለሚገቡ ወጥመዶች ካደረግነው ውይይት ምን ትምህርት አግኝተናል? (1) ጥሩ ትዝታ የይሖዋ ስጦታ ነው፤ ሆኖም ያሳለፍነው ሕይወት ምንም ያህል አስደሳች ቢሆን ወደፊት በአዲሱ ዓለም የምናገኘው ሕይወት እጅግ የላቀ ነው። (2) ሌሎች ይበድሉን ይሆናል፤ ሆኖም በይሖዋ አገልግሎት ወደ ፊት መግፋት የምንችለው ይቅር ለማለት ስንመርጥ ነው። (3) ከልክ ያለፈ የጥፋተኝነት ስሜት ይሖዋን በደስታ እንዳናገለግለው እንቅፋት ይሆንብናል። ስለዚህ እንደ ጳውሎስ፣ ይሖዋ ይቅር እንዳለን ማመን ያስፈልገናል።

19. በአዲሱ ዓለም ውስጥ፣ ስላለፈው ሕይወታችን እያሰብን በጸጸት እንደማንብሰለሰል በምን እናውቃለን?

19 ለዘላለም የመኖር ተስፋ ተዘርግቶልናል። በአምላክ አዲስ ዓለም ውስጥ ደግሞ ያለፈውን ሕይወታችንን እያሰብን በጸጸት አንብሰለሰልም። መጽሐፍ ቅዱስ ስለዚያ ጊዜ ሲናገር “የቀድሞዎቹ ነገሮች አይታሰቡም” ይላል። (ኢሳ. 65:17) እስቲ አስበው፦ ይሖዋን ለበርካታ ዓመታት ያገለገልን አንዳንዶቻችን ዕድሜያችን ገፍቷል፤ በአዲሱ ዓለም ግን እንደገና ወጣት እንሆናለን። (ኢዮብ 33:25) እንግዲያው ስላለፈው ጊዜ ከልክ በላይ ላለማሰብ ቁርጥ ውሳኔ እናድርግ። በወደፊቱ ተስፋ ላይ ትኩረት በማድረግ ለዚያ የምንበቃ ሰዎች ለመሆን የምንችለውን ሁሉ እናድርግ!







የሚከተሉት ነገሮች ወጥመድ እንዳይሆኑብን ምን ይረዳናል?


	  በትዝታ መኖር



	  ቂም



	  ከልክ ያለፈ የጥፋተኝነት ስሜት









መዝሙር 142 ተስፋችንን አጥብቀን እንያዝ

^ አን.5 ስላለፈው ጊዜ ማሰብ ምንም ስህተት የለውም። ሆኖም ስላለፈው ጊዜ እያሰቡ መብሰልሰል አሁን ያለንን አጋጣሚ እንዳንጠቀምበት ወይም የወደፊቱን ተስፋችንን እንድንረሳ ሊያደርገን ይችላል። በዚህ ርዕስ ላይ ስላለፈው ጊዜ ከልክ በላይ እንድናስብ የሚያደርጉ ሦስት ወጥመዶችን እንመለከታለን። ከእነዚህ ወጥመዶች እንድንርቅ የሚረዱንን የመጽሐፍ ቅዱስ መሠረታዊ ሥርዓቶችና ዘመናዊ ምሳሌዎችም እናያለን።


^ አን.8 የሐምሌ 1, 2004 መጠበቂያ ግንብ ከገጽ 23-29⁠ን ተመልከት።


^ አን.14 የየካቲት 15, 1954 መጠበቂያ ግንብ (እንግሊዝኛ) ገጽ 123⁠ን ተመልከት።


^ አን.15 የነሐሴ 1, 2011 መጠበቂያ ግንብ ከገጽ 20-21⁠ን ተመልከት።




^ አን.58 የሥዕሉ መግለጫ፦ በትዝታ መኖር፣ ቂም መያዝና ከልክ ያለፈ የጥፋተኝነት ስሜት ከባድ ሸክም እየጎተቱ ወደ ፊት ለመጓዝ እንደ መሞከር ሊቆጠሩ ይችላሉ፤ እነዚህ ነገሮች ወደ ሕይወት በሚወስደው ጎዳና ላይ ወደ ፊት መጓዝ ከባድ እንዲሆንብን ያደርጋሉ።


^ አን.65 የሥዕሉ መግለጫ፦ እነዚህን ሸክሞች ስናስወግድ እፎይታና ደስታ እናገኛለን፤ እንዲሁም ኃይላችን ይታደሳል። የወደፊቱን ጊዜ አሻግረን መመልከትም እንችላለን።






^ (ምሳሌ 4:25) ዓይኖችህ በቀጥታ ይዩ፤ አዎ፣ ፊት ለፊት በትኩረት ተመልከት።*

ወይም “ብሩህ ዓይኖችህ ፊት ለፊት ይመልከቱ።”


^ (ምሳሌ 4:25) ዓይኖችህ በቀጥታ ይዩ፤ አዎ፣ ፊት ለፊት በትኩረት ተመልከት።*

ወይም “ብሩህ ዓይኖችህ ፊት ለፊት ይመልከቱ።”


^ አን.1 (1 ቆሮ. 15:58) ስለዚህ የተወደዳችሁ ወንድሞቼ፣ ጸንታችሁ ቁሙ፤ አትነቃነቁ፤ እንዲሁም ከጌታ ጋር በተያያዘ በትጋት የምታከናውኑት ሥራ ከንቱ አለመሆኑን አውቃችሁ ምንጊዜም የጌታ ሥራ የበዛላችሁ ሁኑ።



^ አን.1 (ቆላ. 3:13) አንዱ በሌላው ላይ ቅር የተሰኘበት ነገር ቢኖረው እንኳ እርስ በርስ መቻቻላችሁንና በነፃ ይቅር መባባላችሁን ቀጥሉ። ይሖዋ* በነፃ ይቅር እንዳላችሁ ሁሉ እናንተም እንዲሁ አድርጉ።

ከተጨማሪው መረጃ ላይ ሀ5ን ተመልከት።


^ አን.1 (መዝ. 51:10) አምላክ ሆይ፣ ንጹሕ ልብ ፍጠርልኝ፤ በውስጤም ጽኑ የሆነ አዲስ መንፈስ አኑር።



^ አን.2 (ምሳሌ 4:25) ዓይኖችህ በቀጥታ ይዩ፤ አዎ፣ ፊት ለፊት በትኩረት ተመልከት።*

ወይም “ብሩህ ዓይኖችህ ፊት ለፊት ይመልከቱ።”


^ አን.3 (ሉቃስ 9:62) ኢየሱስም “ዕርፍ ጨብጦ በኋላው ያሉትን ነገሮች የሚመለከት ሰው ለአምላክ መንግሥት የሚገባ አይደለም” አለው።



^ አን.4 (ፊልጵ. 3:13) ወንድሞች፣ እኔ እንዳገኘሁት አድርጌ አላስብም፤ ነገር ግን ስለ አንድ ነገር እርግጠኛ ነኝ፦ ከኋላዬ ያሉትን ነገሮች እየረሳሁ ከፊቴ ወዳሉት ነገሮች እንጠራራለሁ፤



^ (መክ. 7:10) “የቀድሞው ዘመን ከአሁኑ ዘመን ለምን ተሻለ?” አትበል፤ እንዲህ ብሎ መጠየቅ ጥበብ አይደለምና።



^ አን.5 (መክ. 7:10) “የቀድሞው ዘመን ከአሁኑ ዘመን ለምን ተሻለ?” አትበል፤ እንዲህ ብሎ መጠየቅ ጥበብ አይደለምና።



^ አን.6 (ዘኁ. 11:5) በግብፅ እያለን በነፃ እንበላው የነበረው ዓሣ እንዲሁም ኪያሩ፣ ሐብሐቡ፣ ባሮ ሽንኩርቱ፣ ቀይ ሽንኩርቱና ነጭ ሽንኩርቱ በዓይናችን ላይ ዞሯል!



^ አን.6 (ዘፀ. 1:13, 14) በመሆኑም ግብፃውያን እስራኤላውያንን ጭካኔ በተሞላበት ሁኔታ በባርነት ይገዟቸው ጀመር። 14 የሸክላ ጭቃ በማስቦካት፣ ጡብ በማሠራትና በእርሻ ላይ ማንኛውንም ዓይነት የባርነት ሥራ እንዲሠሩ በማድረግ ሕይወታቸውን መራራ አደረጉባቸው። አዎ፣ ማንኛውንም ዓይነት የባርነት ሥራ በማሠራት በጭካኔ ያንገላቷቸው ነበር።



^ አን.6 (ዘፀ. 3:6-9) እሱም በመቀጠል “እኔ የአባትህ አምላክ፣ የአብርሃም አምላክ፣ የይስሐቅ አምላክና የያዕቆብ አምላክ ነኝ” አለው። በዚህ ጊዜ ሙሴ እውነተኛውን አምላክ ለማየት ስለፈራ ፊቱን ከለለ። 7 ከዚያም ይሖዋ እንዲህ አለው፦ “በግብፅ የሚኖረውን የሕዝቤን መከራ በእርግጥ አይቻለሁ፤ አስገድደው በሚያሠሯቸው ሰዎች የተነሳ የሚያሰሙትን ጩኸት ሰምቻለሁ፤ እየደረሰባቸው ያለውንም ሥቃይ በሚገባ አውቃለሁ። 8 እኔም ከግብፃውያን እጅ ልታደጋቸው እንዲሁም ከዚያ ምድር አውጥቼ ወደ ከነአናውያን፣ ወደ ሂታውያን፣ ወደ አሞራውያን፣ ወደ ፈሪዛውያን፣ ወደ ሂዋውያንና ወደ ኢያቡሳውያን ግዛት ይኸውም ወተትና ማር ወደምታፈሰው መልካምና ሰፊ ምድር ላስገባቸው እወርዳለሁ። 9 እነሆ የእስራኤል ሕዝብ የሚያሰማው ጩኸት ወደ እኔ ደርሷል፤ ግብፃውያኑ እነሱን በመጨቆን እያደረሱባቸው ያለውን በደል ተመልክቻለሁ።



^ አን.6 (ዘኁ. 11:10) ሙሴም ሕዝቡ ይኸውም እያንዳንዱ ሰው በድንኳኑ ደጃፍ ላይ ሆኖ ከቤተሰቡ ጋር ሲያለቅስ ሰማ። ይሖዋም እጅግ ተቆጣ፤ ሙሴም በጣም አዘነ።



^ (ዘሌ. 19:18) “‘የሕዝብህን ልጆች አትበቀል፤ በእነሱም ላይ ቂም አትያዝ፤ ባልንጀራህን እንደ ራስህ ውደድ። እኔ ይሖዋ ነኝ።



^ አን.9 (ዘሌ. 19:18) “‘የሕዝብህን ልጆች አትበቀል፤ በእነሱም ላይ ቂም አትያዝ፤ ባልንጀራህን እንደ ራስህ ውደድ። እኔ ይሖዋ ነኝ።



^ አን.10 (ዕብ. 4:13) ደግሞም ከአምላክ እይታ የተሰወረ አንድም ፍጥረት የለም፤ ይልቁንም ተጠያቂዎች በሆንበት በእሱ ዓይኖች ፊት ሁሉም ነገር የተራቆተና ገሃድ የወጣ ነው።



^ አን.10 (ኢሳ. 63:9) በጭንቃቸው ሁሉ እሱ ተጨነቀ። የግል መልእክተኛውም* አዳናቸው። እሱ በፍቅሩና በርኅራኄው ተቤዣቸው፤ በቀድሞውም ዘመን ሁሉ አነሳቸው እንዲሁም ተሸከማቸው።

ወይም “በፊቱ ያለው መልአክም።”


^ አን.10 (ራእይ 21:3, 4) በዚህ ጊዜ ከዙፋኑ አንድ ታላቅ ድምፅ እንዲህ ሲል ሰማሁ፦ “እነሆ፣ የአምላክ ድንኳን ከሰዎች ጋር ነው፤ እሱም ከእነሱ ጋር ይኖራል፤ እነሱም ሕዝቡ ይሆናሉ። አምላክ ራሱም ከእነሱ ጋር ይሆናል። 4 እሱም እንባን ሁሉ ከዓይናቸው ያብሳል፤* ከእንግዲህ ወዲህ ሞት አይኖርም፤ ሐዘንም ሆነ ጩኸት እንዲሁም ሥቃይ ከእንግዲህ ወዲህ አይኖርም። ቀድሞ የነበሩት ነገሮች አልፈዋል።”

ወይም “ከዓይናቸው ይጠርጋል።”


^ አን.11 (ማቴ. 6:14) “የበደሏችሁን ሰዎች ይቅር ካላችሁ በሰማይ ያለው አባታችሁ ይቅር ይላችኋል፤



^ (1 ዮሐ. 3:19, 20) ከእውነት ወገን መሆናችንን በዚህ እናውቃለን፤ ልባችንም በፊቱ እንዲረጋጋ* እናደርጋለን፤ 20 ይህን የምናደርገው ልባችን እኛን በሚኮንንበት ነገር ሁሉ ነው፤ ምክንያቱም አምላክ ከልባችን ይልቅ ታላቅ ነው፤ ደግሞም ሁሉንም ነገር ያውቃል።

ወይም “ሙሉ እምነት እንዲያድርበት።”


^ አን.12 (1 ዮሐ. 3:19, 20) ከእውነት ወገን መሆናችንን በዚህ እናውቃለን፤ ልባችንም በፊቱ እንዲረጋጋ* እናደርጋለን፤ 20 ይህን የምናደርገው ልባችን እኛን በሚኮንንበት ነገር ሁሉ ነው፤ ምክንያቱም አምላክ ከልባችን ይልቅ ታላቅ ነው፤ ደግሞም ሁሉንም ነገር ያውቃል።

ወይም “ሙሉ እምነት እንዲያድርበት።”


^ አን.12 (ሮም 3:23) ምክንያቱም ሁሉም ኃጢአት ሠርተዋል፤ የአምላክንም ክብር ማንጸባረቅ ተስኗቸዋል፤



^ አን.12 (ያዕ. 3:2) ሁላችንም ብዙ ጊዜ እንሰናከላለንና።* በቃል የማይሰናከል ማንም ቢኖር ይህ ሰው መላ ሰውነቱንም መቆጣጠር* የሚችል ፍጹም ሰው ነው።

ወይም “እንሳሳታለንና።”
ወይም “ለመላ ሰውነቱ ልጓም ማስገባት።”


^ አን.12 (ሮም 7:21-23) እንግዲያው ይህ ሕግ በራሴ ላይ ሲሠራ አያለሁ፦ ትክክል የሆነውን ነገር ማድረግ ስፈልግ ከእኔ ጋር ያለው ግን መጥፎ ነገር ነው። 22 በውስጤ በአምላክ ሕግ እጅግ ደስ ይለኛል፤ 23 በሰውነቴ* ውስጥ ግን ከአእምሮዬ ሕግ ጋር የሚዋጋውንና በሰውነቴ* ውስጥ ላለው የኃጢአት ሕግ ምርኮኛ አድርጎ የሚሰጠኝን ሌላ ሕግ አያለሁ።

ቃል በቃል “በአካል ክፍሎቼ።”
ቃል በቃል “በአካል ክፍሎቼ።”


^ አን.12 (ዕብ. 12:12, 13) ስለዚህ የዛሉትን እጆችና የተብረከረኩትን ጉልበቶች አበርቱ፤ 13 የተጎዳው የአካል ክፍል እንዲፈወስ እንጂ እንዳይናጋ እግራችሁ ዘወትር ቀና በሆነ መንገድ እንዲጓዝ አድርጉ።



^ አን.13 (መዝ. 31:10) ሕይወቴ በሐዘን፣ ዕድሜዬም በመቃተት አልቋል። ከፈጸምኩት ኃጢአት የተነሳ ጉልበቴ ተሟጠጠ፤ አጥንቶቼ ደከሙ።



^ አን.13 (መዝ. 38:3, 4) ከቁጣህ የተነሳ መላ ሰውነቴ ታመመ።* ከኃጢአቴም የተነሳ አጥንቶቼ ሰላም የላቸውም።   4 የፈጸምኳቸው ስህተቶች በራሴ ላይ ያንዣብባሉና፤ እንደ ከባድ ሸክም በጣም ከብደውኛል።

ቃል በቃል “በሥጋዬ ላይ ጤነኛ ቦታ የለም።”


^ አን.13 (2 ቆሮ. 2:5-7) ለሐዘን የሚዳርግ ነገር ያደረገ ማንም ቢኖር ያሳዘነው እኔን ሳይሆን በተወሰነ ደረጃም ቢሆን ሁላችሁንም ነው፤ እንዲህ ያልኩት ግን ነገሩን ለማክበድ ብዬ አይደለም። 6 እንዲህ ዓይነቱ ሰው ከእናንተ አብዛኞቻችሁ የሰጣችሁት ተግሣጽ ይበቃዋል፤ 7 አሁን ይህ ሰው ከልክ በላይ በሐዘን እንዳይዋጥ በደግነት ይቅር ልትሉትና ልታጽናኑት ይገባል።



^ አን.13 (2 ቆሮ. 2:11) ይህም ሰይጣን መግቢያ ቀዳዳ እንዳያገኝ* ነው፤ እሱ የሚሸርበውን ተንኮል* እናውቃለንና።

ወይም “በሰይጣን እንዳንታለል።”
ወይም “የእሱን ሐሳብ፤ የእሱን ዕቅድ።”


^ አን.17 (1 ጢሞ. 1:12-15) ለአገልግሎቱ በመሾም ታማኝ አድርጎ ስለቆጠረኝ ኃይል የሰጠኝን ጌታችን ክርስቶስ ኢየሱስን አመሰግናለሁ፤ 13 ምንም እንኳ ቀደም ሲል አምላክን የምሳደብ፣ አሳዳጅና እብሪተኛ የነበርኩ ብሆንም ይህን አድርጎልኛል። ደግሞም ባለማወቅና ባለማመን ስላደረግኩት፣ ምሕረት ተደርጎልኛል። 14 የጌታችን ጸጋም ከእምነት እንዲሁም የክርስቶስ ኢየሱስ ተከታይ በመሆኔ ምክንያት ካገኘሁት ፍቅር ጋር እጅግ ተትረፍርፎልኛል። 15 ‘ክርስቶስ ኢየሱስ ኃጢአተኞችን ለማዳን ወደ ዓለም መጣ’ የሚለው ቃል እምነት የሚጣልበትና ሙሉ ተቀባይነት ሊያገኝ የሚገባው ነው። ከኃጢአተኞች ደግሞ እኔ ዋነኛ ነኝ።



^ አን.17 (ገላ. 2:20) እኔ አሁን ከክርስቶስ ጋር በእንጨት ላይ ተቸንክሬአለሁ። ከዚህ በኋላ የምኖረው እኔ ሳልሆን ከእኔ ጋር አንድ ሆኖ የሚኖረው ክርስቶስ ነው። አሁን በሥጋ የምኖረውን ሕይወት የምኖረው በወደደኝና ለእኔ ሲል ራሱን አሳልፎ በሰጠው በአምላክ ልጅ ላይ ባለኝ እምነት ነው።



^ አን.19 (ኢሳ. 65:17) እነሆ፣ አዲስ ሰማያትና አዲስ ምድር እየፈጠርኩ ነውና፤ የቀድሞዎቹ ነገሮች አይታሰቡም፤* ወደ ልብም አይገቡም።

ወይም “አይታወሱም።”


^ አን.19 (ኢዮብ 33:25) በወጣትነቱ ጊዜ ከነበረው የበለጠ ሥጋው ይለምልም፤* ብርቱ ወደነበረበት የወጣትነት ዘመኑም ይመለስ።’

ወይም “ጤናማ ይሁን።”








[image: ማርክ ኸርማን ተሽከርካሪ ወንበር ላይ ተቀምጦ።]




የሕይወት ታሪክ

“ይሖዋ አልረሳኝም”

ማርክ ኸርማን እንደተናገረው


የምኖረው በደቡብ አሜሪካ፣ ጋያና ውስጥ በሚገኝ ኦሪያላ የተባለ መንደር ውስጥ ነው፤ የመንደሩ ነዋሪዎች 2,000 ገደማ ቢሆኑ ነው። መንደሩ የሚገኘው በጣም ገለልተኛ በሆነ አካባቢ ስለሆነ ወደዚያ መሄድ የሚቻለው በትንሽ አውሮፕላን ወይም በጀልባ ብቻ ነው።






የተወለድኩት በ1983 ነው። ትንሽ እያለሁ ጤናማ ልጅ ነበርኩ፤ አሥር ዓመት ሲሆነኝ ግን መላ ሰውነቴን በጣም ያመኝ ጀመር። ከሁለት ዓመት ገደማ በኋላ አንድ ቀን ጠዋት ስነቃ መንቀሳቀስ አቃተኝ። እግሬን ለማንቀሳቀስ ብታገልም አልቻልኩም። ከዚያ ቀን ወዲህ ሽባ ሆንኩ። የያዘኝ ሕመም ሰውነቴ ማደግ እንዲያቆምም አድርጎ ነበር። ስለዚህ አሁንም እንኳ ሰውነቴ ሲታይ የትንሽ ልጅ ይመስላል።

በሕመሜ የተነሳ ቤት መዋል ከጀመርኩ ከጥቂት ወራት በኋላ ሁለት የይሖዋ ምሥክሮች ቤታችን መጡ። እንግዶች ሲመጡ ብዙ ጊዜ እደበቅ ነበር፤ የዚያን ቀን ግን የመጡትን ሴቶች አነጋገርኳቸው። በገነት ስለሚኖረው ሕይወት ሲነግሩኝ፣ የአምስት ዓመት ልጅ እያለሁ የሰማሁት ነገር ትዝ አለኝ። በዚያ ወቅት ጄትሮ የሚባል በሱሪናም የሚኖር አንድ ሚስዮናዊ በየወሩ ወደ መንደራችን መጥቶ አባቴን መጽሐፍ ቅዱስ ያስጠናው ነበር። ጄትሮ በደግነት ይይዘኝ ስለነበር በጣም እወደው ነበር። በተጨማሪም አያቶቼ የይሖዋ ምሥክሮች በመንደራችን በሚያካሂዷቸው ስብሰባዎች ላይ ሲገኙ አንዳንድ ጊዜ ይዘውኝ ይሄዱ ነበር። በመሆኑም ያን ዕለት መጥተው ካነጋገሩኝ የይሖዋ ምሥክሮች አንዷ የሆነችው ፍሎረንስ፣ መጽሐፍ ቅዱስን መማር እፈልግ እንደሆነ ስትጠይቀኝ ተስማማሁ።

ፍሎረንስ ከባለቤቷ ከጀስተስ ጋር ተመልሳ መጣች። ከዚያም መጽሐፍ ቅዱስን ያስጠኑኝ ጀመር። ማንበብ እንደማልችል ሲያውቁ ፊደል አስቆጠሩኝ፤ ከተወሰነ ጊዜ በኋላ ማንበብ ቻልኩ። አንድ ቀን እነዚህ ባልና ሚስት በሱሪናም እንዲያገለግሉ መመደባቸውን ነገሩኝ። የሚያሳዝነው፣ ኦሪያላ ውስጥ የመጽሐፍ ቅዱስ ጥናቴን ሊያስቀጥለኝ የሚችል ሰው አልነበረም። ደስ የሚለው ግን ይሖዋ አልረሳኝም።

ብዙም ሳይቆይ፣ ፍሎይድ የተባለ አቅኚ ወደ ኦሪያላ መጣ። ፍሎይድ ከቤት ወደ ቤት ሲያገለግል አገኘኝ። መጽሐፍ ቅዱስን እንዳጠና ሲጋብዘኝ ሳቅ አልኩ። ፍሎይድ “ምንድን ነው ያሳቀህ?” ብሎ ጠየቀኝ። አምላክ ከእኛ የሚፈልገው ምንድን ነው? የተባለውን ብሮሹር አጥንቼ እንደጨረስኩና ወደ ዘላለም ሕይወት የሚመራ እውቀት* የተባለውን መጽሐፍ ማጥናት ጀምሬ እንደነበር ነገርኩት። ጥናቴ ለምን እንደተቋረጠም ገለጽኩለት። ከፍሎይድ ጋር እውቀት መጽሐፍን አጥንተን ጨረስን፤ በኋላ ላይ ግን እሱም ሌላ ቦታ እንዲያገለግል ተመደበ። በመሆኑም የመጽሐፍ ቅዱስ ጥናቴ እንደገና ተቋረጠ።

ሆኖም በ2004 ግራንቪል እና ጆሹዋ የተባሉ ሁለት ልዩ አቅኚዎች በኦሪያላ እንዲያገለግሉ ተመደቡ። እነሱም ከቤት ወደ ቤት ሲያገለግሉ አገኙኝ። መጽሐፍ ቅዱስን ማጥናት እፈልግ እንደሆነ ሲጠይቁኝ ፈገግ አልኩ። እውቀት መጽሐፍን ከመጀመሪያው አንስቶ እንዲያስጠኑኝ ጠየቅኋቸው። የሚያስተምሩኝ ነገር የበፊቶቹ አስጠኚዎቼ ካስተማሩኝ ነገር ጋር ተመሳሳይ መሆኑን ማረጋገጥ ፈልጌ ነበር። ግራንቪል በመንደራችን ውስጥ ስብሰባ እንደሚያደርጉ ነገረኝ። ከቤት ከወጣሁ አሥር ዓመት ገደማ ቢሆነኝም ስብሰባው ላይ መገኘት ፈለግሁ። ስለዚህ ግራንቪል ቤቴ መጣና ተሽከርካሪ ወንበር ላይ አስቀመጠኝ፤ ከዚያም እየገፋ ወደ ስብሰባ አዳራሹ ወሰደኝ።

ከተወሰነ ጊዜ በኋላ ግራንቪል በቲኦክራሲያዊ የአገልግሎት ትምህርት ቤት ላይ ክፍል እንዳቀርብ አበረታታኝ። እንዲህ አለኝ፦ “የአካል ጉዳተኛ ብትሆንም መናገር ትችላለህ። አንድ ቀን የሕዝብ ንግግር ታቀርባለህ። ይህ እንደሚሆን አትጠራጠር።” ማበረታቻው አደፋፈረኝ።



[image: ማርክ ኸርማን በጽሑፍ ጋሪ አጠገብ ተሽከርካሪ ወንበር ላይ ተቀምጦ፤ ለአንድ ሰው እየሰበከ ነው።]



ከግራንቪል ጋር ሆኜ አገልግሎት መውጣት ጀመርኩ። ይሁንና በመንደራችን የነበሩት ብዙዎቹ መንገዶች ወጣ ገባ ስለነበሩ ለተሽከርካሪ ወንበር አይመቹም። ስለዚህ ግራንቪልን የዕቃ ጋሪ ላይ አስቀምጦ እየገፋ እንዲወስደኝ ጠየቅሁት። ይህ ዘዴ ተስማምቶን ነበር። ሚያዝያ 2005 ተጠመቅሁ። ከዚያ ብዙም ሳይቆይ፣ ወንድሞች ስብሰባ አዳራሹ ውስጥ በጽሑፍ ክፍልና በድምፅ ክፍል እንድሠራ አሠለጠኑኝ።

የሚያሳዝነው በ2007 አባቴ ጀልባ ላይ ሳለ በገጠመው አደጋ ሕይወቱ አለፈ። ቤተሰባችን በከፍተኛ ሐዘን ተውጦ ነበር። ግራንቪል አብሮን የጸለየ ከመሆኑም ሌላ ከመጽሐፍ ቅዱስ የሚያጽናኑ ሐሳቦችን አካፈለን። ከሁለት ዓመት በኋላ ደግሞ ሌላ ሐዘን ገጠመን፤ ግራንቪልም ጀልባ ላይ ሳለ በገጠመው አደጋ ሕይወቱን አጣ።

በሐዘን የተደቆሰው ትንሹ ጉባኤያችን የነበረውን አንድ ሽማግሌ አጣ፤ ጉባኤው የቀረው አንድ አገልጋይ ብቻ ነበር። ግራንቪል የምወደው ጓደኛዬ ስለነበር የእሱ ሞት በጣም ጎዳኝ። በመንፈሳዊም ሆነ በሌሎች መንገዶች ብዙ ይረዳኝ ነበር። እሱ ከሞተ በኋላ ባደረግነው ስብሰባ ላይ መጠበቂያ ግንብ እንዳነብ ተመድቤ ነበር። የመጀመሪያዎቹን ሁለት አንቀጾች እንደምንም ብዬ አነበብኩ፤ ከዚያ በኋላ ግን ማልቀስ ጀመርኩ፤ እንባዬን መቆጣጠር አልቻልኩም። ከመድረክ ከመውረድ ሌላ አማራጭ አልነበረኝም።

ወንድሞች ከሌላ ጉባኤ ወደ ኦሪያላ መጥተው ሲረዱን ቀስ በቀስ ተጽናናሁ። በተጨማሪም ቅርንጫፍ ቢሮው ኮጆ የተባለ ልዩ አቅኚ መደበልን። እናቴና ታናሽ ወንድሜ መጽሐፍ ቅዱስን ማጥናት ሲጀምሩና በኋላም ሲጠመቁ በጣም ተደሰትኩ። ከዚያም መጋቢት 2015 የጉባኤ አገልጋይ ሆኜ ተሾምኩ። ከተወሰነ ጊዜ በኋላ የመጀመሪያ የሕዝብ ንግግሬን አቀረብኩ። ያን ዕለት ግራንቪል ከዓመታት በፊት “አንድ ቀን የሕዝብ ንግግር ታቀርባለህ። ይህ እንደሚሆን አትጠራጠር” ያለኝን አስታወስኩና ሳቅ አልኩ፤ ዓይኔም እንባ አቀረረ።

በJW ብሮድካስቲንግ ላይ በሚተላለፉት ፕሮግራሞች አማካኝነት፣ እንደ እኔ ዓይነት ሁኔታ ያላቸውን የእምነት ባልንጀሮቼን የማየት አጋጣሚ አግኝቻለሁ። እነዚህ ክርስቲያኖች የአካል ጉዳተኛ ቢሆኑም ደስተኛና ውጤታማ ናቸው። እኔም ብሆን ማድረግ የምችላቸው ነገሮች አሉ። አቅሜ በፈቀደው መጠን ይሖዋን ለማገልገል ያለኝ ፍላጎት የዘወትር አቅኚ እንድሆን አነሳሳኝ። መስከረም 2019 ደግሞ ያልጠበቅሁት ዜና ሰማሁ! በዚያ ወር፣ 40 አስፋፊዎችን ባቀፈው ጉባኤያችን ውስጥ ሽማግሌ ሆኜ እንዳገለግል መሾሜን አወቅሁ።

መጽሐፍ ቅዱስን ላስጠኑኝና አገልግሎቴን ሳከናውን ላገዙኝ ውድ ወንድሞችና እህቶች አመስጋኝ ነኝ። ከሁሉ በላይ ግን ይሖዋን ስላልረሳኝ በጣም አመሰግነዋለሁ!







^ አን.8 በይሖዋ ምሥክሮች የተዘጋጀ፤ አሁን መታተም አቁሟል።








JW ላይብረሪ እና JW.ORG ላይ የወጡ ርዕሶች





ተሞክሮዎች

ከእስረኞች ተምሯል

አንድ ሰው ኤርትራ ውስጥ ታስሮ በነበረበት ወቅት፣ የይሖዋ ምሥክሮች የሚያስተምሩትን ትምህርት እንደሚተገብሩት በዓይኑ አይቷል።

JW Library ላይ የሕትመት ውጤቶች > ተከታታይ ርዕሶች > ተሞክሮዎች በሚለው ሥር ይገኛል።

jw.org ላይ ስለ እኛ > ተሞክሮዎች > ፈተና ሲያጋጥም ታማኝ መሆን በሚለው ሥር ይገኛል።

የወጣቶች ጥያቄ

ኃይሌ እንዳይሟጠጥና እንዳልዝል ምን ሊረዳኝ ይችላል?

አንድን ሰው ኃይሉ እንዲሟጠጥና እንዲዝል የሚያደርገው ምን ሊሆን ይችላል? ይህ ሁኔታ አንተንስ ያሰጋሃል? ከሆነ ምን ልታደርግ ትችላለህ? መልሱን እንድታነብ እንጋብዝሃለን።

JW Library ላይ የሕትመት ውጤቶች > ተከታታይ ርዕሶች > የወጣቶች ጥያቄ በሚለው ሥር ይገኛል።

jw.org ላይ የመጽሐፍ ቅዱስ ትምህርቶች > ወጣቶች > የወጣቶች ጥያቄ በሚለው ሥር ይገኛል።

^ ***sjj መዝ. 89 ስማ፣ ታዘዝ፤ ትባረካለህ***
መዝሙር 89
ስማ፣ ታዘዝ፤ ትባረካለህ
(ሉቃስ 11:28)
1. ክርስቶስን ሰምተን ስንታዘዘው፣
ትምህርቶቹ ብርሃን ይሆኑናል።
መስማትና ማወቅ ያስደስተናል፤
መታዘዝ ግን በረከት ያስገኛል።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
2. በዓለት ላይ የተመሠረተ ቤት፣
ለሰው ከለላ ’ንደሚሆንለት፣
የኢየሱስን ትምህርቶች መከተል፣
ሕይወታችንን ይጠብቀዋል።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
3. በጅረቶች ዳር የተተከለ ዛፍ፣
በየወቅቱ ፍሬ እንደሚሰጥ፣
እንደ ልጆቹ አምላክን ብንሰማው፣
ይሰጠናል የዘላለም ሕይወት።
(አዝማች)
አምላክ ፈቃዱን ሲገልጽ፣
ስማ፣ ታዘዝ፤ ተባረክ።
ወዳምላክ እረፍት መግባት ከፈለግክ፣
ስማ፣ ታዘዝ፤ ተባረክ።
(በተጨማሪም ዘዳ. 28:2⁠ን፣ መዝ. 1:3⁠ን፣ ምሳሌ 10:22⁠ን፣ ማቴ. 7:24-27⁠ን እና ሉቃስ 6:47-49⁠ን ተመልከት።)



^ ***ijwbt የመጽሐፍ ቅዱስ ንባብ ፕሮግራም***
የመጽሐፍ ቅዱስ ንባብ ፕሮግራም
መጽሐፍ ቅዱስ ለሕይወታችን የሚጠቅም ከሁሉ የላቀ ጥበብ ያዘለ መመሪያ ይዟል። መጽሐፍ ቅዱስን በየዕለቱ የምታነብ፣ ባነበብከው ላይ ዘወትር የምታሰላስል እንዲሁም የተማርከውን በሥራ ላይ የምታውል ከሆነ “መንገድህ ይቃናልሃል።” (ኢያሱ 1:8፤ መዝሙር 1:1-3) በተጨማሪም አምላክንና ልጁን ኢየሱስን ማወቅ ትችላለህ፤ እንዲህ ያለው እውቀት ደግሞ መዳን ያስገኝልሃል።—ዮሐንስ 17:3
ይሁንና መጽሐፍ ቅዱስን በምን ዓይነት ቅደም ተከተል ማንበብ ትችላለህ? የተለያዩ አማራጮች አሉህ። ይህ የመጽሐፍ ቅዱስ ንባብ ፕሮግራም የመጽሐፍ ቅዱስ መጻሕፍቱን አሁን ባሉበት ቅደም ተከተል አሊያም በተለያዩ ርዕሶች ከፋፍለህ ለማንበብ ይረዳሃል። ለምሳሌ፣ አምላክ ከጥንት እስራኤላውያን ጋር ስለነበረው ግንኙነት የሚገልጸውን ታሪክ ለማወቅ የተወሰኑ ክፍሎችን መርጠህ ማንበብ ትችላለህ። ወይም ደግሞ በመጀመሪያው መቶ ዘመን ስለነበረው የክርስቲያን ጉባኤ አጀማመርና እድገት የሚተርኩ ዘገባዎችን ለማግኘት ሌሎች የመጽሐፍ ቅዱስ ክፍሎችን ማንበብ ትችላለህ። በፕሮግራሙ መሠረት የተወሰኑ ምዕራፎችን በየዕለቱ ካነበብክ ሙሉውን መጽሐፍ ቅዱስ በአንድ ዓመት ውስጥ አንብበህ መጨረስ ትችላለህ።
ለየዕለቱም ይሁን ለአንድ ዓመት የሚሆን አሊያም ለጀማሪዎች የሚሆን የመጽሐፍ ቅዱስ ንባብ ፕሮግራም የምትፈልግ ከሆነ ይህ ፕሮግራም ይጠቅምሃል። ይህን የሚታተም የመጽሐፍ ቅዱስ ንባብ ፕሮግራም ካወረድክ በኋላ ዛሬ ነገ ሳትል ማንበብ ጀምር።
አውርድ
​​​​​​​



^ ***nwt ገጽ 36 ጥያቄ 20፦ ከመጽሐፍ ቅዱስ ንባብህ የተሻለ ጥቅም ማግኘት የምትችለው እንዴት ነው?***
ጥያቄ 20
ከመጽሐፍ ቅዱስ ንባብህ የተሻለ ጥቅም ማግኘት የምትችለው እንዴት ነው?
መጽሐፍ ቅዱስህን በምታነብበት ጊዜ ለሚከተሉት ጥያቄዎች መልስ ለማግኘት ሞክር፦
ይህ ዘገባ ስለ ይሖዋ ምን ያስተምረኛል?
ዘገባው ከመጽሐፍ ቅዱስ መልእክት ጋር ምን ተዛማጅነት አለው?
ምክሩን በሕይወቴ ተግባራዊ ማድረግ የምችለው እንዴት ነው?
ይህን ጥቅስ ሌሎችን ለመርዳት ልጠቀምበት የምችለው እንዴት ነው?
“ቃልህ ለእግሬ መብራት፣ ለመንገዴም ብርሃን ነው።”
መዝሙር 119:105  [ገጽ 820]
​



^ ***nwt ገጽ 1645 የመጽሐፍ ቅዱስ ቃላት መፍቻ***
የሥርዓቱ መደምደሚያ። በሰይጣን ቁጥጥር ሥር ያለው ሥርዓት ወደ ፍጻሜው የሚያመራበትን ጊዜ ያመለክታል። ይህ ጊዜ ክርስቶስ ከሚገኝበት ዘመን ጋር ተመሳሳይ ነው። መላእክት ኢየሱስ በሚሰጣቸው መመሪያ መሠረት “ክፉዎችን ከጻድቃን ይለያሉ።” (ማቴ 13:40-42, 49) የኢየሱስ ደቀ መዛሙርት የሥርዓቱ “መደምደሚያ” መቼ እንደሚሆን ለማወቅ ጓጉተው ነበር። (ማቴ 24:3) ኢየሱስ ወደ ሰማይ ከመመለሱ በፊት ለተከታዮቹ እስከዚያ ዘመን ድረስ ከእነሱ ጋር እንደሚሆን ቃል ገብቶላቸዋል።–ማቴ 28:20



^ ***sjj መዝ. 79 ጸንተው እንዲቆሙ አስተምሯቸው***
መዝሙር 79
ጸንተው እንዲቆሙ አስተምሯቸው
(ማቴዎስ 28:19, 20)
1. ደስ ይላል፣ ማስተማር ቅኖችን
ማየት እድገታቸውን፤
እውነትም ሲሆን የራሳቸው፣
ይሖዋ ሲመራቸው።
(አዝማች)
ይሖዋ ሆይ፣ ስማን ’ባክህ
በ’የሱስ ስም ስንለምንህ፤
ጥበቃህ አይለያቸው።
ምኞታችን በርትተው ማየት ነው፣ ጸንተው።
2. ስንጸልይ ነበር በየ’ለቱ፤
ፈተናን እንዲወጡ።
አስተማርን፣ ረዳን ጊዜ ሰጥተን፤
እነሱም በረቱልን።
(አዝማች)
ይሖዋ ሆይ፣ ስማን ’ባክህ
በ’የሱስ ስም ስንለምንህ፤
ጥበቃህ አይለያቸው።
ምኞታችን በርትተው ማየት ነው፣ ጸንተው።
3. ባምላክ ላይ ይሁን ትምክ’ታቸው፤
ድፍረት እንዲኖራቸው።
ታዛዦች ከሆኑ፣ ከጸኑ፤
ለሕይወት ይበቃሉ።
(አዝማች)
ይሖዋ ሆይ፣ ስማን ’ባክህ
በ’የሱስ ስም ስንለምንህ፤
ጥበቃህ አይለያቸው።
ምኞታችን በርትተው ማየት ነው፣ ጸንተው።
(በተጨማሪም ሉቃስ 6:48⁠ን፣ ሥራ 5:42⁠ን እና ፊልጵ. 4:1⁠ን ተመልከት።)



^ ***w04 7/1 ገጽ 14-19 ‘ያዘዝኋችሁን ሁሉ እንዲጠብቁ አስተምሯቸው’***
‘ያዘዝኋችሁን ሁሉ እንዲጠብቁ አስተምሯቸው’
“ስለዚህ ሂዱና . . . ደቀ መዛሙርት አድርጓቸው፤ ያዘዝኋችሁንም ሁሉ እንዲጠብቁ አስተምሯቸው።”—ማቴዎስ 28:19, 20
ሰውየው ከኢትዮጵያ ተነስቶ ወደ ኢየሩሳሌም ለመምጣት ረጅም መንገድ ተጉዟል። እዚያም ለሚወድደው አምላክ ለይሖዋ አምልኮ አቀረበ። ይህ ሰው በመንፈስ አነሳሽነት ለተጻፈው ለአምላክ ቃልም ፍቅር እንዳለው ከሁኔታው ማየት ይቻላል። በሰረገላው ወደ አገሩ በሚመለስበት ጊዜ የነቢዩ ኢሳይያስን መጽሐፍ እያነበበ ነበር፤ በዚህ ወቅት የክርስቶስ ደቀ መዝሙር የሆነው ፊልጶስ ተገናኘው። ፊልጶስ ኢትዮጵያዊውን “ለመሆኑ፣ የምታነበውን ታስተውለዋለህን?” የሚል ጥያቄ አቀረበለት። ሰውየውም “የሚያስረዳኝ ሰው [“የሚመራኝ፣” የ1954 ትርጉም] ሳይኖር እንዴት አድርጌ አስተውላለሁ” ሲል መለሰለት። ከዚህ በኋላ ፊልጶስ ይህን ልበ ቅን የቅዱሳን መጻሕፍት ተማሪ የክርስቶስ ደቀ መዝሙር እንዲሆን ረዳው።—የሐዋርያት ሥራ 8:26-39
2 ኢትዮጵያዊው ‘የሚመራኝ ሳይኖር እንዴት አድርጌ አስተውላለሁ’ በማለት የሰጠው መልስ ትልቅ ትርጉም ያዘለ ነው። አዎን፣ የሚመራው ሰው ማለትም መንገዱን የሚያሳየው ሰው ማግኘት ፈልጓል። ይህ አባባል በራሱ ኢየሱስ ደቀ መዛሙርት አድርጉ ሲል በሰጠው ተልእኮ ውስጥ የተካተተ አንድ መመሪያ ምን ያህል አስፈላጊ እንደሆነ ያሳያል። መመሪያው ምንድን ነው? መልሱን ለማግኘት ማቴዎስ ምዕራፍ 28 ላይ የሚገኙትን ኢየሱስ የተናገራቸውን ቃላት መመርመራችንን እንቀጥል። ከዚህ በፊት በነበረው ርዕስ ላይ ለምን? እና የት? የሚሉት ጥያቄዎች ተብራርተዋል። አሁን ደግሞ ክርስቶስ ደቀ መዛሙርት አድርጉ ሲል ከሰጠው ትእዛዝ ጋር በተያያዘ የሚነሱ ምን? እና መቼ? የሚሉትን ሁለት ተጨማሪ ጥያቄዎች እንመረምራለን።
“ያዘዝኋችሁንም ሁሉ እንዲጠብቁ አስተምሯቸው”
3 ሌሎች የክርስቶስ ደቀ መዛሙርት እንዲሆኑ ማስተማር ያለብን ነገር ምንድን ነው? ኢየሱስ ተከታዮቹን እንዲህ ሲል አዟቸዋል፦ “ስለዚህ ሂዱና ሕዝቦችን ሁሉ በአብ፣ በወልድና በመንፈስ ቅዱስ ስም እያጠመቃችኋቸው ደቀ መዛሙርት አድርጓቸው፤ ያዘዝኋችሁንም ሁሉ እንዲጠብቁ አስተምሯቸው።” (ማቴዎስ 28:19, 20) በመሆኑም ክርስቶስ ያዘዘንን ነገሮች ማስተማር አለብን። ይሁንና የኢየሱስን ትእዛዛት የተማረ አንድ ግለሰብ ደቀ መዝሙር ከመሆንም አልፎ እስከ መጨረሻው እንዲጸና ለመርዳት ምን ማድረግ ይቻላል? ኢየሱስ ትእዛዙን ከተናገረበት መንገድ አንድ ቁልፍ ነጥብ እናገኛለን። ‘ያዘዝኋችሁን ሁሉ አስተምሯቸው’ ብቻ እንዳላለ ልብ በል። ከዚህ ይልቅ ‘ያዘዝኋችሁን ሁሉ እንዲጠብቁ አስተምሯቸው’ ሲል ተናግሯል። (ማቴዎስ 19:17) ይህ ምን ማለት ነው?
4 አንድን ትእዛዝ መጠበቅ ሲባል ከተሰጠው ትእዛዝ ጋር “ተስማምቶ መኖር” ይኸውም ትእዛዙን ማክበር ወይም መፈጸም ማለት ነው። ታዲያ አንድ ሰው ክርስቶስ ያዘዘንን ነገሮች እንዲጠብቅ ወይም እንዲያከብር ማስተማር የምንችለው እንዴት ነው? አንድ የመኪና አለማማጅ ተማሪው የትራፊክ ሕጎችን እንዲያከብር እንዴት እንደሚያስተምረው እንመልከት። አለማማጁ ለተማሪው የትራፊክ ደንቦችን በቃል ሊያስተምረው ይችላል። ይሁን እንጂ የትራፊክ ደንቦቹን ተከትሎ እንዴት እንደሚነዳ ለማስተማር ለማጁ ከተማ ወጥቶ ሲያሽከረክርና የተማራቸውን ነገሮች በሥራ ለማዋል ሲጥር አለማማጁ አጠገቡ ተቀምጦ መመሪያ መስጠት አለበት። በተመሳሳይ እኛም ሰዎችን መጽሐፍ ቅዱስ ስናስጠና የክርስቶስን ትእዛዛት እናስተምራቸዋለን። ይሁንና የመጽሐፍ ቅዱስ ተማሪዎቻችን የክርስቶስን መመሪያዎች በዕለታዊ ሕይወታቸውና በስብከቱ ሥራ ላይ ተግባራዊ ለማድረግ ሲጥሩ መመሪያ ልንሰጣቸውም ይገባል። (ዮሐንስ 14:15፤ 1 ዮሐንስ 2:3) ስለዚህ ክርስቶስ ደቀ መዛሙርት እንድናደርግ የሰጠንን ትእዛዝ ሙሉ በሙሉ ለመፈጸም ትእዛዛቱን ማስተማርንና እንዴት በሥራ ማዋል እንደሚቻል መመሪያ መስጠትን ይጠይቃል። አስተማሪም መሪም በመሆን ኢየሱስና ይሖዋ የተዉልንን ምሳሌ መኮረጅ እንችላለን።—መዝሙር 48:14፤ ራእይ 7:17
5 የኢየሱስን ትእዛዛት እንዲጠብቁ ሌሎችን ማስተማር ደቀ መዛሙርት አድርጉ የሚለውን ትእዛዝ እንዲያከብሩ መርዳትንም ይጨምራል። መጽሐፍ ቅዱስ የምናስጠናቸው አንዳንድ ሰዎች በዚህ ሥራ መሳተፍ ያሳፍራቸው ይሆናል። ከዚህ በፊት በአንድ የሕዝበ ክርስትና ቤተ ክርስቲያን ውስጥ ንቁ ተሳትፎ የነበራቸው ቢሆኑም እንኳ የበፊቶቹ መንፈሳዊ አስተማሪዎቻቸው ሄደው ደቀ መዛሙርት እንዲያደርጉ አስተምረዋቸዋል ማለት ዘበት ነው። አንዳንድ የቤተ ክርስቲያን መሪዎች፣ ምዕመኖቻቸው ወንጌላውያን እንዲሆኑ ማስተማርን በተመለከተ የሕዝበ ክርስትና አብያተ ክርስቲያናት ምንም ያደረጉት ነገር እንደሌለ በግልጽ ይናገራሉ። ኢየሱስ ወደ ዓለም ሄደን ሕዝቦችን ሁሉ ደቀ መዛሙርት እንድናደርግ የሰጠንን ትእዛዝ በተመለከተ የመጽሐፍ ቅዱስ ምሑር የሆኑት ጆን ስቶት እንዲህ ሲሉ ተናግረዋል፦ “የዚህን መመሪያ መንፈስ ማክበር አለመቻላችን ወንጌላውያን የሆኑ ክርስቲያኖች በዛሬው ጊዜ ደቀ መዛሙርት በማድረጉ እንቅስቃሴ ረገድ የታየባቸው ጉልህ ድክመት ነው።” አክለውም እንዲህ ብለዋል፦ “ወንጌሉን ከሩቅ ቆሞ ማወጅ ይቀናናል። ወንዝ ዳር ቆመው ውሃ ውስጥ እየሰጠሙ ላሉ ሰዎች መመሪያ ከሚሰጡ ሰዎች ተለይተን አንታይም። እነርሱን ለማዳን ውሃው ውስጥ ለመግባት አልደፈርንም። በውሃ እንዳንበሰብስ ፈርተናል።”
6 መጽሐፍ ቅዱስ የምናስጠናው ሰው ከዚህ ቀደም የነበረበት ሃይማኖት ‘በውሃ መበስበስ የሚያስፈራቸው’ አባላትን ያቀፈ ከነበረ፣ ሰውየው በምሳሌያዊ አባባል ለውሃ ያለውን ፍርሃት አስወግዶ ክርስቶስ ደቀ መዛሙርት አድርጉ ሲል የሰጠውን ትእዛዝ ማክበር በጣም ሊከብደው ይችላል። ይህ ሰው እርዳታ ያስፈልገዋል። ፊልጶስ የሰጠው ትምህርት የኢትዮጵያዊውን ግንዛቤ እንዳሰፋለትና ለመጠመቅ እንዲነሳሳ እንዳደረገው ሁሉ እኛም የግለሰቡን እውቀት የሚያሳድግና ለተግባር የሚያነሳሳ ትምህርትና መመሪያ ስንሰጥ ትዕግሥተኞች መሆን ያስፈልገናል። (ዮሐንስ 16:13፤ የሐዋርያት ሥራ 8:35-38) ከዚህ በተጨማሪ የመጽሐፍ ቅዱስ ተማሪዎቻችን ደቀ መዛሙርት አድርጉ የሚለውን ትእዛዝ እንዲጠብቁ ለማስተማር ያለን ፍላጎት የመንግሥቱን ምስራች መስበክ በሚጀምሩበት ጊዜ መመሪያ ለመስጠት አብረናቸው እንድናገለግል ያነሳሳናል።—መክብብ 4:9, 10፤ ሉቃስ 6:40
“ያዘዝኋችሁንም ሁሉ”
7 አዳዲስ ደቀ መዛሙርትን እነርሱም ደቀ መዛሙርት እንዲያደርጉ በማስተማር ብቻ አናበቃም። ኢየሱስ፣ ያዘዘውን “ሁሉ እንዲጠብቁ” ሌሎችን እንድናስተምር መመሪያ ሰጥቶናል። ይህም አምላክንና ባልንጀራህን ውደድ የሚሉትን ሁለት ታላላቅ ትእዛዛት እንደሚጨምር ግልጽ ነው። (ማቴዎስ 22:37-39) አንድ አዲስ ደቀ መዝሙር እነዚህን ትእዛዛት እንዲጠብቅ ማስተማር የሚቻለው እንዴት ነው?
8 መኪና መንዳት ስለሚማረው ሰው የሚናገረውን ምሳሌ እስቲ በድጋሚ እናንሳ። ለማጁ አስተማሪው አጠገቡ ተቀምጦ በሚያሽከረክርበት ጊዜ ሥልጠና የሚያገኘው አለማማጁ የሚነግረውን በማዳመጥ ብቻ ሳይሆን ሌሎች አሽከርካሪዎችን በማየትም ነው። ለምሳሌ ያህል አስተማሪው መኪና በተጨናነቀበት ቦታ ሌላ መኪና ከፊቱ እንዲገባ በደግነት ቅድሚያ የሚሰጥን ሹፌር ወይም ከፊት ለፊቱ የሚመጣ አሽከርካሪ ማየት እንዳይቸገር በአሳቢነት መብራቱን የሚቀንስን ሹፌር ሊያሳየው ይችላል። በተጨማሪም መኪና ተበላሽቶበት የቆመን አንድ የሚያውቀውን ሰው በፈቃደኝነት ለመርዳት ከመኪናው የወረደን ሹፌር እንዲመለከት ይነግረው ይሆናል። ለማጁ እነዚህን በማየት ወደፊት መኪና ሲነዳ በተግባር የሚያውለው ጠቃሚ ትምህርት ያገኛል። በተመሳሳይ ወደ ሕይወት በሚያመራው መንገድ ላይ የሚጓዝ አንድ አዲስ ደቀ መዝሙር ትምህርት የሚቀስመው ከአስተማሪው ብቻ ሳይሆን ጉባኤ ውስጥ ከሚያያቸው ግሩም ምሳሌዎችም ነው።—ማቴዎስ 7:13, 14
9 ለምሳሌ ያህል አንድ የመጽሐፍ ቅዱስ ተማሪ አንዲት ነጠላ ወላጅ ልጆቿን ይዛ ወደ መንግሥት አዳራሽ ለመምጣት ከፍተኛ ጥረት እንደምታደርግ ያስተውል ይሆናል። የመንፈስ ጭንቀት ቢኖርባትም በታማኝነት ወደ ጉባኤ የምትመጣ እህት፤ በዕድሜ የገፉ ሌሎች ክርስቲያኖች ወደ ጉባኤ ስብሰባ እንዲመጡ የሚረዱ አንዲት አረጋዊ መበለት ወይም አዳራሹን በማጽዳት ሥራ የሚሳተፍ አንድ ወጣት ይመለከት ይሆናል። የመጽሐፍ ቅዱስ ተማሪው፣ በርካታ የጉባኤ ኀላፊነቶች ቢኖሩበትም በመስክ አገልግሎት በታማኝነት ግንባር ቀደም ሆኖ የሚያገለግልን አንድ የጉባኤ ሽማግሌ ይመለከት ይሆናል። የአካል ጉዳተኛ በመሆኑ ከቤት መውጣት የማይችል ቢሆንም ሊጠይቁት ለሚመጡ ሁሉ የብርታት ምንጭ ከሆነ የይሖዋ ምሥክር ጋር ይተዋወቅ ይሆናል። የመጽሐፍ ቅዱስ ተማሪው በዕድሜ የገፉ ወላጆቻቸውን ለመንከባከብ ሲሉ በሕይወታቸው ውስጥ ከፍተኛ ለውጥ በማድረግ ላይ ያሉ ባልና ሚስት መኖራቸውን ይገነዘብ ይሆናል። ይህ አዲስ ደቀ መዝሙር እነዚህን የመሳሰሉ ደግ፣ ተባባሪና እምነት የሚጣልባቸው ክርስቲያኖች በማየት አምላክንና ሰዎችን፣ በተለይ የእምነት ጓደኞቻችንን እንድንወድ የሚያዝዘውን የክርስቶስን ትእዛዝ ማክበር ምን ማለት እንደሆነ በተግባር ይማራል። (ምሳሌ 24:32፤ ዮሐንስ 13:35፤ ገላትያ 6:10፤ 1 ጢሞቴዎስ 5:4, 8፤ 1 ጴጥሮስ 5:2, 3) በዚህ መንገድ እያንዳንዱ የክርስቲያን ጉባኤ አባል አስተማሪና መሪ መሆን ይችላል፤ እንዲሆንም ይጠበቅበታል።—ማቴዎስ 5:16
“እስከ ዓለም ፍጻሜ ድረስ”
10 ደቀ መዝሙር በማድረጉ ሥራ መቀጠል ያለብን እስከ መቼ ድረስ ነው? እስከዚህ ሥርዓት ፍጻሜ ድረስ ነው። (ማቴዎስ 28:20) ይህን የተልእኮውን ገጽታ መፈጸም እንችል ይሆን? በቡድን ደረጃ ተልእኮውን ለመፈጸም ቆርጠን ተነስተናል። ባለፉት ዓመታት ‘ለዘላለም ሕይወት የተዘጋጁ’ ሰዎችን ለማግኘት ጊዜያችንን፣ ጉልበታችንንና ገንዘባችንን በደስታ ሰውተናል። (የሐዋርያት ሥራ 13:48) በአሁኑ ጊዜ የይሖዋ ምሥክሮች በዓለም ዙሪያ የአምላክን መንግሥት በማወጅና ደቀ መዛሙርት በማድረግ በዓመቱ ውስጥ በእያንዳንዱ ቀን በአማካይ ከሦስት ሚሊዮን ሰዓት በላይ ያሳልፋሉ። እንዲህ የምናደርገው የኢየሱስን ምሳሌ ስለምንከተል ነው። ኢየሱስ “የእኔ ምግብ የላከኝን ፈቃድ ማድረግና ሥራውን መፈጸም ነው” ብሏል። (ዮሐንስ 4:34) የእኛም ልባዊ ፍላጎት ይኸው ነው። (ዮሐንስ 20:21) በአደራ የተሰጠንን ሥራ መጀመር ብቻ ሳይሆን መፈጸምም እንፈልጋለን።—ማቴዎስ 24:13፤ ዮሐንስ 17:4
11 ይሁን እንጂ አንዳንድ የእምነት ባልንጀሮቻችን በመንፈሳዊ ሁኔታ ከመዳከማቸው የተነሳ ክርስቶስ ደቀ መዛሙርት አድርጉ ሲል የሰጠንን ትእዛዝ በመፈጸም ረገድ ተሳትፏቸውን ሲቀንሱ ወይም ሲያቆሙ ማየታችን በጣም ያሳዝነናል። ከጉባኤው ጋር ያላቸውን ግንኙነት እንዲያድሱና ደቀ መዛሙርት በማድረጉ ሥራ ተሳትፏቸውን እንዲቀጥሉ መርዳት የምንችልበት መንገድ ይኖራል? (ሮሜ 15:1፤ ዕብራውያን 12:12) ኢየሱስ ሐዋርያቱ ለጥቂት ጊዜ ተዳክመው በነበረበት ወቅት እነርሱን የረዳበት መንገድ እኛም በዛሬው ጊዜ ምን ማድረግ እንደምንችል ፍንጭ ይሰጠናል።
አሳቢነት አሳዩ
12 ኢየሱስ በምድራዊ አገልግሎቱ ማብቂያ የሚገደልበት ጊዜ በጣም ተቃርቦ በነበረበት ወቅት ሐዋርያቱ “ትተውት ሸሹ።” ኢየሱስ አስቀድሞ ተናግሮ እንደነበረው ‘ሁሉም በየፊናቸው ተበታተኑ።’ (ማርቆስ 14:50፤ ዮሐንስ 16:32) ኢየሱስ በመንፈሳዊ ለተዳከሙት ወዳጆቹ ምን አደረገላቸው? ከሞት ከተነሣ ከጥቂት ጊዜ በኋላ ከተከታዮቹ መካከል ለአንዳንዶቹ “አትፍሩ፤ ሂዱና ወደ ገሊላ እንዲሄዱ ለወንድሞቼ ንገሯቸው፤ በዚያ ያዩኛል” አላቸው። (ማቴዎስ 28:10) ምንም እንኳ ሐዋርያቱ ከባድ ድክመት ቢታይባቸውም ኢየሱስ “ወንድሞቼ” ብሎ መጥራቱን አላቆመም። (ማቴዎስ 12:49) ተስፋ አልቆረጠባቸውም። ይሖዋ መሐሪና ይቅር ባይ እንደሆነ ሁሉ ኢየሱስም መሐሪና ይቅር ባይ መሆኑን በዚህ መንገድ አሳይቷል። (2 ነገሥት 13:23) ኢየሱስን መምሰል የምንችለው እንዴት ነው?
13 በአገልግሎት የሚያደርጉትን ተሳትፎ ለቀነሱ ወይም ላቆሙ ክርስቲያኖች ጥልቅ አሳቢነት ልናሳያቸው ይገባል። እነዚህ የእምነት ባልንጀሮቻችን ከዚህ ቀደም በፍቅር ተነሳስተው ያከናወኑት ሥራ (አንዳንዶቹም ለበርካታ አሥርተ ዓመታት ሊሆን ይችላል) እስካሁን ድረስ ትዝ ይለናል። (ዕብራውያን 6:10) ከአጠገባችን መራቃቸው በጣም አጉድሎብናል። (ሉቃስ 15:4-7፤ 1 ተሰሎንቄ 2:17) ይሁንና እንደምናስብላቸው ማሳየት የምንችለው እንዴት ነው?
14 ኢየሱስ በጣም አዝነው የነበሩትን ሐዋርያት ወደ ገሊላ እንዲሄዱና እርሱንም በዚያ እንደሚያገኙት ነገራቸው። በሌላ አባባል ኢየሱስ በአንድ ልዩ ስብሰባ ላይ እንዲገኙ ጋብዟቸዋል። (ማቴዎስ 28:10) በተመሳሳይ በዛሬው ጊዜ በመንፈሳዊ የደከሙትን ክርስቲያኖች ወደ ጉባኤ ስብሰባ እንዲመጡ እናበረታታቸዋለን። ደጋግመን መጋበዝ ሊያስፈልገንም ይችል ይሆናል። ‘ዐሥራ አንዱ ደቀ መዛሙርት በገሊላ ወዳለው ኢየሱስ ወዳመለከታቸው ተራራ ስለሄዱ’ ኢየሱስ ለሐዋርያቱ መልእክት መላኩ ጠቃሚ እንደነበር ታይቷል። (ማቴዎስ 28:16) በተመሳሳይ በመንፈሳዊ የደከሙ ክርስቲያኖች ያቀረብንላቸውን ሞቅ ያለ ግብዣ ተቀብለው ወደ ጉባኤ ስብሰባ መምጣት ሲጀምሩ ከፍተኛ ደስታ ይሰማናል!—ሉቃስ 15:6
15 በመንፈሳዊ የደከመ አንድ ክርስቲያን ወደ መንግሥት አዳራሽ ሲመጣ ምን ማድረግ ይኖርብናል? ኢየሱስ ለተወሰነ ጊዜ እምነታቸው ተዳክሞ የነበረውን ሐዋርያቱን በነገራቸው ቦታ ላይ ባገኛቸው ጊዜ ምን አደረገ? “ኢየሱስም ደቀ መዛሙርቱ ወዳሉበት ቀርቦ” አነጋገራቸው። (ማቴዎስ 28:18) ከሩቅ ቆሞ በትዝብት ዓይን አልተመለከታቸውም፤ ከዚህ ይልቅ እነርሱ ወዳሉበት ሄዷል። ኢየሱስ ቅድሚያውን ወስዶ እነርሱ ወዳሉበት በመምጣቱ ሐዋርያቱ ምንኛ እፎይታ ተሰምቷቸው ይሆን! እኛም ወደ ጉባኤ ለመመለስ ጥረት የሚያደርጉ በመንፈሳዊ የደከሙ ክርስቲያኖችን ቀርበን በማነጋገር ሞቅ ያለ አቀባበል እናድርግላቸው።
16 ኢየሱስ ሌላ ምን ያደረገው ነገር አለ? በመጀመሪያ ‘ሥልጣን ሁሉ ተሰጥቶኛል’ በማለት አሳወቃቸው። ከዚያም ‘ሂዱና ደቀ መዛሙርት አድርጉ’ በማለት ተልእኮ ሰጣቸው። በሦስተኛ ደረጃ ደግሞ “ሁልጊዜ ከእናንተ ጋር ነኝ” ሲል ቃል ገባላቸው። ሆኖም ኢየሱስ ያላደረገው አንድ ነገር እንዳለ ልብ በል። ደቀ መዛሙርቱ ድክመት ስላሳዩና ጥርጣሬ ስላደረባቸው አልነቀፋቸውም። (ማቴዎስ 28:17) ይህ አቀራረቡ ውጤታማ ነበር? አዎን። ብዙም ሳይቆይ ሐዋርያቱ ‘ማስተማራቸውንና መስበካቸውን’ ቀጥለዋል። (የሐዋርያት ሥራ 5:42) ለደከሙ ክርስቲያኖች ምን አመለካከት ሊኖረንና ምን ልናደርግላቸው እንደሚገባ ኢየሱስ ከተወልን ምሳሌ ትምህርት በመውሰድ እኛም በጉባኤያችን ውስጥ አስደሳች ውጤቶች ልናገኝ እንችላለን።—የሐዋርያት ሥራ 20:35
“ሁልጊዜ ከእናንተ ጋር ነኝ”
17 ኢየሱስ ለተከታዮቹ በሰጣቸው ተልእኮ ውስጥ የሚገኙት “ሁልጊዜ ከእናንተ ጋር ነኝ” የሚሉት መጨረሻ ላይ የተናገራቸው ቃላት ደቀ መዛሙርት አድርጉ የሚለውን የክርስቶስን ትእዛዝ ለመፈጸም ጥረት ለሚያደርጉ ሁሉ ማበረታቻ ይዘዋል። ጠላቶቻችን በስብከቱ ሥራችን ላይ ምንም ዓይነት ተቃውሞ ቢሰነዝሩ እንዲሁም በእኛ ላይ ምንም ዓይነት ስም የማጥፋት ዘመቻ ቢያካሂዱ የምንፈራበት አንዳች ምክንያት የለም። ለምን? “ሥልጣን ሁሉ በሰማይና በምድር” የያዘው መሪያችን ኢየሱስ እኛን ለመርዳት ከጎናችን ነው!
18 ኢየሱስ “ሁልጊዜ ከእናንተ ጋር ነኝ” ሲል የገባልን ቃል ከፍተኛ የመጽናኛ ምንጭ ይሆነናል። ደቀ መዛሙርት እንድናደርግ ክርስቶስ የሰጠንን ትእዛዝ ለመፈጸም ጥረት ስናደርግ አስደሳች ጊዜያት ብቻ ሳይሆን አሳዛኝ ወቅቶችም ያጋጥሙናል። (2 ዜና መዋዕል 6:29) አንዳንዶቻችን በጣም የምንወድደውን ሰው በሞት በማጣታችን ለሐዘን የምንዳረግበት ጊዜ ያጋጥመናል። (ዘፍጥረት 23:2፤ ዮሐንስ 11:33-36) ሌሎች ጤንነትና ብርታት የሚያጡበትን የእርጅና ዘመን ተቋቁመው ለመኖር ይገደዳሉ። (መክብብ 12:1-6) ሌሎች ደግሞ በመንፈስ ጭንቀት የሚዋጡባቸው ጊዜያት ይኖራሉ። (1 ተሰሎንቄ 5:14 NW) አብዛኞቻችን ደግሞ በከባድ የኢኮኖሚ ችግር ሥር ለመኖር እንገደዳለን። ይሁንና እነዚህን የመሳሰሉ አስቸጋሪ ሁኔታዎች ቢደርሱብንም ኢየሱስ በሕይወታችን የሚያጋጥሙንን አስከፊ ጊዜያት ጨምሮ “ሁልጊዜ” ከእኛ ጋር ስለሆነ አገልግሎታችንን ማከናወን እንችላለን።—ማቴዎስ 11:28-30
19 በዚህና በፊተኛው ርዕስ እንደተመለከትነው ኢየሱስ ደቀ መዛሙርት እንድናደርግ የሰጠን ተልእኮ የአገልግሎቱን የተለያዩ ገጽታዎች አካትቶ የያዘ ነው። ኢየሱስ የሰጠንን ትእዛዝ ማከናወን ያለብን ለምንና የት እንደሆነ ነግሮናል። ከዚህ በተጨማሪ ምን ማስተማር እንዳለብንና እስከ መቼ ድረስ መቀጠል እንዳለብን ነግሮናል። ይህን ታላቅ ተልእኮ መፈጸም ከባድ እንደሆነ አይካድም። ሆኖም ክርስቶስ ስለሚደግፈንና ከጎናችን ስላለ ሥራውን ዳር ማድረስ እንችላለን! በዚህ አትስማማም?
[የግርጌ ማስታወሻዎች]
አንድ የማመሳከሪያ ጽሑፍ ኢየሱስ “እያጠመቃችኋቸው . . . አስተምሯቸው” እንጂ ‘እያጠመቃችኋቸው እና እያስተማራችኋቸው’ እንዳላለ ልብ ሊባል እንደሚገባው ገልጿል። ስለዚህ አጥምቁና አስተምሩ የሚለው ትእዛዝ “የግድ በቅደም ተከተል መምጣት ያለባቸው . . . ሁለት ተከታታይ እርምጃዎች አይደሉም።” ከዚህ ይልቅ “ማስተማር በተወሰነ መጠን ከጥምቀት በፊት . . . በተወሰነ ደረጃ ደግሞ ከጥምቀት በኋላ የሚከናወን ቀጣይ ሂደት ነው።”
በመንፈሳዊ ለደከሙ ክርስቲያኖች ሊኖረን የሚገባውን አመለካከትና መርዳት የምንችልበትን መንገድ በተመለከተ በየካቲት 1, 2003 መጠበቂያ ግንብ ገጽ 15-18 ላይ ተጨማሪ ማብራሪያ ማግኘት ይቻላል።
ምን ብለህ ትመልሳለህ?
• ሌሎች የኢየሱስን ትእዛዝ እንዲጠብቁ ማስተማር የምንችለው እንዴት ነው?
• አንድ አዲስ ደቀ መዝሙር በጉባኤ ውስጥ ካሉ ከሌሎች ምን መማር ይችላል?
• በመንፈሳዊ የደከሙትን ለመርዳት ምን ማድረግ እንችላለን?
• ኢየሱስ “ሁልጊዜ ከእናንተ ጋር ነኝ” በማለት ከገባልን ቃል ምን ማበረታቻና ማጽናኛ እናገኛለን?
[የአንቀጾቹ ጥያቄዎች]
 1. ደቀ መዝሙሩ ፊልጶስና ከኢትዮጵያ የመጣው ሰው ምን ውይይት አደረጉ?
 2. (ሀ) ኢትዮጵያዊው የሰጠው መልስ ትርጉም ያዘለ የሆነው እንዴት ነው? (ለ) ክርስቶስ ደቀ መዛሙርት እንድናደርግ ከሰጠን ተልእኮ ጋር በተያያዘ የሚነሱትን የትኞቹን ጥያቄዎች እንመረምራለን?
 3. (ሀ) አንድ ሰው የኢየሱስ ክርስቶስ ደቀ መዝሙር የሚሆነው እንዴት ነው? (ለ) ደቀ መዛሙርት ማድረግ ምን ማስተማርን ይጨምራል?
 4. (ሀ) ትእዛዝ መጠበቅ ሲባል ምን ማለት ነው? (ለ) አንድ ሰው የክርስቶስን ትእዛዛት እንዲጠብቅ ማስተማር የሚቻለው እንዴት እንደሆነ በምሳሌ አስረዳ።
 5. መጽሐፍ ቅዱስ የምናስጠናው ሰው ክርስቶስ ደቀ መዛሙርት አድርጉ ሲል የሰጠውን ትእዛዝ ከማክበር ወደኋላ የሚለው ለምን ሊሆን ይችላል?
 6. (ሀ) የመጽሐፍ ቅዱስ ተማሪያችንን ስንረዳ የፊልጶስን ምሳሌ መከተል የምንችለው እንዴት ነው? (ለ) የመጽሐፍ ቅዱስ ተማሪያችን በስብከቱ ሥራ መሳተፍ ሲጀምር አሳቢነታችንን ማሳየት የምንችለው እንዴት ነው?
 7. ትእዛዛቱን ‘ሁሉ እንዲጠብቁ’ ሌሎችን ማስተማር የትኞቹን ትእዛዛት ማስተማርን ይጨምራል?
 8. አንድ አዲስ ደቀ መዝሙር ፍቅር እንድናሳይ የተሰጠንን ትእዛዝ እንዴት ሊማር እንደሚችል በምሳሌ አስረዳ።
 9. አንድ አዲስ ደቀ መዝሙር ፍቅር እንድናሳይ የተሰጠንን ትእዛዝ መጠበቅ ምን ማለት እንደሆነ መማር የሚችለው እንዴት ነው?
10. (ሀ) ደቀ መዛሙርት በማድረጉ ሥራ ለምን ያህል ጊዜ እንቀጥላለን? (ለ) የተሰጠውን ተልእኮ መፈጸምን በተመለከተ ኢየሱስ ምን ምሳሌ ትቶልናል?
11. አንዳንድ ወንድሞቻችንና እህቶቻችን ምን ዓይነት ሁኔታ ደርሶባቸዋል? ራሳችንን ምን ብለን መጠየቅ ይኖርብናል?
12. (ሀ) ኢየሱስ ተይዞ ከመገደሉ በፊት ሐዋርያቱ ምን አደረጉ? (ለ) ሐዋርያቱ ከባድ ድክመት ቢታይባቸውም ኢየሱስ ምን ብሏቸዋል?
13. በመንፈሳዊ ለደከሙ ወንድሞቻችን ምን ዓይነት አመለካከት ሊኖረን ይገባል?
14. የኢየሱስን ምሳሌ በመኮረጅ የደከሙ ክርስቲያኖችን መርዳት የምንችለው እንዴት ነው?
15. ወደ ጉባኤ ለሚመጡ በመንፈሳዊ ለደከሙ ክርስቲያኖች ጥሩ አቀባበል በማድረግ ረገድ የኢየሱስን ምሳሌ መኮረጅ የምንችለው እንዴት ነው?
16. (ሀ) ኢየሱስ ተከታዮቹን ሲያገኛቸው ካደረገላቸው ነገር ምን መማር እንችላለን? (ለ) ኢየሱስ ለደከሙ ክርስቲያኖች የነበረውን አመለካከት መኮረጅ የምንችለው እንዴት ነው? (የግርጌ ማስታወሻውን ተመልከት።)
17, 18. ኢየሱስ “ሁልጊዜ ከእናንተ ጋር ነኝ” ሲል የተናገራቸው ቃላት ምን የሚያበረታታ ሐሳብ ይዘዋል?
19. (ሀ) ኢየሱስ ደቀ መዛሙርት እንድናደርግ የሰጠን ተልእኮ ምን መመሪያዎች ይዟል? (ለ) ክርስቶስ የሰጠንን ተልእኮ እንድንፈጽም የሚያስችለን ምንድን ነው?
[በገጽ 15 ላይ የሚገኝ ሥዕል]
አስተማሪም መሪም መሆን ያስፈልገናል
[በገጽ 17 ላይ የሚገኝ ሥዕል]
አንድ አዲስ ደቀ መዝሙር ከሌሎች ምሳሌ ጠቃሚ ትምህርቶች መቅሰም ይችላል












^ አን.8 (ሥራ 23:12-35) በነጋም ጊዜ አይሁዳውያን በጳውሎስ ላይ በማሴር እሱን እስኪገድሉ ድረስ እህል ውኃ ላለመቅመስ ተማማሉ።* 13 ይህን ሴራ ለመፈጸም የተማማሉት ሰዎች ቁጥራቸው ከ40 በላይ ነበር። 14 እነሱም ወደ ካህናት አለቆቹና ወደ ሽማግሌዎቹ ሄደው እንዲህ አሉ፦ “ጳውሎስን እስክንገድል ድረስ አንዳች እህል ላለመቅመስ ጽኑ መሐላ ተማምለናል። 15 ስለዚህ እናንተ ከሳንሄድሪን ሸንጎ ጋር ሆናችሁ የጳውሎስን ጉዳይ ይበልጥ ማጣራት የምትፈልጉ በማስመሰል እሱን ወደ እናንተ እንዲያመጣው ለሠራዊቱ ሻለቃ ንገሩት። ይሁንና እኛ እዚህ ከመድረሱ በፊት እሱን ለመግደል ተዘጋጅተን እንጠብቃለን።” 16 ይሁን እንጂ የጳውሎስ የእህቱ ልጅ አድብተው ጥቃት ለመሰንዘር እንዳሰቡ በመስማቱ ወደ ጦር ሰፈሩ ገብቶ ጉዳዩን ለጳውሎስ ነገረው። 17 ጳውሎስም ከመኮንኖቹ አንዱን ጠርቶ “ይህ ወጣት ለሠራዊቱ ሻለቃ የሚነግረው ነገር ስላለው ወደ እሱ ውሰደው” አለው። 18 እሱም ወደ ሻለቃው ይዞት ሄደና “እስረኛው ጳውሎስ ጠርቶኝ ይህ ወጣት የሚነግርህ ነገር ስላለው ወደ አንተ እንዳቀርበው ጠየቀኝ” አለው። 19 ሻለቃውም እጁን ይዞ ለብቻው ገለል ካደረገው በኋላ “ልትነግረኝ የፈለግከው ነገር ምንድን ነው?” ሲል ጠየቀው። 20 እሱም እንዲህ አለ፦ “አይሁዳውያን ስለ ጳውሎስ ጉዳይ በዝርዝር ማወቅ የፈለጉ በማስመሰል ነገ ወደ ሳንሄድሪን ሸንጎ እንድታመጣው ሊጠይቁህ ተስማምተዋል። 21 አንተ ግን በዚህ እንዳትታለል፤ ምክንያቱም ከመካከላቸው ከ40 በላይ የሚሆኑ ሰዎች አድብተው በእሱ ላይ ጥቃት ለመሰንዘር እየጠበቁ ነው፤ ደግሞም እሱን እስኪገድሉ ድረስ እህልም ሆነ ውኃ ላለመቅመስ ተማምለዋል፤ አሁንም ተዘጋጅተው የአንተን ፈቃድ እየተጠባበቁ ነው።” 22 በዚህ ጊዜ የሠራዊቱ ሻለቃ “ይህን ነገር ለእኔ መንገርህን ለማንም እንዳታወራ” ብሎ ካዘዘው በኋላ ወጣቱን አሰናበተው። 23 ከዚያም ከመኮንኖቹ መካከል ሁለቱን ጠርቶ እንዲህ አላቸው፦ “ከምሽቱ ሦስት ሰዓት ላይ ወደ ቂሳርያ የሚሄዱ 200 ወታደሮች እንዲሁም 70 ፈረሰኞችና ጦር የያዙ 200 ሰዎች አዘጋጁ። 24 በተጨማሪም ጳውሎስን ወደ አገረ ገዢው ወደ ፊሊክስ በደህና ለማድረስ የሚጓዝባቸው ፈረሶች አዘጋጁ።” 25 እንዲህ የሚል ደብዳቤም ጻፈ፦ 26 “ከቀላውዴዎስ ሉስዮስ፤ ለክቡር አገረ ገዢ ለፊሊክስ፦ ሰላም ለአንተ ይሁን። 27 አይሁዳውያን ይህን ሰው ይዘው ሊገድሉት ነበር፤ ሆኖም የሮም ዜጋ መሆኑን ስላወቅኩ ወዲያውኑ ከወታደሮቼ ጋር ደርሼ አዳንኩት። 28 እሱን የከሰሱት ለምን እንደሆነ ለማወቅ ስለፈለግኩም ወደ ሳንሄድሪን ሸንጓቸው አቀረብኩት። 29 የተከሰሰውም ከሕጋቸው ጋር በተያያዘ በተነሳ ውዝግብ እንደሆነ ተረድቻለሁ፤ ሆኖም ለሞት ወይም ለእስር የሚያበቃ አንድም ክስ አላገኘሁም። 30 ይሁንና በዚህ ሰው ላይ የተሸረበ ሴራ እንዳለ ስለተነገረኝ ወዲያውኑ ወደ አንተ ልኬዋለሁ፤ ከሳሾቹም ክሳቸውን በአንተ ፊት እንዲያቀርቡ አዝዤአቸዋለሁ።” 31 ስለዚህ ወታደሮቹ በታዘዙት መሠረት ጳውሎስን ይዘው በሌሊት ወደ አንቲጳጥሪስ ወሰዱት። 32 በማግስቱም ፈረሰኞቹ ከጳውሎስ ጋር ጉዟቸውን እንዲቀጥሉ በማድረግ እነሱ ወደ ጦር ሰፈሩ ተመለሱ። 33 ፈረሰኞቹም ቂሳርያ በደረሱ ጊዜ ደብዳቤውን ለአገረ ገዢው ሰጡት፤ ጳውሎስንም አስረከቡት። 34 እሱም ደብዳቤውን ካነበበ በኋላ የየትኛው አውራጃ ሰው እንደሆነ ጠየቀ፤ የኪልቅያ ሰው መሆኑንም ተረዳ። 35 ከዚያም “ከሳሾችህ ሲመጡ ጉዳይህን በደንብ አየዋለሁ” አለው። በሄሮድስም ቤተ መንግሥት ውስጥ በጥበቃ ሥር ሆኖ እንዲቆይ አዘዘ።

ይህን መሐላ ካልጠበቁ እርግማን እንደሚደርስባቸው ያምኑ ነበር።





^ ***sjj መዝ. 55 አትፍሯቸው!***
መዝሙር 55
አትፍሯቸው!
(ማቴዎስ 10:28)
1. ሕዝቦቼ ወደፊት ግፉ፤
ምሥራቹን አስፋፉ።
አትፍሩ ጠላቶችን።
አሳውቁ ቅኖችን፣
ልጄ ክርስቶስ መንገሡን፣
ጠላቱን መወርወሩን፤
በቅርቡም ሰይጣንን ያስራል፤
ምርኮኞችን ያስፈታል።
(አዝማች)
አትፍሩ የኔ ወዳጆች፤
ቢዝቱ ’ንኳ ጠላቶች።
’ጠብቃለሁ ታማኞቼን፤
ልክ እንደ ዓይኔ ብሌን።
2. ጠላቶቻችሁ ቢበዙም፣
ቢዝቱ፣ ቢሳደቡም፣
ለመሸንገል ቢጥሩ፣
ለማሳት ቢሞክሩ፣
ሕዝቦቼ አትሸበሩ፤
ቢቃወሙም አትፍሩ።
ድል እስኪገኝ ባርማጌዶን፣
አልጥልም ታማኞችን።
(አዝማች)
አትፍሩ የኔ ወዳጆች፤
ቢዝቱ ’ንኳ ጠላቶች።
’ጠብቃለሁ ታማኞቼን፤
ልክ እንደ ዓይኔ ብሌን።
3. አትስጉ አልተዋችሁም፤
ጋሻችሁ ነኝ አሁንም።
በስደት ብትሞቱም፣
ሞታችሁ አትቀሩም።
ነፍስን መግደል ’ማይችሉትን
ፈጽሞ አትፍሯቸው።
ባቋማችሁ ከጸናችሁ
ሕይወት ታገኛላችሁ!
(አዝማች)
አትፍሩ የኔ ወዳጆች፤
ቢዝቱ ’ንኳ ጠላቶች።
’ጠብቃለሁ ታማኞቼን፤
ልክ እንደ ዓይኔ ብሌን።
(በተጨማሪም ዘዳ. 32:10⁠ን፣ ነህ. 4:14⁠ን፣ መዝ. 59:1⁠ን እና 83:2, 3⁠ን ተመልከት።)



^ ***sjj መዝ. 38 ጠንካራ ያደርግሃል***
መዝሙር 38
ጠንካራ ያደርግሃል
(1 ጴጥሮስ 5:10)
1. አምላክ ምክንያት ኖሮት እውነትን አሰማህ፤
ከጨለማ ወደ ብርሃን ጠራህ።
የልብህን ምኞት እሱን መሻትህን፣
አስተዋለ ጽድቅን መውደድህን።
ፈቃዱን ለማድረግ ቃል ገብተሃል፤
እንደ ቀድሞው ዛሬም ይረዳሃል።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
2. ውድ ልጁን አምላክ ላንተ ሲል ሰጥቶሃል፤
እንዲሳካልህም ይፈልጋል።
ውድ ልጁን ላንተ መስጠት ካላሳሳው፣
ያጸናሃል አትጠራጠረው።
እምነትና ፍቅርህን አይረሳም፤
መንከባከቡን አያቋርጥም።
(አዝማች)
በ’የሱስ ደም ገዝቶሃል፣
የራሱም አ’ርጎሃል፤
እናም ያጸናሃል፤
ያጠነክርሃል።
እንደ ቀድሞው ይመራሃል፤
ይጠብቅሃል።
አዎ ያጸናሃል፤
ያጠነክርሃል።
(በተጨማሪም ሮም 8:32⁠፤ 14:8, 9⁠ን፣ ዕብ. 6:10⁠ን እና 1 ጴጥ. 2:9⁠ን ተመልከት።)



^ ***w09 1/15 ገጽ 12-14 ‘የአምላክ ጸጋ መጋቢ’ ነህ?***
“አንዳችሁ ሌላውን ለማገልገል”
5 ጴጥሮስ ለክርስቲያን ጉባኤ አባላት በሙሉ “ከሁሉም በላይ አንዳችሁ ለሌላው የጠለቀ ፍቅር ይኑራችሁ” የሚል ምክር ሰጥቷል። ከዚያም “እያንዳንዱ ሰው በተቀበለው ስጦታ መሠረት . . . የተሰጣችሁን ስጦታ አንዳችሁ ሌላውን ለማገልገል ተጠቀሙበት” ብሏል። (1 ጴጥ. 4:8, 10) በመሆኑም እያንዳንዱ የጉባኤ አባል ክርስቲያን ባልንጀሮቹን በማነጽ ረገድ የሚጫወተው ሚና ሊኖር ይገባል። የይሖዋ ንብረት የሆነ ውድ ነገር በአደራ የተቀበልን ሲሆን ይህንንም ለሌሎች እንድናካፍል ኃላፊነት ተጥሎብናል። ታዲያ በአደራ የተቀበልነው ነገር ምንድን ነው? ጴጥሮስ ይህ ነገር “ስጦታ” እንደሆነ ገልጿል። ይህ ስጦታ ምንድን ነው? ‘አንዳችን ሌላውን ለማገልገል የምንጠቀምበትስ’ እንዴት ነው?
6 የአምላክ ቃል “መልካም ስጦታ ሁሉና ፍጹም ገጸ በረከት ሁሉ ከላይ ነው” ይላል። (ያዕ. 1:17) በእርግጥም ይሖዋ ለሕዝቡ የሰጣቸው ስጦታዎች በሙሉ የእሱ ጸጋ መግለጫዎች ናቸው። ይሖዋ ከሰጠን ግሩም ስጦታዎች መካከል አንዱ መንፈስ ቅዱስ ነው። ይህ ስጦታ እንደ ፍቅር፣ ጥሩነትና ገርነት የመሳሰሉትን አምላካዊ ባሕርያት እንድናዳብር ይረዳናል። እነዚህ ባሕርያት ደግሞ የእምነት ባልንጀሮቻችንን ከልባችን እንድንወዳቸውና በፈቃደኝነት ተነሳስተን እንድንረዳቸው ይገፋፉናል። በመንፈስ ቅዱስ እርዳታ ከምናገኛቸው መልካም ስጦታዎች መካከል እውነተኛ ጥበብና እውቀትም ይገኙበታል። (1 ቆሮ. 2:10-16፤ ገላ. 5:22, 23) ያለን ጉልበት፣ ችሎታና ተሰጥኦ በሰማይ ለሚኖረው አባታችን ውዳሴና ክብር ለማምጣት የምንጠቀምበት ስጦታ እንደሆነ ተደርጎ ሊታይ ይችላል። አምላክ፣ ችሎታችንንና ባሕርያችንን በመጠቀም የእሱን ጸጋ ለእምነት ባልንጀሮቻችን የማስተላለፍ ኃላፊነት ጥሎብናል።
“ለማገልገል ተጠቀሙበት”—እንዴት?
7 ጴጥሮስ የተቀበልናቸውን ስጦታዎች በተመለከተ “እያንዳንዱ ሰው በተቀበለው ስጦታ መሠረት . . . የተሰጣችሁን ስጦታ . . . ተጠቀሙበት” በማለትም ተናግሯል። “መሠረት” የሚለው ቃል እዚህ ላይ መግባቱ ባሕርያችንም ሆነ ችሎታችን በዓይነቱ ብቻ ሳይሆን በመጠኑም ሊለያይ እንደሚችል ይጠቁማል። ያም ቢሆን እያንዳንዱ ሰው ‘የተሰጠውን ስጦታ ሌላውን ለማገልገል እንዲጠቀምበት’ ማሳሰቢያ ተሰጥቶታል። ከዚህም በላይ “መልካም መጋቢዎች በመሆን፣ . . . ተጠቀሙበት” የሚለው አገላለጽ ትእዛዝ ነው። በመሆኑም እንደሚከተለው በማለት ራሳችንን መጠየቅ ይገባናል:- ‘የተሰጡኝን ስጦታዎች የእምነት ባልንጀሮቼን ለማበረታታት እጠቀምባቸዋለሁ?’ (ከ1 ጢሞቴዎስ 5:9, 10 ጋር አወዳድር።) ‘ወይስ ይሖዋ የሰጠኝን ችሎታ በዋነኝነት የምጠቀምበት የግል ጥቅሜን ለማሳደድ ማለትም ሀብት ለማካበት ወይም በማኅበረሰቡ ውስጥ ከፍተኛ ቦታ ለማግኘት ነው?’ (1 ቆሮ. 4:7) የተቀበልናቸውን ስጦታዎች ‘ሌላውን ለማገልገል ከተጠቀምንባቸው’ ይሖዋን እናስደስተዋለን።—ምሳሌ 19:17፤ ዕብራውያን 13:16⁠ን አንብብ።
8 በመጀመሪያው መቶ ዘመን የነበሩት ክርስቲያኖች አንዳቸው ሌላውን ያገለገሉባቸው የተለያዩ መንገዶች በአምላክ ቃል ውስጥ ተገልጸዋል። (ሮም 15:25, 26⁠ን እና 2 ጢሞቴዎስ 1:16-18⁠ን አንብብ።) ዛሬም በተመሳሳይ እውነተኛ ክርስቲያኖች የተቀበሉትን ስጦታ የእምነት ባልንጀሮቻቸውን ለማገልገል እንዲጠቀሙበት የተሰጣቸውን መመሪያ በደስታ ይታዘዛሉ። ይህን የሚያደርጉባቸውን አንዳንድ መንገዶች እስቲ እንመልከት።
9 ብዙ ወንድሞች በጉባኤ የሚያቀርቧቸውን ክፍሎች ለመዘጋጀት በየወሩ በርካታ ሰዓታት ያሳልፋሉ። እነዚህ ወንድሞች በመጽሐፍ ቅዱስ ጥናታቸው ወቅት ያገኟቸውን አንዳንድ መንፈሳዊ ዕንቁዎች በስብሰባዎች ላይ በሚያቀርቡበት ጊዜ ማስተዋል የተሞላበት ንግግራቸው ሁሉንም የጉባኤ አባላት እንዲጸኑ ያበረታታቸዋል። (1 ጢሞ. 5:17) ለእምነት ባልንጀሮቻቸው በሚያሳዩት ፍቅርና ርኅራኄ የሚታወቁ በርካታ ወንድሞችና እህቶችም አሉ። (ሮም 12:15) አንዳንዶች የተጨነቁ ክርስቲያኖችን አዘውትረው የሚጠይቋቸው ሲሆን አብረዋቸውም ይጸልያሉ። (1 ተሰ. 5:14) ሌሎች ደግሞ ፈተና ለሚደርስባቸው ክርስቲያን ባልንጀሮቻቸው ልባዊ አሳቢነት የሚንጸባረቅበት ደብዳቤ በመጻፍ ያበረታቷቸዋል። አንዳንድ ወንድሞች አቅመ ደካማ የሆኑ ክርስቲያኖችን በጉባኤ ስብሰባዎች ላይ እንዲገኙ በደግነት ይረዷቸዋል። በሺዎች የሚቆጠሩ የይሖዋ ምሥክሮች በአደጋ ምክንያት ቤታቸውን ያጡ የእምነት ባልንጀሮቻቸውን ቤት መልሶ በመገንባቱ ሥራ ይካፈላሉ። እነዚህ አሳቢ ወንድሞችና እህቶች የሚያሳዩት ጥልቅ ፍቅርና የሚያደርጉት እርዳታ ሁሉ “በልዩ ልዩ መንገዶች የተገለጸው የአምላክ ጸጋ” መግለጫ ነው።—1 ጴጥሮስ 4:11⁠ን አንብብ።









^ አን.4 (1 ሳሙ. 15:13-24) በመጨረሻም ሳሙኤል ወደ ሳኦል ሲመጣ ሳኦል “ይሖዋ ይባርክህ። የይሖዋን ቃል ፈጽሜአለሁ” አለው። 14 ሳሙኤል ግን “ታዲያ ይህ በጆሮዬ የምሰማው የበጎችና የከብቶች ድምፅ ምንድን ነው?” አለው። 15 በዚህ ጊዜ ሳኦል “ሕዝቡ ከአማሌቃውያን ላይ ወስዶ ያመጣቸው ናቸው፤ ከመንጋውና ከከብቶቹ መካከል ምርጥ የሆኑትን ለአምላክህ ለይሖዋ መሥዋዕት እንዲሆኑ ሳያጠፉ ተዉአቸው፤* የቀረውን ግን ሙሉ በሙሉ አጥፍተናል” አለው። 16 ሳሙኤልም ሳኦልን “ተው በቃ! ትናንት ማታ ይሖዋ ምን እንዳለኝ ልንገርህ” አለው። እሱም “እሺ ንገረኝ!” አለው። 17 ሳሙኤልም እንዲህ አለው፦ “በእስራኤል ነገዶች ላይ መሪ ሆነህ በተሾምክበትና ይሖዋ በእስራኤል ላይ ንጉሥ አድርጎ በቀባህ ጊዜ አንተ ራስህ እዚህ ግባ የማትባል ሰው እንደሆንክ ተሰምቶህ አልነበረም? 18 በኋላም ይሖዋ ‘ሄደህ ኃጢአተኞቹን አማሌቃውያንን ፈጽመህ አጥፋቸው። ጨርሰህ እስክታጠፋቸውም ድረስ ከእነሱ ጋር ተዋጋ’ በማለት ላከህ። 19 ታዲያ የይሖዋን ቃል ያልታዘዝከው ለምንድን ነው? ከዚህ ይልቅ ለምርኮው በመስገብገብ በይሖዋ ፊት መጥፎ የሆነውን ነገር አድርገሃል!” 20 ሳኦል ግን ሳሙኤልን እንዲህ አለው፦ “እኔ እኮ የይሖዋን ቃል ታዝዣለሁ! ይሖዋ የሰጠኝን ተልእኮ ለመፈጸም ሄጃለሁ፤ የአማሌቃውያንን ንጉሥ አጋግን ይዤ አምጥቻለሁ፤ አማሌቃውያንንም ፈጽሜ አጥፍቻለሁ። 21 ሕዝቡ ግን በጊልጋል ለአምላክህ ለይሖዋ ለመሠዋት ከምርኮው ላይ በጎችንና ከብቶችን ይኸውም ለጥፋት ከተለየው ነገር ላይ ምርጥ የሆነውን ወሰደ።” 22 ከዚያም ሳሙኤል እንዲህ አለ፦ “ይሖዋን ይበልጥ የሚያስደስተው የትኛው ነው? የሚቃጠሉ መባዎችንና መሥዋዕቶችን ማቅረብ ወይስ የይሖዋን ቃል መታዘዝ? እነሆ፣ መታዘዝ ከመሥዋዕት፣ መስማትም ከአውራ በግ ስብ ይበልጣል፤ 23 ምክንያቱም ዓመፀኝነት ሟርት ከመፈጸም አይተናነስም፤ እብሪተኝነትም ቢሆን ከጥንቆላና ከጣዖት አምልኮ* ተለይቶ አይታይም። አንተ የይሖዋን ቃል ስላልተቀበልክ እሱም የአንተን ንግሥና አልተቀበለውም።” 24 ከዚያም ሳኦል ሳሙኤልን እንዲህ አለው፦ “ኃጢአት ሠርቻለሁ፤ ሕዝቡን በመፍራትና ቃላቸውን በመስማት የይሖዋን ትእዛዝም ሆነ የአንተን ቃል ጥሻለሁ።

ወይም “ራሩላቸው።”
ቃል በቃል “ከተራፊም ሐውልቶች።” የቤት ውስጥ አማልክትን ወይም ጣዖታትን ያመለክታሉ።





^ ***sjj መዝ. 54 “መንገዱ ይህ ነው”***
መዝሙር 54
“መንገዱ ይህ ነው”
(ኢሳይያስ 30:20, 21)
1. የሰላም መንገድ ነው፤
አንተም አውቀኸዋል።
የጥንቱ መንገድ ነው፤
ተገንዝበኸዋል።
’የሱስ ያስተማረህ፣
በሱ እንድትሄድ።
ባምላክ ቃል ውስጥ ያለ፣
ሰላም ’ሚያስገኝ መንገድ።
(አዝማች)
ይህ የሕይወት መንገድ፣ ነው የሕይወት።
ዞር አትበል፤ ላፍታም ፈቀቅ አትበል!
አምላክ ብሏል፦ ‘ይህ ነው መንገዱ፤
ተው አትዙር፤ ይሄ ነው መንገዱ።’
2. የፍቅር መንገድ ነው፤
የለም የተሻለ።
ጆሮህ ሰምቷል ድምፁን
‘በዚህ ሂድ’ እንዳለ።
ፍቅሩ እጅግ መልካም፣
እውነተኛ፣ ፍጹም።
ይሄ መንገድ ይሁን
መላ ሕይወታችን።
(አዝማች)
ይህ የሕይወት መንገድ፣ ነው የሕይወት።
ዞር አትበል፤ ላፍታም ፈቀቅ አትበል!
አምላክ ብሏል፦ ‘ይህ ነው መንገዱ፤
ተው አትዙር፤ ይሄ ነው መንገዱ።’
3. የሕይወት መንገድ ነው፤
አትይ ወደ ኋላ።
አምላካችን ብሏል፦
የለም ከዚህ ሌላ፤
የተሻለ ፍቅር፣
የተሻለ ሰላም።
ይሖዋ ይመስገን
መንገዱን አሳየን።
(አዝማች)
ይህ የሕይወት መንገድ፣ ነው የሕይወት።
ዞር አትበል፤ ላፍታም ፈቀቅ አትበል!
አምላክ ብሏል፦ ‘ይህ ነው መንገዱ፤
ተው አትዙር፤ ይሄ ነው መንገዱ።’
(በተጨማሪም መዝ. 32:8⁠፤ 139:24⁠ን እና ምሳሌ 6:23⁠ን ተመልከት።)



^ ***sjj መዝ. 34 በንጹሕ አቋም መመላለስ***
መዝሙር 34
በንጹሕ አቋም መመላለስ
(መዝሙር 26)
1. አምላኬ ሆይ፣ ’ባክህ ፍረድልኝ፤
ባንተ ታምኛለሁ፤ ንጹሕ አቋም አለኝ።
ልቤን ከፍተህ ውስጤን ተመልከተኝ፤
መጥፎ ነገር ቢገኝ እባክህ አጥራልኝ።
(አዝማች)
በኔ በኩል ፍጹም ቆርጫለሁ፤
በንጹሕ አቋሜ እመላለሳለሁ።
2. ካታላይ ጋር አልቀራረብም፤
ካስመሳዮችም ጋር አልተባበርም።
ካመፀኞች ጋር አታጥፋ ነፍሴን፤
ከግፈኞችም ጋር አታድርግ ዕጣዬን።
(አዝማች)
በኔ በኩል ፍጹም ቆርጫለሁ፤
በንጹሕ አቋሜ እመላለሳለሁ።
3. ወድጃለሁ ያምልኮ ቤትህን፤
የሙጥኝ ብያለሁ ንጹሕ አምልኮህን።
መሠዊያህን በደስታ ’ዞራለሁ፤
ምስጋናህን ሁሌ ለሰው አሰማለሁ።
(አዝማች)
በኔ በኩል ፍጹም ቆርጫለሁ፤
በንጹሕ አቋሜ እመላለሳለሁ።
(በተጨማሪም መዝ. 25:2⁠ን ተመልከት።)









^ ***sjj መዝ. 77 በጨለማ ዓለም ውስጥ ብርሃን ማብራት***
መዝሙር 77
 በጨለማ ዓለም ውስጥ ብርሃን ማብራት
(2 ቆሮንቶስ 4:6)
1. እነዚህ ጨለማ ቀናት
ባመፅ ተሞልተዋል።
ይታያል የተስፋ ብርሃን፤
በቅርቡ ይነጋል።
(አዝማች)
መል’ክታችን ብሩህ፣
በጨለማ ያበራል፤
ተስፋ፣ ብርሃን ይዟል።
እንደ ንጋት ጸዳል፣
ከጨለማው ባሻገር
ያሳየናል።
2. የተኙ ከ’ንቅልፍ ይነሱ፤
አልቋልና ጊዜው።
በተስፋው እናጽናናቸው፤
እንጸልይላቸው።
(አዝማች)
መል’ክታችን ብሩህ፣
በጨለማ ያበራል፤
ተስፋ፣ ብርሃን ይዟል።
እንደ ንጋት ጸዳል፣
ከጨለማው ባሻገር
ያሳየናል።
(በተጨማሪም ዮሐ. 3:19⁠፤ 8:12⁠ን፣ ሮም 13:11, 12⁠ን እና 1 ጴጥ. 2:9⁠ን ተመልከት።)



^ ***sjj መዝ. 142 ተስፋችንን አጥብቀን እንያዝ***
መዝሙር 142
ተስፋችንን አጥብቀን እንያዝ
(ዕብራውያን 6:18, 19)
1. የሰው ዘር በጨለማ ሲዳክር ኖሯል።
ጥረቱም ነፋስን ማሳደድ ሆኗል።
አንዱ ሌላውን ለማዳን አይችልም፣
ኃጢያት ስላለባቸው ሁሉም።
(አዝማች)
ደስ ይበላችሁ፤ መንግሥቱ ቀርቧል!
ጌታ ከፍርሃት ነፃ ያወጣናል።
ክፋት ሁሉ በቅርቡ ይጠፋል፤
ይህ ተስፋ መልሕቅ ሆኖ ያቆመናል።
2. “ያምላክ ቀን ቀርቧል!” ብሎ ማወጅ ይገባል፤
“እስከ መቼ?” ብሎ መጮኽ ያበቃል!
ፍጥረት ነፃ ይወጣል ከመቃተት፤
ለአምላክ እንዘምር በግለት።
(አዝማች)
ደስ ይበላችሁ፤ መንግሥቱ ቀርቧል!
ጌታ ከፍርሃት ነፃ ያወጣናል።
ክፋት ሁሉ በቅርቡ ይጠፋል፤
ይህ ተስፋ መልሕቅ ሆኖ ያቆመናል።
(በተጨማሪም መዝ. 27:14⁠ን፣ መክ. 1:14⁠ን፣ ኢዩ. 2:1⁠ን፣ ዕን. 1:2, 3⁠ን እና ሮም 8:22⁠ን ተመልከት።)



^ ***w04 7/1 ገጽ 23-29 አሳዛኝ ሁኔታዎች ቢያጋጥሙኝም የሚያረካ ሕይወት አሳልፌያለሁ***
የሕይወት ታሪክ
አሳዛኝ ሁኔታዎች ቢያጋጥሙኝም የሚያረካ ሕይወት አሳልፌያለሁ
ኦድሪ ሃይድ እንደተናገረችው
በሙሉ ጊዜ አገልግሎት ያሳለፍኳቸውን ከ63 የሚበልጡ ዓመታት (59ኙን በይሖዋ ምሥክሮች ዋና መሥሪያ ቤት) መለስ ብዬ ሳስብ ሕይወቴ የሚያረካ እንደነበረ መናገር እችላለሁ። በእርግጥ የመጀመሪያው ባለቤቴ በካንሰር ምክንያት ጤንነቱ እያሽቆለቆለ ሄዶ በመጨረሻ ሕይወቱ ሲያልፍ፣ ሁለተኛው ባለቤቴ ደግሞ ኦልዛይመርስ በተባለው በሽታ ሲሠቃይ መመልከት ልብ የሚሰብር ነው። እንደዚህ ያለ መከራ ቢደርስብኝም ደስተኛ ሆኜ መኖር የቻልኩት እንዴት እንደሆነ ላውጋችሁ።
የልጅነት ሕይወቴን ያሳለፍኩት በሰሜን ምሥራቅ ኮሎራዶ በነብራስካ ድንበር አጠገብ ባለው ገላጣ አካባቢ በምትገኝ ሃክስተን በምትባል ትንሽ መንደር አቅራቢያ ባለ የእርሻ ቦታ ነው። ወላጆቼ ኦረልና ኒና ሞክ ከወለዷቸው ስድስት ልጆች መካከል አምስተኛዋ ነኝ። ራስል፣ ዌን፣ ክላራ እና አርዲስ የተወለዱት ከ1913 እስከ 1920 ባሉት ዓመታት ሲሆን በቀጣዩ ዓመት ደግሞ እኔ ተወለድሁ። በ1925 ከርቲስ ተወለደ።
በ1913 እናቴ የመጽሐፍ ቅዱስ ተማሪ (የይሖዋ ምሥክሮች በወቅቱ የሚጠሩበት ስም ነው) ሆነች። ከጊዜ በኋላ ሌሎቹ የቤተሰቡ አባላትም የእርሷን አርአያ ተከተልን።
ጥሩ አስተዳደግ
አባታችን አዳዲስ ሐሳቦችን ለመቀበል ፈጣን ነበር። በዚያ ዘመን የኤሌክትሪክ መብራት እምብዛም ያልተለመደ ቢሆንም በእርሻ ቦታችን ያሉት ቤቶች በሙሉ መብራት ነበራቸው። ከምናረባቸው ዶሮዎች እንቁላል፣ ከላሞቻችን ደግሞ ወተት፣ ክሬምና ቅቤ ስለምናገኝ ከግብርና ውጤቶችም እንጠቀም ነበር። መሬታችንን የምናርሰው ፈረሶች ጠምደን ሲሆን እንጆሪና ድንች እንዲሁም ስንዴና በቆሎ እናመርት ነበር።
አባታችን ሁላችንም ጥሩ የሥራ ልማድ ልናዳብር እንደሚገባ ያምን ነበር። በመሆኑም ትምህርት ቤት ከመግባቴ በፊት እንኳ በእርሻ ቦታችን መሥራት ተምሬ ነበር። ሞቃት በሆኑት የበጋ ቀኖች የአትክልት ቦታችንን ለረጅም ሰዓታት እየኮተኮትኩ አርም እንደነበር አስታውሳለሁ። ንቦች እየነደፉኝና ላብ በላብ ሆኜ አረሙን ስነቅል ‘መቼ ይሆን የምጨርሰው?’ ብዬ አስብ ነበር። ሌሎች ልጆች የእኛን ያህል ከባድ ሥራ ስለማይሠሩ አንዳንድ ጊዜ እንደተበደልሁ ይሰማኝ ነበር። ሆኖም አሁን መለስ ብዬ የልጅነት ጊዜዬን ሳስብ ወላጆቻችን መሥራት ስላስተማሩን አመሰግናቸዋለሁ።
ሁላችንም የሥራ ምድብ ነበረን። አርዲስ ላሞቹን ስታልብ ከእኔ ይልቅ ጎበዝ ስለነበረች እርሷ ስታልብ እኔ ደግሞ የፈረሶቹን ፋንድያ በአካፋ እየዛቅሁ ጋጣውን አጸዳለሁ። አብዛኛውን ጊዜያችንን በሥራ የምናሳልፍ ቢሆንም የምንጫወትበትም ጊዜ ነበረን። እኔና አርዲስ ኳስ እንጫወት ነበር።
ገላጣ በሆነው የኮሎራዶ አካባቢ ጥርት ባለው ሰማይ ላይ በምሽት ከዋክብቱ ሲታዩ በጣም ያምራሉ። በሺዎች የሚቆጠሩት ከዋክብት ፈጣሪያችንን ይሖዋን እንዳስታውስ ያደርጉኝ ነበር። ልጅ እያለሁም እንኳ “[ይሖዋ] የከዋክብትን ብዛት ያውቃል፤ እያንዳንዱንም በስሙ ይጠራዋል” የሚለው የመዝሙር 147:4 ጥቅስ ወደ አእምሮዬ ይመጣ ነበር። ጥርት ባሉት በእነዚያ ምሽቶች አብዛኛውን ጊዜ ውሻችን ጃጅ ጭንቅላቱን ጭኔ ላይ አድርጎ አብሮኝ ይቆይ ነበር። ብዙ ጊዜ ከሰዓት በኋላ በረንዳችን ላይ እቀመጥና ንፋሱ የስንዴውን እሸት ወዲያና ወዲህ ሲያወዛውዘው በፀሐይዋ ብርሃን የሚፈጠረውን ብርማ ቀለም እየተመለከትሁ እደመም ነበር።
የእናታችን ግሩም ምሳሌነት
እማማ በጣም አፍቃሪና ታታሪ ሚስት ነበረች። አባባ የቤተሰቡ ራስ እንደመሆኑ ልናከብረው እንደሚገባ አስተምራናለች። በ1939 እርሱም የይሖዋ ምሥክር ሆነ። አባታችን ከባድ ሥራ የሚያሠራን ከመሆኑም ሌላ ባያቀብጠንም እንደሚወድደን ግን እናውቅ ነበር። አብዛኛውን ጊዜ ክረምት ሲመጣ ፈረሶች አንድ ላይ ይጠምድና በበረዶ ላይ የሚንሸራተት ጋሪ ሠርቶ ያጫውተናል። በሚያንጸባርቀው በረዶ ላይ መንሸራተት በጣም ያስደስተን ነበር!
ለአምላክ ፍቅር እንዲያድርብንና ለመጽሐፍ ቅዱስ አክብሮት እንዲኖረን ያሠለጠነችን ግን እናታችን ናት። የአምላክ ስም ይሖዋ እንደሆነና የሕይወት ምንጭ እርሱ መሆኑን አስተምራናለች። (መዝሙር 36:9፤ 83:18 NW) ከዚህም በላይ መመሪያዎች የሰጠን ደስታ ሊያሳጣን ሳይሆን ለጥቅማችን መሆኑን ተምረናል። (ኢሳይያስ 48:17) እማማ ልናከናውነው የሚገባ ልዩ ሥራ እንዳለ ሁልጊዜ ትነግረን ነበር። ኢየሱስ ለተከታዮቹ “ለሕዝብ ሁሉ ምስክር እንዲሆን፣ ይህ የመንግሥት ወንጌል በዓለም ሁሉ ይሰበካል፤ ከዚያም መጨረሻው ይመጣል” ብሎ እንደነገራቸው እናውቅ ነበር።—ማቴዎስ 24:14
ልጅ ሳለሁ ከትምህርት ቤት ስመለስ እማማን እቤት ካላገኘዃት ግቢው ውስጥ እየዞርኩ እፈልጋት ነበር። አንድ ቀን የስድስት ወይም የሰባት ዓመት ልጅ እያለሁ እንደ ልማዴ ስፈልጋት የከብቶቹ በረት ውስጥ አገኘዃት። እዚያው እያለን ኃይለኛ ዶፍ መጣል ስለጀመረ የከብቶቹ ገፈራ በሚደረግበት ቆጥ ላይ ወጥተን ተቀመጥን። በዚህ ጊዜ አምላክ የጥፋት ውኃ ሊያመጣ እንደሆነ ጠየቅዃት። አምላክ ምድርን ዳግመኛ በውኃ ላለማጥፋት ቃል እንደገባ ነገረችኝ። አካባቢያችን በተደጋጋሚ ጊዜያት በኃይለኛ አውሎ ንፋስ ይመታ ስለነበር ከንፋስ መጠለያ እንዲሆን ወደተሠራው በቤታችን አቅራቢያ ወደሚገኘው ምድር ቤት ሮጬ እገባ እንደነበር አስታውሳለሁ።
እማማ እኔ ከመወለዴ በፊትም በስብከቱ ሥራ ትካፈል ነበር። በቤታችን ስብሰባ ይካሄድ የነበረ ሲሆን ሁሉም ከክርስቶስ ጋር በሰማይ የመኖር ተስፋ ነበራቸው። እማማ ከቤት ወደ ቤት መሄድ ቢከብዳትም ለይሖዋ ያላት ፍቅር ፍርሃቷን ለማሸነፍ ረድቷታል። ኅዳር 24, 1969 በ84 ዓመቷ እስከሞተችበት ዕለት ድረስ ታማኝ ነበረች። በጆሮዋ “እማማ ወደ ሰማይ መሄድሽ ነው፤ እዚያም ከምታውቂያቸው ሰዎች ጋር ትሆኛለሽ” አልኳት። በሞተችበት ዕለት አጠገቧ ሆኜ በተስፋዋ ላይ ስላለኝ እምነት ልነግራት በመቻሌ በጣም ደስ ብሎኝ ነበር! እርሷም “በጣም ጥሩ ልጅ ነሽ” ስትል በለሆሳስ መለሰችልኝ።
መስበክ ጀመርን
በ1939 ራስል አቅኚ ወይም የሙሉ ጊዜ አገልጋይ ሆነ። በብሩክሊን፣ ኒው ዮርክ በሚገኘው ቤቴል ተብሎ በሚጠራው የይሖዋ ምሥክሮች ዋና መሥሪያ ቤት እንዲያገለግል በ1944 እስከተጋበዘበት ጊዜ ድረስ በኦክላሆማና በነብራስካ በአቅኚነት አገልግሏል። እኔም ከመስከረም 20, 1941 ጀምሮ በኮሎራዶ፣ በካንሳስና በነብራስካ በአቅኚነት ማገልገል ጀመርኩ። በአቅኚነት ያሳለፍኳቸው እነዚያ ዓመታት አስደሳች ነበሩ፤ ሰዎች ስለ ይሖዋ እንዲማሩ መርዳት ከመቻሌም በላይ በእርሱ መታመንን ተምሬያለሁ።
ራስል አቅኚ በሆነበት ጊዜ አካባቢ ዌን ለተወሰነ ጊዜ ሰብዓዊ ሥራ ከሠራ በኋላ ኮሌጅ ገባ። በኋላ ላይ በቤቴል እንዲያገለግል የተጋበዘ ሲሆን ኒው ዮርክ ውስጥ ኢተካ አቅራቢያ በሚገኘው ኪንግደም ፋርም ለተወሰኑ ዓመታት አገልግሏል። በዚያ ለሚገኙት አነስተኛ ቁጥር ያላቸው የቤቴል ቤተሰብ አባላትና በብሩክሊን ቤቴል ላሉት ወደ 200 የሚጠጉ ሠራተኞች የሚሆን ምግብ የሚመረተው በዚህ ቦታ ነበር። ዌን በ1988 እስከሞተበት ጊዜ ድረስ ችሎታውንና ልምዱን ይሖዋን ለማገልገል ተጠቅሞበታል።
እህቴ አርዲስ ጄምስ ከርን የተባለ ወንድም ያገባች ሲሆን አምስት ልጆች አፍርተዋል። አርዲስ በ1997 ሞተች። ክላራ የተባለችው ሌላዋ እህቴ አሁንም ድረስ ይሖዋን በታማኝነት ታገለግላለች፤ እረፍት በምሆንበት ጊዜ ኮሎራዶ ወደሚገኘው ቤቷ እየሄድኩ እጠይቃታለሁ። የመጨረሻው ወንድማችን ከርቲስ በ1940ዎቹ አጋማሽ አካባቢ በብሩክሊን ቤቴል ማገልገል ጀመረ። የተለያዩ ዕቃዎችንና የግብርና ውጤቶችን በከባድ መኪና ጭኖ ወደ ብሩክሊንና ኪንግደም ፋርም ያመላልስ ነበር። ከርቲስ በ1971 በሞት ያንቀላፋ ሲሆን ትዳር አልመሠረተም ነበር።
ቤቴል የመግባት ምኞቴ እውን ሆነ
ታላላቅ ወንድሞቼ ቀደም ብለው ቤቴል ገብተው ስለነበር በዚያ የማገልገል ፍላጎት አደረብኝ። የእነርሱ መልካም ምሳሌነት እኔም ወደ ቤቴል እንድጠራ አስተዋጽኦ እንዳደረገ አልጠራጠርም። እናቴ ስለ አምላክ ድርጅት ከምትነግረን ታሪክ በተጨማሪ መጽሐፍ ቅዱስ በመጨረሻው ቀን ስለሚሆኑት ነገሮች የሚናገረው ትንቢት ሲፈጸም መመልከቴ በቤቴል የማገልገል ፍላጎቴ እንዲያድግ አስተዋጽኦ አድርጓል። ይሖዋ በቤቴል እንዳገለግል ከፈቀደልኝ ልፈጽማቸው የሚገቡኝ ሌሎች ክርስቲያናዊ ግዴታዎች ካላጋጠሙኝ በቀር ፈጽሞ ከቤቴል እንደማልወጣ በጸሎት ቃል ገባሁ።
ሰኔ 20, 1945 ወደ ቤቴል ተጠራሁ፤ የሥራ ምድቤ ጽዳት ነበር። ይህም በየዕለቱ 13 ክፍሎች ማጽዳትን፣ 26 አልጋዎች ማንጠፍን እንዲሁም ኮሪደሮችንና ደረጃዎችን ማጽዳትን ያካትታል። መስታወቶችንም እወለውል ነበር። ሥራው አድካሚ ነው። በየቀኑ ሥራዬን በማከናውንበት ጊዜ ‘ቢደክመኝም የአምላክ ቤት በሆነው በቤቴል ውስጥ ነኝ!’ በማለት ራሴን አበረታታ ነበር።
ቤቴል ማገልገል እንደጀመርኩ አካባቢ አንድ የሚያሳፍር ነገር አጋጠመኝ። ያደግሁት ገጠር በመሆኑ ደምዌተር (dumbwaiter) ስለሚባለው ዕቃዎችን ከአንድ ፎቅ ወደ ሌላ ፎቅ ለማጓጓዝ የሚያገለግል አነስተኛ አሳንሰር ምንም የማውቀው ነገር አልነበረም። አንድ ቀን ሥራ ላይ እያለሁ አንድ ወንድም ስልክ ደወለና “እባክሽ ደምዌተሩን ወደታች ላኪው” አለኝ። የደወለው ሰው ስልኩን ቶሎ ስለዘጋው ምን ማድረግ እንዳለብኝ ግራ ተጋባሁ። ወዲያው ግን እኔ በማጸዳው ፎቅ ላይ ከሚኖሩት ወንድሞች አንዱ አስተናጋጅ (ዌተር) መሆኑን አስታወስኩ። ስለዚህ የዚህን ወንድም ክፍል አንኳኳሁና “ታች ወጥ ቤት ይፈልጉሃል” አልኩት።
ናታን ኖርን አገባሁ
ከ1920ዎቹ ጀምሮ በነበሩት ዓመታት ማግባት የፈለጉ ቤቴላውያን ከቤቴል ወጥተው በሌሎች ምድቦች ላይ እንዲያገለግሉ ይደረግ ነበር። በ1950ዎቹ መጀመሪያ አካባቢ ግን ረዘም ላለ ጊዜ በቤቴል ያገለገሉ አንዳንድ ጥንዶች ከተጋቡ በኋላም በዚያው እንዲቀጥሉ ተፈቀደላቸው። ስለዚህ በወቅቱ ዓለም አቀፉን የስብከት ሥራ በኃላፊነት ይመራ የነበረው ናታን ሆመር ኖር ለጋብቻ እንደሚፈልገኝ ሳውቅ ‘እሱን እንኳን በምንም ዓይነት ከቤቴል አያስወጡትም!’ ስል አሰብኩ።
ናታን የይሖዋ ምሥክሮችን ዓለም አቀፍ እንቅስቃሴ በበላይነት በመከታተል ረገድ በርካታ ኃላፊነቶች ነበሩት። ስለዚህ ለጋብቻ ያቀረበልኝን ጥያቄ ከመቀበሌ በፊት ጉዳዩን በጥሞና ላስብበት እንደሚገባ የተለያዩ ነጥቦች በማንሳት ግልጹን ነገረኝ። በዚያን ጊዜ በዓለም ዙሪያ የሚገኙ የይሖዋ ምሥክሮች ቅርንጫፍ ቢሮዎችን ለመጎብኘት አዘውትሮ ይጓዝ ስለነበር በአብዛኛው ለሳምንታት ያህል አይኖርም ነበር። በመሆኑም ረዘም ላሉ ጊዜያት ልንለያይ እንደምንችል ነገረኝ።
ወጣት እያለሁ ከመጋቢት እስከ ግንቦት አካባቢ ባሉት የጸደይ ወራት ለማግባትና ለጫጉላ ሽርሽር በፓስፊክ ወደሚገኙት የሃዋይ ደሴቶች ለመሄድ እመኝ ነበር። ከናታን ጋር የተጋባነው ግን ጥር 31, 1953 በክረምት ወቅት ሲሆን ቅዳሜ ከሰዓትና እሁድ የጫጉላ ጊዜያችንን ያሳለፍነው ኒው ጀርሲ ውስጥ ነበር። ከዚያም ሰኞ ጠዋት ወደ ሥራ ተመለስን። ሆኖም በቀጣዩ ሳምንት ለሰባት ቀናት ያህል ለጫጉላ ሽርሽር ሄድን።
ታታሪ አጋር
ናታን በ1923 ወደ ቤቴል ሲመጣ የ18 ዓመት ወጣት ነበር። የይሖዋ ምሥክሮችን ሥራ በበላይነት ይመራ እንደነበረው እንደ ጆሴፍ ፍራንክሊን ራዘርፎርድ እንዲሁም የሕትመት ክፍል ኃላፊ እንደነበረው እንደ ሮበርት ማርቲን ካሉት ልምድ ያላቸው ወንድሞች ጥሩ ሥልጠና አግኝቷል። መስከረም 1932 ወንድም ማርቲን ሲሞት ናታን የሕትመት ክፍሉ ኃላፊ ሆነ። በቀጣዩ ዓመት ወንድም ራዘርፎርድ በአውሮፓ የሚገኙ የይሖዋ ምሥክሮች ቅርንጫፍ ቢሮዎችን ሲጎበኝ ናታንን ይዞት ሄደ። ጥር 1942 ወንድም ራዘርፎርድ ሲሞት ናታን ዓለም አቀፉን የይሖዋ ምሥክሮች ሥራ በበላይነት እንዲመራ ኃላፊነት ተሰጠው።
ናታን አርቆ ተመልካች ነበር፤ ሁልጊዜም እድገት ሊኖር እንደሚችል አስቀድሞ በማሰብ እቅድ ያወጣል። አንዳንዶች የዚህ ሥርዓት መጨረሻ በጣም እንደቀረበ ያስቡ ስለነበር የእርሱ አካሄድ ትክክል አልመሰላቸውም። እንዲያውም ናታን ለሕትመት ሥራው እቅድ ሲያወጣ የተመለከተ አንድ ወንድም “ምን ማለትህ ነው ወንድም ኖር? መጨረሻው እንደቀረበ አታምንም ማለት ነው?” በማለት ጠይቆታል። ናታንም “አምናለሁ፤ ሆኖም መጨረሻው እኛ እንዳሰብነው ቶሎ ባይመጣ ዝግጁ እንሆናለን” ሲል መለሰለት።
ናታን ለሚስዮናውያን ትምህርት ቤት ሊቋቋም እንደሚገባ አጥብቆ ያምን ነበር። በመሆኑም የካቲት 1, 1943 ወንድሜ ዌን በዚያን ጊዜ በሚያገለግልበት ሰፊ የቤቴል የእርሻ ቦታ የሚስዮናውያን ትምህርት ቤት ተቋቋመ። በትምህርት ቤቱ የሚሰጠው ሥልጠና ለአምስት ወራት ገደማ የሚዘልቅ ጥልቀት ያለው የመጽሐፍ ቅዱስ ጥናትን ያካተተ ቢሆንም ናታን ተማሪዎቹ እንዲዝናኑ ያደርግ ነበር። ትምህርት ቤቱ እንደተጀመረ አካባቢ ከተማሪዎቹ ጋር ኳስ ይጫወት ነበር፤ በኋላ ላይ ግን በጨዋታው ወቅት ጉዳት ደርሶበት በበጋው ወቅት በሚከናወኑት የአውራጃ ስብሰባዎች ላይ ለመገኘት እንቅፋት እንዳይሆንበት በመፍራት መጫወቱን ተወና ዳኛ ሆነ። ተማሪዎቹ ናታን ከሌሎች አገሮች ለመጡት ተጫዋቾች በማድላት ሆን ብሎ የጨዋታውን ሕግ ሲያፈርስ መመልከት ያስደስታቸው ነበር።
ከናታን ጋር መጓዝ
ከጊዜ በኋላ ከናታን ጋር ወደ ተለያዩ አገሮች መጓዝ ጀመርኩ። በቤቴል ከሚያገለግሉት ፈቃደኛ ሠራተኞችና ከሚስዮናውያኑ ጋር መጫወት ያስደስተኝ ነበር። ፍቅራቸውንና ቅንዓታቸውን በቅርበት መመልከት ከመቻሌም በላይ በየዕለቱ ስለሚያከናውኑት ሥራና በተመደቡባቸው አገሮች ስላለው የኑሮ ሁኔታ ይነግሩኝ ነበር። እነዚህ ወንድሞች በዚያ ወቅት ላደረግንላቸው ጉብኝት ምስጋናቸውን በመግለጽ አሁንም ድረስ ይጽፉልኛል።
ከናታን ጋር ስላደረግናቸው ጉዞዎች ሳስብ በርካታ ገጠመኞቻችን ወደ አእምሮዬ ይመጣሉ። ለአብነት ያህል፣ ፖላንድን በጎበኘንበት ወቅት ሁለት እህቶች እኔ አጠገባቸው እያለሁ በሹክሹክታ ሲነጋገሩ ተመለከትሁ። “ለምንድን ነው በሹክሹክታ የምታወሩት?” ብዬ ስጠይቃቸው የይሖዋ ምሥክሮች ሥራ በፖላንድ ታግዶ በነበረበት ወቅት ባለ ሥልጣናቱ ምሥክሮቹ የሚያወሩትን ለመስማት ቤታቸው ውስጥ የድምጽ መቅረጫ ስለሚደብቁ በሹክሹክታ መነጋገር እንደለመደባቸው በመግለጽ ይቅርታ ጠየቁኝ።
በፖላንድ ሥራችን ታግዶ በነበረበት ወቅት ከነበሩት በርካታ ምሥክሮች አንዷ እህት አዳህ ናት። እህት አዳህ ፀጉሯን ግንባሯ ላይ ትደፋው ነበር። አንድ ቀን ወደ ግንባሯ ያመጣችውን ፀጉር አንስታ ግንባሯ ላይ ያለውን ትልቅ ጠባሳ አሳየችኝ፤ የይሖዋ ምሥክሮችን የሚያሳድድ አንድ ሰው መቷት ነበር። ወንድሞቻችንና እህቶቻችን በተፈጸመባቸው ጭካኔ የተሞላበት በደል የተነሳ የደረሰባቸውን ጉዳት በገዛ ዓይኔ ስመለከት አዘንኩ።
ከቤቴል ቀጥሎ በጣም የምወደው ቦታ ሃዋይ ነው። በ1957 ሃዋይ ውስጥ በሂሎ ከተማ ያደረግነው የአውራጃ ስብሰባ አይረሳኝም። በስብሰባው ላይ በአካባቢው ካሉት የይሖዋ ምሥክሮች የሚበልጥ ቁጥር ያላቸው ሰዎች የተገኙ ሲሆን የማይረሳ ጊዜ ነበር። እንዲያውም ከንቲባው ለናታን የከተማዋን ቁልፍ ሰጥቶታል። ብዙዎች መጥተው ሰላም ያሉን ሲሆን በአበባ ጉንጉኖችም አስጊጠውናል።
ሌላው አስደሳች የአውራጃ ስብሰባ በ1955 በኑረምበርግ፣ ጀርመን የሂትለር ወታደሮች ይሰለፉበት በነበረው ቦታ የተደረገው ስብሰባ ነው። ሂትለር በጀርመን የሚኖሩ የይሖዋ ምሥክሮችን እንደሚያጠፋ መዛቱ በብዙዎች ዘንድ ይታወቃል፤ ሆኖም በዚህ ስብሰባ ላይ ስታዲየሙ በይሖዋ ምሥክሮች ተጨናንቆ ነበር! ይህን ስመለከት እንባዬን መቆጣጠር አልቻልኩም። መድረኩ በጣም ሰፊ ሲሆን ከኋላ በኩል 144 ትላልቅ አምዶች ነበሩ። በመድረኩ ላይ ሆኜ ከ107,000 በላይ የሆኑትን ተሰብሳቢዎች ለመቃኘት ሞከርኩ። ከተሰብሳቢዎቹ ብዛት የተነሳ በመጨረሻው ረድፍ የተቀመጡትን መመልከት ያስቸግራል።
የጀርመን ወንድሞች ያሳዩትን ጽናት እንዲሁም በናዚ አገዛዝ የደረሰባቸውን ስደት መቋቋም እንዲችሉ ይሖዋ ኃይል እንደሰጣቸው መመልከት ችለናል። ይህም እኛ ራሳችን ታማኞች ሆነን ከይሖዋ ጎን በጽናት እንድንቆም አቋማችንን አጠናክሮልናል። ናታን የመደምደሚያውን ንግግር ካቀረበ በኋላ እጁን በማውለብለብ ተሰብሳቢዎቹን ተሰናበታቸው። እነርሱም በምላሹ መሃረቦቻቸውን ሲያውለበልቡ ሜዳው በሚያማምሩ አበቦች ያሸበረቀ ይመስል ነበር።
በታኅሣሥ ወር 1974 ወደ ፖርቹጋል ያደረግነው ጉዞም የማይረሳ ትዝታ ጥሎብናል። የስብከቱ ሥራችን ሕጋዊ ከሆነ በኋላ በሊዝበን በተደረገው የይሖዋ ምሥክሮች የመጀመሪያ ስብሰባ ላይ ለመገኘት ነበር የሄድነው። ሥራችን ለ50 ዓመታት ያህል ታግዶ ነበር። በወቅቱ በአገሪቱ የነበሩት የመንግሥቱ አስፋፊዎች 14,000 ብቻ ቢሆኑም በዚያ በተደረጉት ሁለት ስብሰባዎች ላይ ከ46,000 በላይ ሰዎች ተገኝተዋል። ወንድሞች “ነፃነት ስላገኘን ከአሁን በኋላ መደበቅ አያስፈልገንም” ብለው ሲናገሩ ዓይኖቼ እንባ አቀረሩ።
ከናታን ጋር እጓዝ ከነበረበት ጊዜ አንስቶ አሁንም ድረስ በአውሮፕላንና በሬስቶራንቶች ውስጥ መደበኛ ባልሆነ መንገድ መመስከርና ከመንገድ ወደ መንገድ ማገልገል ያስደስተኛል። ሁልጊዜ ምሥክርነት መስጠት እንድችል ጽሑፎች እይዛለሁ። በአንድ ወቅት አውሮፕላን ዘግይቶብን ስንጠብቅ ሳለ አንዲት ሴት የት እንደምሠራ ጠየቀችኝ። ይህም ከእርሷና በአጠገባችን ከነበሩ ሌሎች ሰዎች ጋር ውይይት ለማድረግ መንገድ ከፈተልኝ። የቤቴል አገልግሎትና የስብከቱ ሥራ ደስተኛ እንድሆንና በሥራ እንድጠመድ አድርጎኛል።
የናታን መታመምና የስንብት ማበረታቻ
በ1976 ናታን ካንሰር እንዳለበት ታወቀ፤ የቤቴል ቤተሰብ አባላት እርሱን በማስታመም ረድተውኛል። ጤንነቱ እያሽቆለቆለ ቢሄድም በዓለም ዙሪያ ከሚገኙ ቅርንጫፍ ቢሮዎች ለሥልጠና ወደ ብሩክሊን ቤቴል የመጡ የተለያዩ ወንድሞችን ወደ ክፍላችን እንጋብዝ ነበር። ዶንና ኧርሊን ስቲል፣ ሎይድና ሜልባ ባሪ፣ ዳግላስና ሜሪ ገስት፣ ማርቲንና ገርትሩድ ፖትጺንገር፣ ፕሪስ ሂዩዝ እና ሌሎችም በርካታ ወንድሞችና እህቶች እንደጠየቁን አስታውሳለሁ። አብዛኛውን ጊዜ በተመደቡባቸው አገሮች ያጋጠማቸውን ተሞክሮ ያጫውቱን ነበር። በተለይ እገዳ ባለባቸው አገሮች ወንድሞቻችን ያሳዩትን ጽናት የሚገልጹት ተሞክሮዎች በጥልቅ ይነኩኝ ነበር።
ናታን የሚሞትበት ጊዜ እንደተቃረበ ሲገነዘብ ብቸኝነቴን ለመቋቋም የሚረዱኝ ጥሩ ምክሮች ሰጠኝ። “ብዙ ሰዎች የሌላቸው አስደሳች ትዳር ነበረን” አለኝ። ትዳራችን አስደሳች እንዲሆን አስተዋጽኦ ያደረገው አንዱ ነገር ናታን አሳቢ መሆኑ ነበር። ለምሳሌ በጉዞ ላይ ከተለያዩ ሰዎች ጋር ስንገናኝ “ኦድሪ፣ አንዳንድ ጊዜ የማላስተዋውቅሽ ስማቸው ስለሚጠፋኝ ነው” ይለኝ ነበር። አስቀድሞ ስለነገረኝ ደስ ይለኛል።
ናታን “ስንሞት ተስፋችን የተረጋገጠ ይሆናል፤ ከዚያ በኋላ አንሠቃይም” ካለኝ በኋላ እንዲህ ሲል አጥብቆ መከረኝ፦ “ሽልማትሽን የምትቀበይው ወደፊት ስለሆነ ያንን ጊዜ አሻግረሽ ለመመልከት ሞክሪ። ምንም እንኳ ትዝታዎቹ ከአእምሮሽ ባይጠፉም ያለፈውን ሕይወትሽን በማስታወስ አትብሰልሰይ። ጊዜ እያለፈ ሲሄድ ትጽናኛለሽ። ባጋጠመሽ ሁኔታ ከሚገባው በላይ በማዘን ምሬት እንዲያድርብሽ አትፍቀጂ። እንደዚህ ያለ አስደሳች ጊዜ በማሳለፍሽና ባገኘሻቸው በረከቶች ደስ ይበልሽ። ከተወሰነ ጊዜ በኋላ እነዚህ ትዝታዎች ያስደስቱሻል። ያሳለፍነውን ጊዜ የማስታወስ ችሎታችን ከአምላክ ያገኘነው ስጦታ ነው።” አክሎም “ሌሎችን የሚጠቅም ነገር በማከናወን ሕይወትሽ በሥራ የተጠመደ እንዲሆን ጥረት አድርጊ። እንዲህ ማድረግሽ በሕይወትሽ ደስተኛ እንድትሆኚ ይረዳሻል” አለኝ። ብዙም ሳይቆይ ሰኔ 8, 1977 ናታን ምድራዊ ሕይወቱን አጠናቀቀ።
ግሌን ሃይድን አገባሁ
ናታን ያለፈውን ሕይወቴን እያሰብኩ መኖር አሊያም አዲስ ሕይወት መጀመር እንደምችል ነግሮኝ ነበር። ስለዚህ በ1978 በዎልኪል፣ ኒው ዮርክ ወደሚገኘው ዋችታወር ፋርምስ ከተዛወርኩ በኋላ ግሌን ሃይድን አገባሁ። ግሌን በጣም ቆንጆ፣ ጭምትና ረጋ ያለ ሰው ነው። የይሖዋ ምሥክር ከመሆኑ በፊት ዩናይትድ ስቴትስ ከጃፓን ጋር ስትዋጋ በባሕር ኃይል ውስጥ አገልግሏል።
ግሌን ይሠራ የነበረው በቶርፔዶ አሳሽ ጀልባ ላይ ሲሆን ምድቡም ሞተሩ ባለበት ክፍል ነበር። ከሞተሩ ድምጽ የተነሳ የመስማት ችሎታው በከፊል ተጎድቷል። ከጦርነቱ በኋላ የእሳት አደጋ መከላከያ ውስጥ መሥራት ጀመረ። በጦርነቱ ወቅት የተመለከተው ነገር ለበርካታ ዓመታት ያቃዠው ነበር። እውነትን የሰማው ጸሐፊው መደበኛ ባልሆነ መንገድ መሥክራለት ነው።
ቆይቶም በ1968 ግሌን በብሩክሊን ቤቴል የእሳት አደጋ ተከላካይ ሆኖ እንዲሠራ ተጠራ። ከዚያም በዋችታወር ፋርምስ የእሳት አደጋ መከላከያ ሲቋቋም በ1975 ወደዚያ ተዛወረ። ከጊዜ በኋላ ኦልዛይመርስ በተባለው በሽታ በመያዙ ከተጋባን ከአሥር ዓመታት በኋላ ሕይወቱ አለፈ።
ሃዘኔን መቋቋም የቻልኩት እንዴት ነው? ናታን መሞቻው እንደተቃረበ ሲያውቅ የሰጠኝ ጥበብ ያዘለ ምክር በዚህ ጊዜም አጽናንቶኛል። የመበለትነትን ሕይወት እንዴት ልቋቋመው እንደምችል የጻፈልኝን ማስታወሻ ደጋግሜ አነበዋለሁ። አሁን ድረስ የትዳር ጓደኛቸውን በሞት ላጡ ሰዎች ይህንን ምክር የማካፍላቸው ሲሆን እነርሱም ናታን በሰጠኝ ምክር ተጽናንተዋል። በእርግጥም ናታን እንዳለኝ ስለ ወደፊቱ ጊዜ ማሰብ ይጠቅማል።
ውድ የሆነ የወንድማማች ማኅበር
ሕይወቴ አርኪና አስደሳች እንዲሆን ትልቅ አስተዋጽኦ ያደረጉት በቤቴል ቤተሰብ ውስጥ ያሉት ውድ ጓደኞቼ ናቸው። ከእነዚህም መካከል በ1944 ከጊልያድ የመጽሐፍ ቅዱስ ትምህርት ቤት ሦስተኛ ክፍል የተመረቀችው ኤስተር ሎፔዝ ተጠቃሽ ናት። መጽሐፍ ቅዱሳዊ ጽሑፎቻችንን ወደ ስፓኒሽ በመተርጎሙ ሥራ ለመካፈል የካቲት 1950 ወደ ብሩክሊን ቤቴል ተመለሰች። ናታን በማይኖርባቸው ጊዜያት የቅርብ ጓደኛዬ ነበረች። አሁን እርሷም የምትኖረው በዋችታወር ፋርም ነው። በአሁኑ ጊዜ በ90ዎቹ ዕድሜ አጋማሽ ላይ የምትገኝ ሲሆን ጤንነቷ እያሽቆለቆለ በመሆኑ ቤቴል ውስጥ በሚገኘው የአረጋውያን መንከባከቢያ ክፍል እንክብካቤ ይደረግላታል።
ከቅርብ የቤተሰቤ አባላት መካከል አሁን በሕይወት ያሉት ራስልና ክላራ ብቻ ናቸው። ራስል ዕድሜው ከ90 በላይ ቢሆንም አሁንም በብሩክሊን ቤቴል በታማኝነት እያገለገለ ነው። ካገቡ በኋላ በቤቴል ማገልገላቸውን እንዲቀጥሉ ከተፈቀደላቸው የመጀመሪያዎቹ ወንድሞች አንዱ ነው። በ1952 ጂን ላርሰን የተባለች ቤቴላዊት አገባ። የጂን ወንድም ማክስ ቤቴል የገባው በ1939 ሲሆን በ1942 ናታንን ተክቶ የሕትመት ሥራው ኃላፊ ሆነ። ማክስ አሁንም በቤቴል በርካታ ኃላፊነቶች ያሉት ሲሆን ከዚህም በተጨማሪ መልቲፕል ስክለሮሲስ በተባለው በሽታ የምትሠቃየውን ውድ ባለቤቱን ይንከባከባል።
ይሖዋን በሙሉ ጊዜ በማገልገል ያሳለፍኳቸውን ከ63 የሚበልጡ ዓመታት መለስ ብዬ ሳስብ ሕይወቴ አርኪ ነበር ብዬ መናገር እችላለሁ። ቤቴል ቤቴ ሆኗል፤ አሁንም ከልብ በመነጨ ደስታ እዚህ ማገልገሌን እቀጥላለሁ። ወላጆቻችን ጥሩ የሥራ ልማድ እንድናዳብር ስላሠለጠኑንና ይሖዋን የማገልገል ፍላጎት እንዲያድርብን ስለረዱን ምስጋና ሊቸራቸው ይገባል። ከምንም ነገር በላይ በሕይወት ውስጥ እርካታ የሚያስገኘው ግን ድንቅ የሆነው የወንድማማች ማኅበራችን እና ብቻውን እውነተኛ አምላክ የሆነውን ታላቁን ፈጣሪያችንን ይሖዋን ለዘላለም እያገለገልን ከወንድሞችና እህቶቻችን ጋር ገነት በሆነች ምድር ላይ የመኖር ተስፋችን ነው።
[በገጽ 24 ላይ የሚገኝ ሥዕል]
ሰኔ 1912፣ ወላጆቼ በሠርጋቸው ዕለት
[በገጽ 24 ላይ የሚገኝ ሥዕል]
ከግራ ወደ ቀኝ፦ ራስል፣ ዌን፣ ክላራ፣ አርዲስ፣ እኔ እና ከርቲስ በ1927
[በገጽ 25 ላይ የሚገኝ ሥዕል]
በ1944 በአቅኚነት ስናገለግል፣ በፍራንሲስና ባርባራ መክኖት መካከል ቆሜ
[በገጽ 25 ላይ የሚገኝ ሥዕል]
በ1951 በቤቴል፣ ከግራ ወደ ቀኝ፦ እኔ፣ ኤስተር ሎፔዝና የወንድሜ ሚስት ጂን
[በገጽ 26 ላይ የሚገኝ ሥዕል]
ከናታንና ከወላጆቹ ጋር
[በገጽ 26 ላይ የሚገኝ ሥዕል]
በ1955 ከናታን ጋር
[በገጽ 27 ላይ የሚገኝ ሥዕል]
ከናታን ጋር በሃዋይ
[በገጽ 29 ላይ የሚገኝ ሥዕል]
ከሁለተኛው ባለቤቴ ከግሌን ጋር

ቅዱስን ማጥናት የጀመረችው ከእኔ በፊት ነው፤ የእኔን ለውጥ ስታይ ግን በጥናቷ ፈጣን እድገት አደረገች። ብዙም ሳይቆይ እኔም ሆንኩ እሷ የይሖዋ ምሥክር የመሆን ፍላጎት አደረብን። በመሆኑም ሁለታችንም በአንድ ቀን ተጠመቅን።
ያገኘሁት ጥቅም፦ እኔና ባለቤቴ ሦስቱ ልጆቻችን ከይሖዋ ጋር የጠበቀ ወዳጅነት እንዲመሠርቱ መርዳት መቻላችንን እንደ ትልቅ በረከት እንቆጥረዋለን። ቤተሰባችን በጣም ደስተኛ ነው። ይሖዋ በቃሉ በመጽሐፍ ቅዱስ ውስጥ የሚገኘውን እውነት እንዳውቅ ስለረዳኝ አመሰግነዋለሁ። እውነት በእርግጥም የሰዎችን ሕይወት ይለውጣል! ለዚህም እኔ ሕያው ምሥክር ነኝ።
“ንጹሕ እንደሆንኩና ትርጉም ያለው ሕይወት መምራት እንደጀመርኩ ይሰማኛል።”​—ቪክቶሪያ ታግ
የትውልድ ዘመን፦ 1957
የትውልድ አገር፦ አውስትራሊያ
የኋላ ታሪክ፦ ጥሩ አስተዳደግ ያልነበራት
የቀድሞ ሕይወቴ፦ ያደግሁት በኒው ሳውዝ ዌልስ ግዛት በምትገኘው ኒውካስል የተባለች ከተማ ውስጥ ነው። ወላጆቼ ከወለዷቸው ሰባት ልጆች እኔ የመጀመሪያዋ ነኝ፤ አባቴ ኃይለኛ ሰው ከመሆኑም በላይ የወጣለት ጠጪ ነበር፤ እናቴም ብትሆን ኃይለኛ ሴት ነበረች። እናቴ ትደበድበኝ የነበረ ሲሆን ቅስም የሚሰብር ስድብም ትሰድበኝ ነበር። መጥፎ ልጅ እንደሆንኩና በገሃነመ እሳት እንደምሠቃይ በተደጋጋሚ ትነግረኝ ነበር። እንዲህ ዓይነቱ ማስፈራሪያ ያሸብረኝ ነበር።
እናቴ በምትደበድበኝ ጊዜ የሚደርስብኝ አካላዊ ጉዳት ብዙ ጊዜ ከትምህርት ቤት ያስቀረኝ ነበር። በ11 ዓመቴ ከወላጆቼ ተወስጄ በመጀመሪያ አንድ የመንግሥት ተቋም ውስጥ እንድኖር ተደረገ፤ ቆየት ብሎ ደግሞ ወደ አንድ የሴቶች ገዳም ገባሁ። ዕድሜዬ 14 ዓመት ሲሞላ ከገዳሙ አምልጬ ሄድኩ። ወደ ወላጆቼ ቤት መመለስ ስላልፈለግሁ ከሲድኒ ከተማ ወጣ ብሎ በሚገኘው ኪንግስ ክሮስ የተባለ ቦታ፣ ጎዳና ላይ መኖር ጀመርኩ።
በጎዳና ላይ በምኖርበት ጊዜ አደንዛዥ ዕፆችን መውሰድ፣ አልኮል መጠጣትና የብልግና ምስሎችን ማየት ጀመርኩ፤ እንዲሁም ሴተኛ አዳሪ ሆንኩ። በተለይ በአንድ ወቅት የገጠመኝ ነገር በጣም አስደንግጦኝ ነበር። በወቅቱ የራሱ የምሽት ክበብ ባለው አንድ ግለሰብ አፓርታማ ውስጥ እኖር ነበር። አንድ ቀን ምሽት ሁለት ሰዎች ይህን ሰው ሊጠይቁት መጡ። እሱም ወደ መኝታ ቤቴ እንድሄድ ነገረኝ፤ ይሁን እንጂ እዚያ ሆኜ የሚያወሩትን ነገር እሰማቸው ነበር። የክበቡ ባለቤት ለእነዚህ ሰዎች ሊሸጠኝ እየተነጋገረ ነበር። ሐሳባቸው በጭነት መርከብ ላይ በድብቅ አሳፍረው ወደ ጃፓን ከወሰዱኝ በኋላ በአንድ ቡና ቤት ውስጥ ሊያሠሩኝ ነበር። እኔም በድንጋጤ በመስኮት በኩል ዘልዬ በመውጣት እርዳታ ለማግኘት ሸሸሁ።
በዚህ ጊዜ፣ ለጉብኝት ወደ ሲድኒ የመጣ አንድ ሰው አገኘሁ፤ እኔም የተወሰነ ገንዘብ ይሰጠኛል ብዬ በማሰብ ስለ ሁኔታዬ አስረዳሁት። እሱ ግን ገንዘብ በመስጠት ፈንታ ገላዬን መታጠብና ምግብ መብላት እንድችል ወዳረፈበት ቦታ ይዞኝ ሄደ። ሆኖም ነገሮች መልካቸውን ቀየሩና ከሰውየው ጋር ያለኝ ግንኙነት ቀጠለ። ከዚያም ከአንድ ዓመት በኋላ ተጋባን።
መጽሐፍ ቅዱስ ሕይወቴን የለወጠው እንዴት ነው? ከይሖዋ ምሥክሮች ጋር መጽሐፍ ቅዱስን ማጥናት ስጀምር የተለያዩ ስሜቶች ተፈራረቁብኝ። የክፋት መንስኤ ሰይጣን መሆኑን ሳውቅ ተናደድኩ፤ ምክንያቱም ከልጅነቴ ጀምሮ ስማር የኖርኩት ሥቃይ የሚያመጣብን አምላክ እንደሆነ ነው። በሌላ በኩል ደግሞ አምላክ ሰዎችን በገሃነመ እሳት እንደማይቀጣ ሳውቅ ትልቅ እፎይታ አገኘሁ፤ ምክንያቱም ይህ ትምህርት ከሕፃንነቴ ጀምሮ ያሸብረኝ ነበር።
የይሖዋ ምሥክሮች ማንኛውንም ውሳኔ የሚያደርጉት በመጽሐፍ ቅዱስ መመሪያዎች ላይ ተመሥርተው መሆኑ አስደነቀኝ። እምነታቸውን በተግባር የሚያሳዩ ናቸው። እኔ አስቸጋሪ ሰው ነበርኩ፤ ይሁን እንጂ ምንም ነገር ልናገር ወይም ላድርግ፣ የይሖዋ ምሥክሮች በፍቅርና በአክብሮት ይይዙኝ ነበር።
ከምንም ነገር በላይ የከበደኝ ግን በውስጤ የሚሰማኝን የዋጋ ቢስነት ስሜት ማሸነፍ ነበር። ራሴን በጣም እጠላው የነበረ ሲሆን ይህ ስሜት ደግሞ ተጠምቄ የይሖዋ ምሥክር ከሆንኩ በኋላም እንኳ ለረጅም ጊዜ ከውስጤ አልወጣ ብሎ ነበር። እኔ ይሖዋን እንደምወደው እርግጠኛ ብሆንም እሱ ግን እንደ እኔ ዓይነቱን ሰው ፈጽሞ ሊወድ አይችልም የሚል ድምዳሜ ላይ ደርሼ ነበር።
በዚህ ረገድ እውነተኛ የአመለካከት ለውጥ ያደረግሁት ከተጠመቅሁ ከ15 ዓመታት ገደማ በኋላ ነው። በይሖዋ ምሥክሮች የመሰብሰቢያ አዳራሽ ንግግር በሚያቀርብበት ጊዜ ተናጋሪው ያዕቆብ 1:23, 24 ጠቀሰ። ይህ ጥቅስ የአምላክን ቃል ከመስታወት ጋር ያመሳስለዋል፤ ይህ ምሳሌያዊ መስታወት ይሖዋ እኛን በሚያይበት መንገድ ራሳችንን እንድናይ ሊረዳን እንደሚችል ተገነዘብኩ። ከዚያም ‘ምናልባት እኔ ራሴን የማይበት መንገድ ይሖዋ እኔን ከሚያይበት መንገድ የተለየ ይሆን እንዴ?’ ብዬ ማሰብ ጀመርኩ። መጀመሪያ ላይ ይህን አዲስ ሐሳብ መቀበል ከብዶኝ ነበር። ምክንያቱም ይሖዋ ፈጽሞ እንደማይወደኝ የሚሰማኝ ስሜት ገና ከውስጤ አልወጣም ነበር።
ከጥቂት ቀናት በኋላ፣ ሕይወቴን የለወጠ አንድ ጥቅስ አነበብኩ። ጥቅሱ ኢሳይያስ 1:18 ሲሆን እዚያ ላይ ይሖዋ “ኑና እንዋቀስ፤ . . . ኀጢአታችሁ እንደ ዐለላ ቢቀላ እንደ በረዶ ይነጣል” በማለት ተናግሯል። ይሖዋ እንዲህ ያለኝ ያህል ሆኖ ተሰማኝ፦ “ቪኪ፣ እስቲ ነይና እንዋቀስ። አንቺንም ሆነ የሠራሻቸውን ኃጢአቶች እንዲሁም የልብሽን ዝንባሌ አውቃለሁ፤ ደግሞም እወድሻለሁ።”
ያን ቀን ሌሊት እንቅልፍ በዓይኔ አልዞር አለ። ይሖዋ ሊወደኝ እንደሚችል እርግጠኛ መሆን አቃተኝ፤ ይሁን እንጂ ስለ ኢየሱስ ቤዛዊ መሥዋዕት ማሰብ ጀመርኩ። ከዚያም ድንገት አንድ ሐሳብ ወደ አእምሮዬ መጣ፤ ይሖዋ ለረዥም ጊዜ ሲታገሠኝና ለእኔ ያለውን ፍቅር በብዙ መንገዶች ሲገልጽልኝ እንደነበር ተሰማኝ። ለካስ እኔ በተዘዋዋሪ መንገድ ይሖዋን “ፍቅርህ ምንም ያህል ታላቅ ቢሆን እኔን ግን ልትወደኝ አትችልም። የልጅህ መሥዋዕትም ቢሆን የእኔን ኃጢአት ለመሸፈን በቂ አይደለም” እያልኩት ነበር። በሌላ አባባል ቤዛውን መልሼ ወደ ይሖዋ የወረወርኩት ያህል ነበር። ሆኖም በዚህ የቤዛ ስጦታ ላይ ማሰላሰሌ በአሁኑ ጊዜ ይሖዋ እንደሚወደኝ እንዲሰማኝ አድርጎኛል።
ያገኘሁት ጥቅም፦ ንጹሕ እንደሆንኩና ትርጉም ያለው ሕይወት መምራት እንደጀመርኩ ይሰማኛል። ትዳሬ ተሻሽሏል፤ እንዲሁም ተሞክሮዬን ተጠቅሜ ሌሎችን መርዳት በመቻሌ ደስተኛ ነኝ። ከምንጊዜውም የበለጠ ወደ ይሖዋ እንደቀረብኩ ይሰማኛል።
“ይህ የጸሎቴ መልስ መሆን አለበት።”​—ሰርጌ ቦታንኪን
የትውልድ ዘመን፦ 1974
የትውልድ አገር፦ ሩሲያ
የኋላ ታሪክ፦ የሄቪ ሜታል ሙዚቃ አፍቃሪ
የቀድሞ ሕይወቴ፦ የተወለድኩት የዝነኛው ሙዚቃ አቀናባሪ ፒዮተር ኢልዪች ቻይኮቭስኪ የትውልድ ቦታ በሆነችው በቮትኪንስክ ነው። ቤተሰባችን ድሃ ነበር። አባቴ በጣም ብዙ ጥሩ ባሕርያት ያሉት ቢሆንም የመጠጥ ሱስ ስለነበረበት በቤተሰባችን ውስጥ ሁልጊዜ ውጥረት እንደነገሠ ነበር።
በትምህርቴ ያን ያህል ጎበዝ የምባል ልጅ አልነበርኩም፤ በዚህም ምክንያት ዓመታት እያለፉ ሲሄዱ የበታችነት ስሜት እያደረብኝ መጣ። ራሴን ማግለልና ሰዎችን መጠራጠር ጀመርኩ። ትምህርት ቤት መሄድ በጣም ያስጨንቀኝ






^ ***w54 2/15 pp. 122-124 Jehovah’s “Book of Remembrance”***
15 Yes, but how does God spare those sons who cling to his service? Let us turn to Psalm 103 and see the close connection between God’s mercy and his memory. First, at Ps 103 verse 2, there is a call to exercise our own memory: “And forget not all his benefits.” Then, from Ps 103:8-11 verse 8 onward, there comes a glowing description of Jehovah’s mercy and loving-kindness, proved by the fact that “as far as the east is from the west, so far hath he removed our transgressions from us.” (Ps. 103:12; see also Isaiah 12:1.) That means he really forgives and really forgets. Then, similar to Malachi’s reference to a man sparing his own son, this Psalm comfortingly tells us something that Jehovah ever keeps in mind: “Like as a father pitieth his children, so Jehovah pitieth them that fear him. For he knoweth our frame; he remembereth that we are dust.” Next comes a striking contrast between the brevity of man’s life, so soon finished in death, and the mercy and loving-kindness of Jehovah which is “from everlasting to everlasting,” shown to those observing the same conditions as Malachi mentions: “Upon them that fear him, . . . to such as keep his covenant, and to those that remember his precepts to do them.”—Mal 3:16; Ps. 103:13, 14, 17, 18, AS.
16 But in this connection a further problem sometimes arises when we find ourselves stumbling and falling many times over some bad habit that has bitten more deeply into our former pattern of life than we had realized. Then we are inclined to feel very discouraged and quite unworthy of further handling the precious Kingdom interests and unfit to speak the pure message of truth. What should be done if you find yourself in such an unhappy state? Do not despair. Do not conclude you have committed the unforgivable sin. That is just how Satan would like you to reason. The fact that you feel grieved and vexed with yourself is proof in itself that you have not gone too far. Never weary of turning humbly and earnestly to God, seeking his forgiveness and cleansing and help. Go to him as a child goes to his father when in trouble, no matter how often on the same weakness, and Jehovah will graciously give you the help because of his undeserved kindness and, if you are sincere, he will give you the realization of a cleansed conscience. The question is, How does Jehovah help us to see what are the major requirements in order to maintain more steadfastly a wholly sanctified course?
DEVOTION AND DEDICATION
17 The two words “devotion” and “dedication” are closely related and often used synonymously. However, a distinction can be seen, supported by the Scriptures, and which will aid us in what we are considering. Devotion has to do with the heart, and for Christians it means to have ardent love and strong attachment and intense loyalty in relation to Jehovah. On the other hand, dedication is a sharper word and has rather to do with the mind respecting matters for decision and determination, requiring the exercise of will power. As has already been defined, the dedication of ourselves to Jehovah means setting ourselves apart to a holy life, not touched or used for worldly purposes, but obligated to practice the clean and undefiled religion. (See The Watchtower as of May 15, 1952, page 315.)
18 Let us take the perfect example, Jesus. There was no question about his perfect heart devotion to his heavenly Father while on earth, from earliest childhood. However, during the time he was living at home no particular issue confronted him requiring his decision or determination. We might say that, being perfect, it was easy and natural for him to work out his life pattern, “progressing in wisdom and in physical growth and in favor with God and men.” (Luke 2:52, NW) But on approaching the age of thirty he perceived clearly from God’s Word that his Father had an altogether different life pattern in mind for him, as shown by the apostle’s application of Psalm 40:6-8 at Hebrews 10:5-7. These scriptures indicate that Jesus, after fully weighing up the situation and all that was involved, decided to put aside his own will, perfect though it was. Instead, he decided to undertake to do God’s will as revealed in the Scriptures and determined to carry it out to the finish. That decision and determination to set himself apart to do God’s will constituted his dedication. He did not do it grudgingly, or just from a sense of duty, but he said: “I delight to do thy will, O my God.” (Ps. 40:8) In other words, he dedicated himself in the spirit of loving devotion. To use his own illustration, he saw that his Father was holding out to him a cup containing a potion, both very sweet and very bitter, and he said, ‘Yes, I will gladly accept that cup and drink it to the dregs.’—John 18:11.












^ ***ijwex ርዕስ 7 ከእስረኞች ተምሯል***
ከእስረኞች ተምሯል
በ2011 አንድ ኤርትራዊ በስደት ወደ ኖርዌይ ሄደ። በዚያም የይሖዋ ምሥክሮች ሲያነጋግሩት አገሩ እያለ የይሖዋ ምሥክሮችን ያውቅ እንደነበር ነገራቸው። ወታደር ቤት በነበረበት ወቅት በእምነታቸው ምክንያት የታሰሩ የይሖዋ ምሥክሮች የውትድርና ሥልጠና እንዲወስዱ ከፍተኛ ጫና ቢደረግባቸውም ፈቃደኛ እንዳልሆኑ ተመልክቶ ነበር።
በኋላ ግን ሰውየው ራሱ እስር ቤት ገባ። በዚያም ጳውሎስ እያሱ፣ ነገደ ተኽለማርያም እና ይስሃቅ ሞገስ ከተባሉ ሦስት የይሖዋ ምሥክሮች ጋር ታሰረ፤ እነዚህ ሰዎች በእምነታቸው ምክንያት ከ1994 ጀምሮ በእስር ቆይተዋል።
ይህ ሰው በእስር ቤት ቆይታው የይሖዋ ምሥክሮች የሚያስተምሩትን ትምህርት በሕይወታቸው እንደሚተገብሩት በዓይኑ የማየት አጋጣሚ አገኘ። ሐቀኞች እንደሆኑ እንዲሁም ምግባቸውን እንኳ ለሌሎች እስረኞች እንደሚያካፍሉ አየ። አብረውት የታሰሩት የይሖዋ ምሥክሮች በየቀኑ መጽሐፍ ቅዱስን አብረው እንደሚያጠኑና ሌሎችም አብረዋቸው እንዲያጠኑ እንደሚጋብዙ ተመለከተ። እምነታቸውን እንደካዱ የሚገልጽ ሰነድ ላይ ከፈረሙ ከእስር እንደሚለቀቁ ቢነገራቸውም ይህን ለማድረግ ፈቃደኛ አልነበሩም።
ይህ ልበ ቅን የሆነ ሰው ይህን ሁሉ ነገር ሲያይ ልቡ በጥልቅ ተነካ። ከዚያም ኖርዌይ መኖር ከጀመረ በኋላ የይሖዋ ምሥክሮች እንዲህ ያለ ጠንካራ እምነት ሊኖራቸው የቻለው እንዴት እንደሆነ ለማወቅ ተነሳሳ። በመሆኑም የይሖዋ ምሥክሮችን ሲያገኝ ወዲያውኑ ከእነሱ ጋር መጽሐፍ ቅዱስን ማጥናትና በስብሰባዎቻቸው ላይ መገኘት ጀመረ።
መስከረም 2018 ተጠምቆ የይሖዋ ምሥክር ሆነ። በአሁኑ ወቅት ያገኘውን አጋጣሚ ሁሉ ተጠቅሞ ከኤርትራና ከሱዳን የመጡ ሰዎችን ለማግኘት ብሎም መጽሐፍ ቅዱስን እንዲያጠኑና ጠንካራ እምነት እንዲያዳብሩ ለመርዳት ጥረት ያደርጋል።
​​​​​​​



^ ***ijwyp ርዕስ 74 ኃይሌ እንዳይሟጠጥና እንዳልዝል ምን ሊረዳኝ ይችላል?***
የወጣቶች ጥያቄ
ኃይሌ እንዳይሟጠጥና እንዳልዝል ምን ሊረዳኝ ይችላል?
ሥራ በጣም ይበዛብሃል? ከሆነ ይህ ርዕስ ኃይልህ እንዳይሟጠጥና እንዳትዝል የሚረዱ ጠቃሚ ነጥቦችን ይጠቁምሃል!
መንስኤው ምንድን ነው?
ሊያሳስብህ የሚገባው ለምንድን ነው?
ምን ማድረግ ትችላለህ?
እኩዮችህ ምን ይላሉ?
መንስኤው ምንድን ነው?
● የሥራ መብዛት። ጁሊ የተባለች አንዲት ወጣት እንዲህ ብላለች፦ “በሁሉም የሕይወታችን ዘርፎች የበለጠ እንድንሠራ፣ ማሻሻያ እንድናደርግ፣ ከፍ ያሉ ግቦች እንድናወጣና ውጤት እንድናስመዘግብ ጫና ይደረግብናል። እንዲህ ያለውን ቀጣይ የሆነ ግፊት መቋቋም ከባድ ነው።”
● ቴክኖሎጂ። ዘመናዊ ስልኮች፣ ታብሌቶችና ሌሎች የኤሌክትሮኒክ መሣሪያዎች ሰዎች በማንኛውም ጊዜ እንዲያገኙን ያስችላሉ፤ ይህ ደግሞ ውጥረት ሊፈጥርብንና በጊዜ ሂደት እንድንዝል ሊያደርገን ይችላል።
● እንቅልፍ ማጣት። ሚራንዳ የተባለች አንዲት ወጣት እንዲህ ብላለች፦ “ብዙ ወጣቶች በትምህርት፣ በሥራና በመዝናኛ ምክንያት ጠዋት የመነሳትና አምሽተው የመተኛት ልማድ አላቸው፤ እነዚህ ወጣቶች የማያቋርጥ ሽክርክሪት ውስጥ ገብተዋል።” እንዲህ ያለው ልማድ አብዛኛውን ጊዜ እንድንዝል ሊያደርገን ይችላል።
ሊያሳስብህ የሚገባው ለምንድን ነው?
መጽሐፍ ቅዱስ ጠንክሮ መሥራትን ያበረታታል። (ምሳሌ 6:6-8፤ ሮም 12:11) ሆኖም ጤናችንን ጨምሮ በሕይወታችን ውስጥ አስፈላጊ የሆኑ ነገሮችን መሥዋዕት ማድረግ እስኪያስፈልገን ድረስ መሥራትን አይደግፍም።
“በአንድ ወቅት በተለያዩ ሥራዎች ከመወጠሬ የተነሳ ቀኑን ሙሉ ምግብ ሳልበላ ዋልኩ። ከዚያን ጊዜ ወዲህ፣ የሚሰጡኝን ኃላፊነቶች በሙሉ መቀበል ጥሩ እንዳልሆነ ተገንዝቤያለሁ፤ ምክንያቱም እንዲህ ማድረጌ ጤናዬንም ጭምር ሊነካው ይችላል።”—አሽሊ
በእርግጥም መጽሐፍ ቅዱስ “በሕይወት ያለ ውሻ ከሞተ አንበሳ ይሻላል” በማለት የሚናገር መሆኑ ተገቢ ነው። (መክብብ 9:4) ከአቅምህ በላይ ስትሠራ ለተወሰነ ጊዜም ቢሆን እንደ አንበሳ ዓይነት ጥንካሬ እንዳለህ ይሰማህ ይሆናል። ሆኖም ኃይልህ እስኪሟጠጥና እስክትዝል ድረስ መሥራትህ በጤናህ ላይ ከፍተኛ ጉዳት ሊያስከትል ይችላል።
ምን ማድረግ ትችላለህ?
● አልችልም ማለትን ተማር። መጽሐፍ ቅዱስ “ልካቸውን በሚያውቁ ዘንድ . . . ጥበብ ትገኛለች” ይላል። (ምሳሌ 11:2) ልካቸውን የሚያውቁ ሰዎች የአቅም ገደብ እንዳለባቸው ስለሚገነዘቡ ሊሸከሙ ከሚችሉት በላይ ኃላፊነት አይቀበሉም።
“የተሰጠውን ኃላፊነት ሁሉ የሚቀበልና ‘አልችልም’ ማለትን የማያውቅ ሰው የመዛል አጋጣሚው በጣም ሰፊ ነው። ይህ ሰው ልኩን አያውቅም። ደግሞም ይዋል ይደር እንጂ መዛሉ አይቀርም።”—ጆርዳን
● በቂ እረፍት አድርግ። መጽሐፍ ቅዱስ “ብዙ በመልፋትና ነፋስን በማሳደድ ከሚገኝ ሁለት እፍኝ ይልቅ ጥቂት እረፍት በማድረግ የሚገኝ አንድ እፍኝ ይሻላል” ይላል። (መክብብ 4:6) እንቅልፍ “የአንጎል ምግብ” እንደሆነ ቢነገርም በአሥራዎቹ ዕድሜ ላይ ያሉ አብዛኞቹ ወጣቶች በቀን ውስጥ የሚያስፈልጋቸውን ከስምንት እስከ አሥር ሰዓት የሚሆን እንቅልፍ እያገኙ አይደለም።
“ፕሮግራሜ በጣም የተጣበበ በነበረበት ወቅት በቂ እንቅልፍ የማልተኛባቸው ጊዜያት ነበሩ። ሆኖም ተጨማሪ የእንቅልፍ ሰዓት ማግኘቴ በቀጣዩ ቀን ይበልጥ ውጤታማ ሆኜ እንድሠራና ደስተኛ እንድሆን ይረዳኛል።”—ብሩክሊን
● የተደራጀህ ሁን። መጽሐፍ ቅዱስ “የትጉ ሰው ዕቅድ ለስኬት ያበቃዋል” ይላል። (ምሳሌ 21:5) ጊዜህን አብቃቅተህ የመጠቀም ችሎታ ማዳበርህ ለቀሪው ሕይወትህ በሙሉ ይጠቅምሃል።
“ፕሮግራም ማውጣት አላስፈላጊ ውጥረትን በእጅጉ ይቀንሳል። ፕሮግራምህ በጽሑፍ ሰፍሮ ስታየው የቱ ጋ ማስተካከያ ማድረግ እንዳለብህ በቀላሉ መለየት ትችላለህ፤ ይህም እንዳትዝል ይረዳሃል።”—ቨኔሳ
እኩዮችህ ምን ይላሉ?
“አንዳንድ ሰዎች ኃይላቸው የሚሟጠጠው ተጨማሪ ገንዘብ ለማግኘት ስለሚሯሯጡ ነው። ሆኖም 1 ጢሞቴዎስ 6:8 ለኑሮ የሚያስፈልጉ መሠረታዊ ነገሮች ካሉን በዚያ ረክተን መኖር እንዳለብን ይናገራል። ይህ ጥቅስ ቀለል ያለ ሕይወት እንድንመራና የማያስፈልጉንን ነገሮች ለማግኘት ከመልፋት እንድንቆጠብ ያሳስበናል።”—ጂያና
“ሳምንታዊ ፕሮግራም ማውጣት መጀመሬ በጣም ረድቶኛል። ከዚያ በፊት፣ ማከናወን ከምችለው በላይ ብዙ ኃላፊነቶችን እቀበል ነበር። ከዚያ በኋላ በጣም እጨነቃለሁ፤ ያቀድኩትንም ነገር ማከናወን ሳልችል እቀራለሁ።”—ዌለን
“የሚቀርቡልህን ግብዣዎች በሙሉ መቀበል እንዳለብህና እንደዚያ ካላደረግክ ደስተኛ እንደማትሆን ይሰማህ ይሆናል። ሆኖም ይህ ትክክል እንዳልሆነ ተገንዝቤያለሁ። ለራስህ የሚሆን በቂ ትርፍ ጊዜ ሲኖርህ ድካም ትቀንሳለህ፤ ይበልጥ ደስተኛም ትሆናለህ።”—ካራ
​​​​​​​​​

